
ELEMBOYA MOTOBA

 Tógumba mitó mwa moke sikawa.
2 Nkolo, tosangani lisusu mpo na liyangani. Mpe tokanisi
ntango oyo, na mikolo ya ebandeli, ntango bango nyonso
bazalaki komata na Silo mpo na kozua mapamboli ya Nkolo.
Sikawa, na mpokwa oyo, tosangani awa mpo na koyoka Liloba
na Yo. Mpe ndenge tozali koyekola na eteni oyo ya Makomi,
ete bobele Mwana-mpate nde Azalaki na makoki ya kofungola
Bilembo, to kokangola Yango.Mpe tobondeli ete nampokwa oyo,
wana tokoyekola Elembomonene oyo yaMotoba, tobondeli, Tata
na Likoló, ete Mwana-mpate áfungolela biso Yango na mpokwa
oyo. Mpamba te, tozali awa mpo na kosósola Yango. Mpe wana
moto moko te na mokili, to na Likoló, abongaki, bobele Mwana-
mpate nde abongaki. Boye tika ete Ye Oyo-Akoki-na-Nyonso
áya kofungolela biso Elembo yango na mpokwa oyo, mpo tókoka
kobwakamiso na ngámbomosusu ya ridó ya ntango. Tondimi ete
ekosunga biso, Tata; namokolo yamolili makasi mpe yamasumu
oyo tozali kobika kati na yango; ekosunga biso mpe ekopesa
biso mpiko. Totii motema sikawa ete tokozua ngolu na miso na
Yo. Tomipesi epai na Yo, elongo ná Liloba, na Nkombo na Yesu
Klisto. Amen.

Bokoki kofanda.
3 Mbote, baninga. Ezali litomba kozala lisusu awa na mpokwa
oyo, kozala kati namosala yaNkolo. Nakómakimwamoke nsima
na ntango. Nakendeki na…na lombangu, kosungamobali moko
oyo azalaki kobunda na liwa, ndekomoko ya losambo oyo; mama
na ye, moto asámbelaka awa. Mpe balobaki ete mobali yango
azali kobunda na liwa kaka na ntango wana. Na bongo, na—
nakendeki kuna mpo na komona kaka e—elilingi ya mpamba
nde elalaki na mbeto, kobundáká na liwa, moto ya mibu pene na
oyo ya ngai. Mpe na ntango moke kaka, namonaki mobali yango
kotelema mpe kopesa masanzoli na Nkolo. Na bongo, Nzambe,
soki tobelemi mpo na koyambola masumu na biso mpe kosala
oyo ezali malamu, kosenga mawa na Ye, kobélela Ye, Nzambe
abélemaka mpe azelaka mpo na kopesa biso yango.
4 Mpe, sikawa, nayebi ete molunge ezali awa na kati,
na mpokwa oyo. Mpe—mpe ezali…Te, nabanzi ete bakangi
chauffage nyonso. Mpe—mpe tozali…
5 Namonaki, lobi na mpokwa, to lelo, ete nakokisi mikolo
nsambo na kati ya ndako kozángá pole, kaka minda ya courant,
bomoni; koyekoláká, mpe kobondeláká mpo Nzambe áfungola
Bilembo oyo.
6 Mpe ezali na bato mingi mpenza oyo bakomakí, na liboke
ya mituna oyo ya lo-…to mituna ya lobi na mpokwa, ezalaki,

tóloba, ezalaki mpenza-mpenza mituna te. Ezalaki ete bato
bazali nde na mposa tósala liyangani ya kobondela mpo na
babeli, ata bongo; balingaki ete tótikala awa mokolo moko
lisusu, mpo na kosala…kosala liyangani ya kobondela mpo na
babeli mokolo ya Lendi. Na bongo, na—na—nalingaki, nakokaki,
kutu nakokaki kosala yango, soki ezalaki mposa ya—ya bato ete
tósala yango. Bokoki kokanisa likoló na yango mpe bóyebisa
ngai, kasi soki bolingi mpenza kotikala mpo na kobondela mpo
na babeli.
7 Mpamba te, ngai nabongisaki ntango nyonso oyo ézala
bobele mpo na Bilembo oyo, mpe namitiaki mpembeni mpo na
Bilembo yango.
8 Boye, bokoki kokanisa likoló na yango mpe kobóndela mpo
na yango, bongo bóyebisa ngai. Mpe nakosala yango, soki
Nkolo alingi, nakoki kosala bongo. Rendez-vous na ngai oyo
elandi ezali na Albuquerque, na Nouveau-Mexique, mpe ekozala
na mwa—mwa mikolo naino. Mpe nasengeli kozonga epai na
ngai mpo na likambo moko, mpo na kobongisa likita mosusu
na Arizona. Na bongo, boye, soki ezali mokano ya Nkolo!
Bóbondela mpo na yango, ngai mpe nakosala ndenge moko,
bongo tokoyeba mingi koleka na ntina na yango na mwa nsima.
9 Mpe nasósoli kaka. Sikawa namoni…Soki tobandi kolobela
bokono, tala eyei, bomoni. Namoni mwasi oyo afandi awa. Soki
eloko moko te esungi ye, atikali mpenza na ntango mingi te awa.
Na bongo, bomoni, to—tobondeli kaka ete Nzambe ásala yango.
Yango nde ntina oyo bozali awa, bouti mosika mpenza. Boye,
bomoni, mo—Molimo Mosanto ayebi mpenza makambo nyonso,
bomoni. Boye Ye…
10 Kasi, bomoni, nazalaki komeka kopesa ntango oyo mpo na
Bilembo oyo, mpo tobongisaki yango mpo na yango, bomoni.
Kasi soki ezali na…
11 Babeli boni bazali awa, ata bongo, oyo bayakimpo tóbondela
mpo na bango? Bótombola maboko, na zingazinga, bipai nyonso.
Oh, la la! Hum! Ee, bato boni bakanisi ete ekozala malamu,
ete ezali mokano ya Nkolo, kotikala mpe kosala yango, kozua
mpokwa ya Lendi, kobondela mpo na babeli, kosala liyangani
ya kobondela mpo na babeli, na mpokwa ya Lendi? Bokolinga
kosala yango? Bokoki kosala yango? Ee, soki Nkolo alingi,
tokosala yango kasi. Bomoni? Toko—tokosala liyangani ya
kobondela mpo na babeli, mokolo ya Misato, to, mokolo ya
Lomingo na mpokwa, to Lendí na mpokwa, mpe tokobondela
mpo na babeli.
12 Sikawa, nazolikia ete ekotungisa te bato oyo nakozonga
elongo ná bango, mpo na kozonga na Arizona. Ndeko Norman,
azali esika moko awa? Likambo yango ekobebisa manáka
na yo, Ndeko Norman, eloko moko? [Ndeko Gene Norman
alobi: “Te.”—Mok.] Ndeko Fred ná bamosusu, ezali na yango

malamu? [Bamosusu balobi: “Malamu.”] Bomoni? Ezali likambo
te. Malamu.
13 Na bongo, soki Nkolo alingi, mokolo ya Lendí na mpokwa,
tokobondelampo na babeli, tokopesa yango kakampokwamoko,
kaka mpo na kobondela mpo na babeli. Sikawa, ekozala lisusu
likambo ya Bilembo te. Soki Nkolo afungoli Bilembo oyo, na
nsima tokobondela mpo na babeli, mokolo ya Lendí na mpokwa.
14 Sikawa, oh, nazali mpenza kosepela na yango, kosepela
mingi mpenza, mpo na kosalela Nkolo na makambo Oyo!
Bosepeli na Yango, bofungwami ya Bilembo? [Losambo balobi:
“Amen!”—Mok.]
15 Bongo, tozali kolobela sikawa Elembo ya Mitano to, Elembo
ya Motoba, nde. Yango ekobanda na molongo ya—ya 12 na
mokapo ya 6, kino na molongo ya 17. Ezali moko na Bilembo
ya molai. Makambo mingi mpenza ezali kosalema awa. Mpe
sikawa…
16 Tokozongela mwa moke makambo oyo tolobaki lobi na
mpokwa, kozónga mwa moke na nsima, ntango nyonso.
17 Mpe, kutu, na—nalingi mpe koloba likambo moko.
Namonaki, na kati ya engóngóló wana, makambo minei to
mitano ya motuya mingi mpo na ngai. Bayebisaki ngai ete…
Mpe nalingi mpenza kosenga bolimbisi. Bozali kotia yango na
bande? Ezali kotiáma na bande? Nalingi kosenga bolimbisi na
bandeko na ngai batei mpe na bino oyo bozali awa. Bayebisi ngai
ete mokolo mosusu wana nampokwa, ntango nazalaki koloba na
ntina na—na Eliya, na ngonga oyo ntango bazalaki…Akanisaki
ete kaka ye moko nde akozala na Konétolama, to kaka ye moko
nde akobikisama. Na—nalobaki bato nkama nsambo na esika
ya nkóto nsambo. Ezali bongo? [Losambo balobi: “Iyo.”—Mok.]
Ee, bólimbisa ngai mpenza mpo na yango, bandeko. Na—na—
nayebaki ete ezali mpenza bongo te. Monoko kaka nde ebetaki
libaku, mpo nayebaki ete ezalaki nkóto nsambo. Nalobaki
yango malamu te. Na…Mpe na—natondi bino. Mpe wana ezali
kolakisa ete…Nazali na esengo ete bozolandela oyo nazali
koloba. Mpe bomoni, na bongo, ezali…Mpamba te, ezali—ezali
nkóto nsambo.
18 Nazali na mikanda mibale to misato likoló na yango, oyo
elobi: “Ndeko Branham, nabanzi ete osalaki libunga.” Elobaki:
“Bazalaki nkóto nsambo, na esika ya nkama nsambo, boye te?”
19 Namilobelaki: “Na ntembe te, nalobaki nkama nsambo te.”
Bomoni? Yango, na bongo na…Billy…
20 Na bongo ngai, na mbala moko, nazuaki mokanda mosusu.
Elobaki: “Ndeko Branham, osalaki…Nabanzi ete olobaki
nkama nsambo.”
21 Mpe moto moko alobaki: “Ndeko Branham, ezalaki nde e—
emononeli ya molimo, ete—ete ekozala kaka etaliseli, mpe ozali

kopesa etaliseli yango na nsambo…?” Etiaka bato motema
likoló-likoló, ntango obandi kokanisa makambo oyo, bomoni.
Mpe ekoki mpenza, yango, etiaka ngai motema likoló-likoló.
22 Likambo moko esalemaki lelo, ntango Elembo oyo
emonisamaki, na lolenge ete nasengelaki kobima kotambola
mpenza na kati ya lopango, mpo na kotambola zingazinga, kuna
na kati ya lopango mwa moke. Ya solo. Ekangaki ngai mpenza
mpéma, tóloba. Bomoni? Boye, kozala na motema likoló-likoló?
Oh, la la! Bomoni?
23 Likambo mosusu, bomoni, bokangamaka mpenza na
makambo oyo nalobaka. Mpe Nzambe akomemisa ngai
mokumba ya makambo oyo nayebisaka bino. Bomoni? Na
bongo, na—nasengeli mpenza kondimisama na ndenge nyonso
okoki kondimisamampenza, bomoni, namakambo oyo, mpamba
te oyo ezali—ezali ntango moko ya kofukafu oyo tozali kobika
kati na yango. Iyo.
24 Nazalaki kokanisa na ntina na liyangani ya kobondela mpo
na babeli mpo na mokolo ya Lendi na mpokwa. Ekobebisa
miango na yo na esikamoko boye, NdekoNeville? [NdekoNeville
alobi: “Ata moke te. Nakozala awa.”—Mok.] Ezali malamu.
25 Ndeko ya motuya, Ndeko Neville! Nalobi na yo, ba—basálá
kaka ye moko, nakanisi, na nsima esalelo ebungaki. Ezali…Ya
solompenza, azalakamo—moningamoko yamalamu, ya solosolo
mpo na ngai, nalobi na bino.
26 Sikawa tabernacle etongami, mpe ezali na bisika mpo na
Ecodim, ná nyonso wana, ebongisami mpe etiami na molongo
awa. Mpe bamosusu kati na bino baoyo bofandaka awa,
mpembeni na Jeffersonville, oyo bolingaka koya na losambo,
bozui esika moko kitoko, mpe esika ya koya, ezali na bisika mpo
na Ecodim.
27 Azali molakisi malamu, Ndeko Neville, mpo na kelasi ya
mikóló, mpe azali mokengeli ya solosolo. Nalobi yango te mpo na
kopesa ye liboke ya felele, kasi ekozala malamu nápesa ye felele
rose ya moke sikawa, na esika ya kopesa ye liboke mobimba,
nsima na ye kokende. Mpe Ndeko—Ndeko Neville, nayébá ye uta
nazalaki elenge mwana mobali. Sikawa, abongwani ata moke
te. Azali Orman Neville kino lelo, kaka ndenge azalaka ntango
nyonso.
28 Nayebi lisusu ete nakendéké kotala ye. Azalaki kutu na
ngolu mpenza ya kobengisa ngai na eteyelo na ye, ntango
azalaki motei ya ba-Metodiste awa na engumba. Mpe tozalaki
na eyanganelo moko ya malamu kuna na Clarksville, e…
Nabanzi nkombo na yango lingomba Metodiste ya Balabala
Harrison, ya Howard Park. Nakanisi wana nde esika amonaki
yo, kuna, Ndeko mwasi Neville. Kuna, mpo ndeko mwasi azalaki
mondi-…

29 Nazongaki awa, mpe nalobaki na losambo oyo, nalobaki:
“Azalaki…Azali moko na bato ya malamu koleka! Mpe moko
na mikolo oyo, nakobatisa ye na Nkombo na Nkolo Yesu.”
Esalemaki.
30 Tala ye oyo. Sikawa, akómi moninga na ngai, na mopanzi
na ngai mpenza. Mpe azali moto na lokumu mpe na limemia
mpenza! Azalaka ntango nyonso na mopanzi na ngai, lokola…
na pene nyonso oyo akoki kozala mpenza. Nyonso oyo nalobaka,
azalakampenza ná ngai mpe akangamakampenza na yango. Ata
na ebandeli, ntango ayaki, azalaki naino kososola Nsango oyo te,
na ntango wana, kasi andimaki Yango mpe atikalaki mpenza ná
Yango. Wana ezali lokumu, wana ezali limemya, mpo na ndeko
ya ndenge wana. Nazali na ebele ya koloba mpo na ye. Sikawa,
Nkolo ápambola ye. Malamu.
31 Sikawa, tózonga mwa moke na oyo tomonaki lobi na
mpokwa, na kobukama ya Elembo ya Mitano. Tokozonga kino
na ebandeli te, na mpokwa oyo, tokozonga kaka mwa moke mpo
na kotala e—Elembo ya Mitano.
32 Sikawa, tomoni ete ezalaki motemeli-na-Klisto nde azalaki
kotambola na mpunda, mpe amisalelaki banguya misato.
Nyonso misato ekómaki nguya moko, mpe atambolaki na
mpunda ya lángi lokolampondu, “Liwa,” kino na libulumonene,
na libebi, epai wapi eutáki. Na nsima tomonaki ete ntango…
33 Makomi elobi: “Ntango moyini ayaka lokola mpela, Molimo
na Nzambe etelemisaka bendele kotelemela yango.” Mpe
tomonaki yango kotatolama mpenza na kati ya Liloba lobi
na mpokwa, mpo ezalaki na Bizàli-na-bomoi minei oyo—oyo
ezalaki koyanola na—na bambala minei oyo mobuti mpunda oyo
amataki mpunda.
34 Mpe azalaki komatampunda ekeseni mbala nyonso, mpunda
ya mpembe, na nsima mpunda ya motane, ná mpunda ya moindo
mpe mpunda ya langi lokola mpondu. Mpe tomonaki, balángi
yango, ná oyo yango ezalaki mpe oyo yango esalaki. Bongo
tozongisaki yango semba na bileko ya lingomba, mpe yango
mpenza nde oyo yango esalaki, na kobonga be mpenza.
35 Na yango, bomoni, ntango Liloba na Nzambe esangani
na boyokani, elingi koloba ete Ezali bongo, bomoni. Iyo.
Nandimaka ete nyonso oyo esanganaka na boyokani ná Liloba
na Nzambe ezalaka ntango nyonso “amen.” Bomoni?
36 Sikawa, ezali lokola moto oyo alobi ete amonaki emononeli,
mpe alobi ete ezalaki bongo. Oh, bayebi ete Nkolo nde apesi
yango, mpo eyei ná nguya monene. Ee, emononeli yango ekoki
na yango kozala malamu. Kasi soki elóngobani te ná Liloba, mpe
ekeseni na Liloba, ezali na yango solo te. Bomoni?
37 Sikawa, bandeko mibali to bandeko basi ya lingomba
Mormon bakoki kozala awa. Mpe bamosusu bakoki kozua ba-
bande oyo, sikawa. Mpe nalingi koloba te ete…Baike na bato



6 LILOBA LILOBAMI

ya malamu koleka oyo ngai ná bino tokolinga kokutana na
bango, bazali—bazali kati na bandimi ya lingomba Mormon;
lolenge ya bato ya malamu mpenza. Na bongo, mo—mosakoli
na bango, Joseph Smith, oyo ba-Metodiste babomaki awa na
Illinois, ntango bazalaki koleka kuna. Na bongo, boye mo—moto
malamu yango, ná emononeli yango, natii ntembe ata moke te
ete amonaki emononeli yango. Nandimisami ete azalaki moto
ya sembo. Kasi emononeli oyo azuaki ekesanaki na Makomi.
Bomoni? Na yango, basengelaki kosala Biblia ya ba-Mormon,
mpo—mpo élongobana na yango. Bomoni?
38 Oyo nde Eloko oyo esengeli, mpo na ngai. Oyo nde. Yango
nde ntina oyo ezali kaka Liloba. Wana nde Yango. Bomoni?
39 Mokolo moko, mo—mo—motei moko ayaki awa, kouta na
mboka mopaya, mpe ye…Mpe namonaki ye kuna, ná—ná…
kotambola na motuka, oyo ezali te…elongo ná—ná mwasi
moko. Mpe bayaki na liyangani moko. Mpe nayaki koyeba ete
batambolaki na motuka mikolo mibale to misato, kaka ye ná
mwasi yango, na liyangani, mpo na koya na liyangani yango,
elongo. Mpemwasi yango asiláká kobala, mbala misato to minei.
40 Mpe motei yango ayaki na esika ya koyamba bapaya, na
hotel, epai ngai nazalaki, mpe ayaki mbangu kopesa ngai mbote
ya loboko. Mpe napesaki ye mbote ya loboko, natelemaki mpe
nazalaki kosolola na ye. Natunaki ye, nalobaki: “Ntango okozua
mwa ntango, nakoki kosolola ná yo mwa moke na chambre na
ngai?”

Alobaki: “Na ntembe te, Ndeko Branham.”
41 Namemaki ye na chambre. Mpe nalobaki na motei yango,
nalobaki: “Reverend, mesie, ozali mopaya na mboka oyo.”
Nalobaki: “Kasi mwasi oyo, nsango na ye epanzáná.” Nalobaki:
“Ezali te ete, to, bouti mosika, na esika boye-na-boye, kino na
esika boye-na-boye?”

Alobaki: “Iyo, mesie.”
42 Mpe nalobaki: “Ozali kobanga te ete na ndenge moko boye
yango ékoka…? Na—na…natieli yo ntembe te, kasi omoni te
ete ekobebisa lokumu na yo lokola motei? Omoni te ete tosengeli
kopesa ndakisa ya malamu koleka oyo wana?”

Alobaki: “Oh, mwasi oyo azali mosantu.”
43 Nalobaki: “Na—natii ntembe na yango te.” Kasi nalobaki:
“Kasi, ndeko, likambo ezali ete, bato nyonso oyo bazali kotala
ye bazali basantu te, omoni, oyo bazali kotala eloko oyo bozali
kosala.” Mpe nalobaki: “Nabanzi ete ekozala malamu ete ózala
na bokébi. Nazali kosolola na yo lokola ndeko ná ndeko na ye.”
Mpe alobaki…Nalobaki: “Mwasi wana abálá mbala minei to
mitano sikawa.”

Alobaki: “Iyo, nayebi yango.” Alobaki: “Oyebi, na—na…”

44 Nalobaki: “Oteyaka bongo te, na losambo na yo, epai na bino,
mpo na likambo yango, boye te?”
45 Bongo alobaki: “Te. Kasi,” alobaki, “oyebi, namonaki
emononeli mpo na yango, Ndeko Branham.”

Nalobaki: “Ee, ezali malamu.” Nalobaki…
46 Alobaki: “Etungisi yo?” Alobaki: “Nabanzi nakoki
kosembola yo mwa moke na malakisi na yo na ntina na
yango.”
47 Nalobaki: “Malamu.” Mpe ye…Nalobaki: “Na—na—
nakosepela koyeba yango, misie.”
48 Alobaki: “Ee,” alobaki, “oyebi, na emononeli yango,”
alobaki, “nazalaki ya kolala.”

Mpe nalobaki: “Iyo.” Na bongo, namonaki ete ezalaki ndoto
nde. Bomoni?
49 Mpe alobaki: “Mwasi na—na ngai,” alobaki, “azalaki kobika
ná mobali mosusu,” mpe alobaki, “mpe azalaki kokosa ngai.”
Mpe alobaki: “Na nsima, ayaki epai na ngai, mpe alobaki na
ngai: ‘Oh, molingami, limbisa ngai, limbisa ngai!’ Alobaki: ‘Li—
li—li—limbisa ngai ndenge nasalaki bongo. Nakozala sembo
kobanda lelo.’” Alobaki: “Na ntembe te, nazalaki kolinga ye
mingi mpenza, nalimbisaki ye kaka, nalobaki: ‘Malamu.’” Mpe
alobaki: “Na nsima…”
50 Mpe alobaki: “Oyebi nini? Na bongo nazuaki ndimbola ya
emononeli yango.” Alobaki: “Mwasi yango ezalaki ye.” Alobaki:
“Na ntembe te, abálá, mpe—mpe bongo na bongo, mpe bambala
nyonso oyo.” Mpe alobaki: “Ezali na yango mabe te ábali, mpo
Nkolo alingaki ye mingi mpenza. Akoki na ye kobala mbala
nyonso oyo alingi, na ntango nyonso oyo…”
51 Nalobaki: “Emononeli na yo ezalaki kitoko mingi, kasi
ezalaki mosika na mwa Nzela oyo.” Nalobaki: “Ezali—ezali
mabe, omoni. Osengelaki kosala bongo te.” Boye yango…
Bomoni?
52 Kasi soki omoni Likomi moko kobalana ná Likomi mosusu,
kosaláká ete ékoba kolandana ntango nyonso na esika ekutani
elongo. Makomi, epai Oyo moko esuki, Oyo mosusu eyaka
awa mpe ebalanaka mpenza, mpe etalisaka likambo yango na
mobimba.
53 Ezali lokola kosangisa ba-mot croisé, ndakisa. Osengeli
koluka eteni oyo ekobálana ná mosusu. Eloko mosusu te ekoki
kobálana ná yango. Na ntango wana, okobimisa elilingi oyo
esengeli.
54 Mpe ezali bobele na Moko oyo akoki kosala yango, ezali
Mwana-mpate, boye tozotalela Ye.
55 Kasi tomoni ete ntango baoyo, mobuti-mpunda oyo, azalaki
mobuti-mpunda moko oyo atámbolaki na bampunda oyo. Na

nsima tolandelaki ye nzelanzela, tomonaki eloko oyo asalaki
ná makambo nyonso wana, mpe tomonaki ete, kuna na kati ya
bileko ya lingomba, yango mpenza nde eloko oyo asalaki.
56 Bongo ntango azalaki kobima likoló na nyama moko mpo
na kosala likambo moko boye, tomoni ete ezalaki na moko oyo
azalaki kotindama mpo na kobundisa oyo ye asalaki.
57 Ezalaki na moko oyo atindamaki mpo na eleko ya liboso,
mwana-mpate…nkosi. Yango ezalaki Liloba, na ntembe te,
Klisto.
58 Oyo elandi ezalaki ngombe, na ntango ya eleko ya molili,
ntango—ntango li—lingomba ekómaki ebongiseli mpe eyambaki
biyambweli na esika ya Liloba.
59 Mpe bómikanisela, mobimba ya likambo yango etongami
likoló na makambo mibale: moko ezali motemeli-na-Klisto;
mosusu, Klisto.
60 Ezali ndenge moko kino lelo. Baklisto ya ndambo bazalaka
te. Moto alangwe-alangwe te azalaka te; ndeke ya mpembe-
moindo mobimba ezalaka te; te, te; basantu-basumuki bazalaka
te. Te. To ozali mosumuki, to ozali mosantu. Bomoni? Ya katikati
ezalaka te. To obótámi mbala mibale to obótámi mbala mibale
te. To otóndisámi ná Molimo Mosanto, to otóndisámi ná yo
ná Molimo Mosanto te. Ata mayoki boni osila kozua, soki
otondisámi ná yo ná Molimo Mosanto te, otondisámi ná Yango
te. Bomoni? Mpe soki osilá kotóndisáma na Yango, bomoi na yo
ekotalisa yango, ekolóngobana na Yango. Bomoni? Moto moko
te azali na ntina ya koyebisa moto na ntina na yango. Bakomona
yango, bomoni, mpo Ezali Elembo.
61 Sikawa, tomoni banyama yango, ndenge bazalaki kotambola
na mpunda, ntango nyonso. Moko atindamaki mpo na kosala
lotomo na ye, na banguya ya politiki, asangisaki banguya ya
losambo ná—ná banguya ya politiki, elongo. Tomoni ete Nzambe
atindaki nguya na Ye mpo na kobundisa yango. Tozongaki mpe
tomonaki ndenge eleko ya lingomba yango ezalaki, mpe totalaki
yango; mpe ezalaki wana, esalemaki mpenza bongo.
62 Nsima na yango, tomonaki ete eleko mosusu elandaki, mpe
moyini atindaki motemeli-na-Klisto na nkombo ya eyamba,
na Nkombo ya Klisto, na nkombo ya Lingomba. Iyo, mesie.
Akendeki kutu na nkombo ya Lingomba. “Yango nde Lingomba
ya solosolo,” alobaki. Bomoni?

Motemeli-na-Klisto ezali Russie te. Motemeli-na-Klisto
ezali yango te.
63 Motemeli-na-Klisto ezali pene mpenza lokola Boklisto ya
solosolo, na lolenge ete Biblia elobaki: “Ekopengwisa baoyo
nyonso babongisámá te liboso.” Ya solo. Biblia elobi ete:
“Na mikolo ya nsuka, baoyo nyonso babongisámá te liboso,
Baponami.” Elobi: “Baponami!” Sikawa, ata moto nani, zua

liloba wana mpe tálá yango mopanzi ya lokasa, okomona
oyo yango elingi koloba. Elobi: “Baoyo baponámá, baoyo
babongisámá liboso.” Bomoni? “Ekopengwisa baoyo nyonso
bankombo na bango ekomámá te na Buku na bomoi ya Mwana-
mpate liboso na kozalisama ya mokili.”
64 Ntango Mwana-mpate abomámáki, bankombo yango
etiamáki na Buku yango. Azali na Esika ya Bulee, na mpokwa
oyo, na Nkembo, lokola Molobeli, kolobeláká moko na moko ya
milimo oyo nkombo na bango ezali na Buku yango. Mpe moto
moko te ayebi nkombo yango, bobele Ye. Ye nde Moto oyo azali
na Buku yango na loboko na Ye, mpe Ayebi. Ntango oyo ya
nsuka akokóta, na ntango wana, mikolo na Ye ya kolobela bato
esili. Bongo Ayei kozua baoyo Asíli kolobela bango. Sikawa,
Azali kosala mosala ya Ndeko Mosikoli; mpe Akoya kozua
baoyo ya Ye Moko. Oh, la la!
65 Yango esengelaki kosala ete Moklisto nyonso á—ámitala
malamu mpenza, átombola maboko liboso na Nzambe mpe
áloba: “Pétola ngai, E Nkolo! Tálá bomoi na ngai, mpe—mpe
tiká ete—tiká ete námona epai eteni ya mabe na ngai ezali. Tiká
ete násilana ná yango, noki-noki mpenza.” “Mpamba te, soki
moyengebene akobikisama na mpasi, mosumuki ná moto mabe
bakosuka wapi?” Ekómi ntango ya komitala-tala malamu.
66 Mpe soki bokotia yango na esika na yango, mpe bolingi
ko…mpe kozua Liloba mpo na yango. (Sikawa, nalingi te ete
bótuna ngai motuna moko na ntina na oyo, mpo ekomema ngai
na likambo mosusu mpenza; nalingi koloba, ntango bokokoma
mituna na bino. Nakanisi ete mituna yango esili kotiama wana,
ata bongo.) Oyo ezali ntango ya bolukilukimpo na kosambisama.
Ya solo. Sikawa, tokolobela yango ntango tokokóma na—na
Bakelelo, ntango Nkolo akopesa yango, to ntango tokokóma na
Bambeki, mpe tokosósola na ntina na bolukiluki wana mpo na
kosambisama, oyo ekosalema liboso Malózi ébanda. Mpe—mpe
tomoni ete ezali ya solo. Mpe Banje misato oyo bakitaki na
mokili, kogangáká, boyebi, ete: “Mawa!Mawa!Mawana bafandi
na mokili!”

Tozali kobika na ntango moko ya nsomo, ntango oyo…
67 Bomoni, makambo oyo tozali komona sikawa, oyo tozali
koyekola sika-sikawa, ekosalema ntango Lingomba ekosila
kokende, bomoni, makambo yango ekosalema na eleko ya
Monyoko. Nakanisi likambo yango esengelaki mpenza kosila na
motema yamondimi nyonso, ete Lingomba oyo ekoleka ata moke
te na eleko ya Monyoko. Bokoki kotia Lingomba na esika moko
te, na eleko ya Monyoko. Ngai…Bokoki kotia lingomba kuna,
kasi Mwasi na libala te. Bomoni, Mwasi na libala asili kokende.
68 Mpamba te, bomoni, Ye, Azali na lisumu moko te, eloko
moko te ya kotelemela Ye. Ngolu na Nzambe esili kozipa
Ye na mobimba. Javel esílá komema masumu nyonso mosika

mpenza, ata likanisi na yango ya moke etikálá te; eloko moko
etikálá te, kaka bopeto, kobonga be, Liboso na Nzambe. Oh,
esengelaki kosala ete Mwasi na libala áfukama mpe ábelela epai
na Nzambe!
69 Nakanisi mwa lisolo moko; soki nazozua ntango na bino
mingi koleka te, sikawa, liboso na liteya. Ngai…Na—nasalaka
oyo na ntina, mpo na komiyoka, kino ntango nakoyoka ete
Molimo azali wana, mpo na kobanda.
70 Oyo ezali—oyo ezali likambo moko ya bulee. Bomoni? Ezali,
bomoni, nani ayebi makambo yango kuna? Moto moko te, bobele
Nzambe. Mpe esengeli komonisama te, mpe kotalisama polele na
Biblia ete ekomonisama te, kino na mokolo oyo. Ezali mpenza
bongo. Bomoni? Bango bazalaki—Bango bazalaki kobanzabanza
mpo na yango; kasi sikawa tosengeli mpenza kosósola Solo, Solo
oyo etatolami. Bomoni? Bótala.
71 Sikawa, ezalaki na e—elenge mwasi moko na westi, oyo a—
autaki kolinga…Mobali moko autaki kolinga elenge mwasi
yango. Mosómbi bibwele moko ayaki kuna kosala na Kompaní
Armour. Mpe—mpe bazalaki na—na…
72 Mokolo moko patron akómaki kuna, mwana ya patron,
autaki na Chicago, mpe, na ntembe te, balátaki bilamba na
bango ya bato ya westi. Bi—bilenge basi yango kuna, balátaki
kitoko; moko na moko azalaki koluka kolónga motema ya elenge
mobali yango, na ntembe te, boyebi, mpo azalaki mwana mobali
ya mokonzi mpenza. Boye, balataki bilamba na bango ya lolenge
ya bato ya westi.
73 Mpe—mpe basalaka bongo na westi. Bauti kosala yango
lisusu mikolo oyo. Mpe Ndeko Maguire, nakanisi ete azali awa
sikawa, bakangaki ye na ville, alataki bilamba na ye ya bato ya
westi te, mpe babwakaki ye na—na boloko. Mpe basambisaki
ye na esambiselo moko boye, mpe bafutisaki ye mbongo mpo
na yango, nsima na yango basombisaki ye elamba ya bato ya
westi. Mpe namonaki bamosusu na bango bazalaki kotambola
ná mandóki ya milai boye, na nzoto. Bamisalelaka makambo
na bizaleli ya bato ya mboka kuna. Balukaka kobika lokola na
ntango ya kala, oyo esílá koleka. Bomoni?
74 Na bongo, na Kentucky, bolukaka kobika lokola na ntango
ya kala ya bato ya esti awa, na ntango ya Renfro Valley mpe
nyonso wana. Bolingaka kozonga na ntango ya kala. Eloko moko
nde etindaka kosala bongo.
75 Kasi soki ekómi ntango ya kozonga na Nsango-malamu
ya ebandeli, bolingaka kosala yango te. Bolingaka eloko moko
ya mikolo oyo, bomoni. Etalisaka ete, bomoni, bo—bo…ezali
na…
76 Eloko nini esalaka ete mo—moto ásala mabe? Eloko nini
esalaka ete ámela masanga mpe ásala bisálela, to eloko nini
esalaka ete mwasi moko ásala mabe? Ezali mpo mwasi yango

azoluka ko…Eloko moko ezali kati na ye mwasi, mposa moko.
Eloko moko ezali kati na ye mobali, mposa moko. Mpe balukaka
kosilisa mposa mosantu yango na biloko ya mokili. Nzokande,
Nzambe nde asengelaki kosilisa yango. Asálá yo bongo, mpo
óyokaka mposa. Yango nde ntina oyokaka mposa ya eloko moko.
Nzambe nde asálá yo bongo, mpo ótalisaka mposa mosantu
yango na ngámbo na Ye. Bomoni? Kasi ntango omeki kosilisa
mposa yango…Ndenge nini moto akoki komeka kosala yango!
Ozali na makoki te ya kosala yango, ya komeka kosilisa mposa
mosantu yango, mposa oyo ozalaka na yango ya eloko moko
boye, mpe, na nsima, mpe obaloli yango na ngámbo ya mokili,
okómi koluka kosepelisa yango námokili. Okokoka kosala yango
te. Eloko bobele moko nde ekotondisa mposa yango, ezali nde
Nzambe. Mpe Ye asálá yo ndenge wana.
77 Boye, bi—bilenge basi oyo balátaki bilamba lokola ya—ya
bato ya westi mpo na elenge mobali oyo, ntango a—ayaki kuna.
Mpe moko na moko na bango andimisamaki ete ye nde akolonga
elenge mobali oyo.
78 Mwa cousine moko azalaki wana na ranch yango, azalaki
mwana etíké, na bongo, ye moto kaka nde azalaki kosala mi—
misala nyonso mpo na baoyo. Mpamba te, bango basengelaki
kobongisa manzáka na bango, boyebi, mpe bango bakokaki
kosukola basáani te mpo maboko na bango mpe nyonso wana.
Ye moto azalaki kosala misala nyonso ya makasi.
79 Na bongo, sukasuka, ntango elenge mobali yango ayaki,
bakendeki kozua ye, na lolenge bato ya westi bazaláká kosala
kala, na likalo. Mpe bakómaki, bazalaki kobeta masasi mpe
kosala bisálela, boyebi, mpe kosala bisálasala. Mpe na mpokwa
wana, basálaki féti ya mabina kuna, mabina ya—ya lolenge ya
kala, mpe bayangeli ya ranch nyonso ya zinga-zinga bayaki mpe
bazalaki kobina, mpe nyonso wana. Mpe, na mbala moko, ee, féti
yango ekóbaki, ezalaki bisengo ya mikolo mibale to misato.
80 Bongo, na mpokwa moko, elenge mobali oyo alongwaki
wana…na esika yango, mpo ápema mwa moke mosika
na mabina, mpe abendanaki mosika na bilenge basi oyo.
Mpe esalemaki ete abwakaki miso, wana azalaki kopusana
mpembeni na lopango. Elenge mwasi moko alekaki wana,
azalaki komonana lokola mobola moko. Mpe azalaki na sáani
moko ya monene, etóndá na mai, autaki kosukola basani.
Mpe amilobelaki: “Natikálá komóna ye te liboso. Na—nazali
komituna soki auti wapi?” Na bongo, azui mokano ya koleka
pembeni-pembeni na ndako monene ya—ya kolala, akendeki
kuna mpe azongaki, pembeni na lopango, mpe akutanaki na ye.
81 Elenge mwasi yango azalaki makolo ngulu. Atelemaki.
Akitisaki motó. Amonaki ezalaki nani yango, mpe akómaki
mpenza nsoni-nsoni. Ayebaki ete moto yango azalaki moto
monene. Kasi ye azalaki kaka cousine ya bilenge basi mosusu

oyo. Tata na bango azalaki moyangeli ya kompaní monene ya
Armour, na bongo, ba…akitisaki kaka elongi na nsé. Azalaki
koyoka nsoni mpo azalaki makolo ngulu.
82 Alobaki: “Nkombo na yo nani?” Ayebisaki ye. Alobaki: “Mpo
na nini yo ozali kuna te, na…esika bamosusu bazali?” Mpe
azalaki komilongisa mwa moke.
83 Na bongo, na mpokwa oyo elandaki, alukaki komona ye
lisusu. Sukasuka…Afandakiwana.Mpe bango nyonso bazalaki
kosala bisálélá, makambo nyonso wana. A—afandaki likoló na
lopango yamabayampe azalaki koluka komona ye ntango akoya
kobwaka mai asukoli basáani libanda. Azalaki kolandela ye.
Mpe alobaki na ye, alobaki: “Oyebi ntina na ngai mpenza ya
kozala awa?”

Alobaki: “Te, mesie, nayebi te.”
84 Alobaki: “Ntina na ngai ya kozala awa ezali mpo na koluka
mwasi ya kobala.” Alobaki: “Namoni ezaleli moko kati na yo,
oyo bango bazali na yango te.” Nazalaki kokanisa na ntina na
Lingomba, bomoni. Alobaki: “Okolinga kobalana ná ngai?”

Alobaki: “Ngai? Ngai? Na—nakoki kokanisa likambo ya
ndenge wana te, ngai.”
85 Bomoni, oyo wana ezali mwana ya patron mpenza. Azalaki
mokóló ya ba-kompaní nyonso ná ba-ranch nyonso ya etúka
mobimba, ná biloko nyonso, bomoni. Alobaki, alobaki: “Iyo.”
Alobaki: “Na—nakokaki komona ata mwasi moko te na Chicago.
Na—nazali koluka mwasi ya solosolo. Nazali koluka mwasi oyo
azali na ezaleli. Mpe eloko oyo nazali koluka, namoni yango kati
na yo.” Alobaki: “Okolinga kobalana ná ngai?”

Alobaki: “Ee…” Esutukisaki ye. Mpe alobaki: “Iyo.”
86 Mpe alobaki: “Ee…” Ayebisaki ye ete akozonga. Alobaki:
“Sikawa, yo mílengela kaka, nsima na mobu moko, nakozonga
awa. Ee…Nakozua yo, mpe nakomema yo mosika na esika oyo.
Okozala lisusu na ntina ya kosala mosala boye te. Nakozua yo.
Nakokende na Chicago, mpe nakotongela yo ndako oyo omóná
naino te.”
87 Alobaki: “Nazalaka te, natikálá—natikálá kozala na ndako
te. Nazali mwana etíké,” alobaki bongo.
88 Alobaki: “Ngai nakotongela yo ndako, oyo ya solosolo.”
Alobaki: “Nakozonga.”
89 Akóbaki kosolola ná ye, na ntango yango, mobu mobimba.
Azalaki kosala misala nyonso oyo akokaki kosala, mpo ábomba
mbongo oyo ekoki na lifuti na ye ya dollar moko na mokolo,
to nyonso oyo bazalaki kofuta ye, mpo ásomba robe ya libala.
Elilingi ya Lingomba mpenza! Bomoni? Bomoni? Abongisaki
bilamba na ye.

90 Mpe, boyebi, ntango alakisaki molato ya libala yango, ba-
cousine na—na ye balobaki: “Ee, tala mobóla, zóba oyo. Okanisi
ete mobali ya ndenge wana akozala na ntina na yo?”
91 Ye alobaki: “Kasi ye apesaki ngai elaka.” Amen. Alobaki:
“Apesaki elaka yango.” Alobaki: “Ngai nandimi liloba na ye.”
92 “Oh, azalaki kaka kotiola yo.” Balobaki: “Soki alingaki
kopona mwasi, alingaki kopona moko kati na bango.”
93 “Iyo,” alobaki, “kasi alakaki ngai. Nazozela yango.” Amen.
Ngai mpe, lokola.
94 Boye, ntango ekokóbaki koleka se koleka. Sukasuka mokolo
yango ekomaki, na ngonga moko boye, asengelaki kozala wana,
boye alátaki elamba na ye. Mpe ayokáká lisusu ata nsango na ye
te. Kasi ayebaki ete akozala wana, na bongo, alátaki elamba na
ye ya libala, abongisaki makambo nyonso.
95 Ee, na bongo bango basekaki ye nde koseka. Mpamba te,
patron monene asilaki kosolola ná mo—na moyangeli, to—to
na…Ata elenge mwasi moko te ayokaki likambo na ntina na
yango, boye nyonso wana ezalaki mpenza likambo moko ya
libombamimpo na bango. Ezali mpe bongo. Na ntembe atamoke
te.
96 Kasi elenge mwasi oyo, liboso na makambo nyonso wana,
atelemaki na mobóko ya liloba ya ye mobali, ete akozonga mpo
na kozua ye.
97 Boye, babandaki koseka ye. Basimbanaki, mpe bazalaki
kobinabina zinga-zinga na ye. Bazalaki koloba: “Ha!” Bazalaki
koseka, boyebi, ndenge wana, koloba: “Tala mwa mobóla oyo,
zóba oyo!”
98 Atelemaki na ye kaka wana, asilikaki ata moke te. Asimbaki
bafolólo na ye. Mpe asilaki kolata elamba na ye ya libala;
asalaki makasi nyonso, boyebi. “Mwasi na Ye ya libala asili
komilengela.” Bomoni? Asimbaki kaka bafolólo na ye, kozeláká.
99 Balobaki: “Sikawa, nayebisaki yo ete ezalaki na yango
lokuta. Omoni, akoya na ye te.”

Alobaki: “Natikali na miníti mitano.” Alobaki: “Akozala
awa.”

Oh, bazalaki kaka koseka!
100 Mpe kaka ntango sáá ya kala wana elingaki kobeta miníti
mitano yango, bayokaki bampunda kopota mbangu, zelo koleka
na nsé ya ba-piné. Likalo ya kala yango etelemaki.
101 Alekaki mbangu katikati na bango, mpe abimaki na ekuke.
Mobali mpe abimaki mbangu libanda na likalo, mpe elenge
mwasi apumbwaki na maboko na ye. Ye mobali alobaki:
“Nyonso esili sikawa, cherie.” Atikaki mwa ba-cousine na ye,
ba-denomination, bafandaki wana mpe bazalaki kotala. A—
akendeki na Chicago, na ndako na ye.

102 Nayebi mpe elaka mosusu ya nkembo lokola oyo wana.
“Nakei kobongisela bino esika; Nakozonga mpo na kozua bino.”
Bakoki na bango koloba ete tobeli liboma. Kasi, ndeko, mpo na
ngai, sika-sikawa, wana Bilembo oyo ezali kofungwama boye,
na ndenge ya kokamwa oyo, nakoki ata koyoka makelele yango,
tóloba, ndenge sáá ya ntango ezali kokóba kolela tik-tak kino
kuna na Seko na Seko. Nakoki ata komona, tóloba, Mwanje
kotelema wana mpe koloba, na nsuka ya Nsango ya mwanje
ya nsambo ete: “Ntango ekozala lisusu te.” Elenge Mwasi na
libala ya sembo akopumbwa kino na maboko ya Yesu, moko na
mikolo oyo, akomemama na Ndako ya Tata. Tókanisa na ntina
na makambo oyo wana tozali kokende liboso sikawa.
103 Bótala lotomo ya nkosi, Liloba; ngombe, mosala makasi
mpe mbeka; mayele mingi, ya ba-réformateurs; mpe e—eleko
ya mpongo, koyáká, ezali mpo na komonisa mpe kokamata
makambo oyo mpo na kotalisa yango.
104 Sikawa tomonaki mpe na liyangani ya lobi na mpokwa,
libombami monene oyo efungwamaki ná Elembo oyo, oyo
ekesanaki mpenza na lisosoli oyo nazalaki na yango liboso.
Nazalaki kaka kobanzabanza ete ezalaki bongo, nazalaki ntango
nyonso kokanisa ete milimo oyo ezali na nsé ya etumbelo ezalaki
Baklisto oyo babomamaki na ebandeli. Kasi tomonaki, lobi na
mpokwa, ntango Nkolo Nzambe abukelaki biso Elembo yango,
ete ekoki kosalema atamoke te. Ezalaki bango te. Bango basilaki
kokota na Nkembo, na ngámbo mosusu mpenza, mpe bazalaki
kuna. Tomonaki ete ezalaki Bayuda oyo bakoya na ntango ya,
epai oyo…
105 Longwa na kobéngama sikawa, ya bankóto mokama na
ntuku minei na minei, oyo tokoyekola na mpokwa oyo mpe lobi.
Mpe—mpe katikati na Elembo ya Motoba ná oyo ya Nsambo nde
bankóto mokama na ntuku minei na minei nde babéngami.
106 Nsima na yango, tomonaki ete bazalaki ba-martyr oyo
basilaki kobomama, kasi ata bongo bazangaki…Balataki
bilamba ya mpembe, kasi bankombo na bango ekomamaki na
Buku ya Bomoi ya Mwana-mpate. Mpe bapesamaki bilamba
ya mpembe, na moko moko na bango. Mpe tomonaki yango.
Mpe ezali na yango eloko mosusu te, nandimi te, ezali kaka
etonga ya—ya Bayuda oyo balekaki kati na eleko moko liboso
na monyoko. Nzokande, na ntango ya bitumba oyo euti koleka,
bazalaki…bazalaki na…Bayinamaki na bato nyonso. Mpe
Eichmann abomaki bango ba-milió, na Allemagne. Bouti koyoka
kosambisama yango. Babomi ba-milió ya bato oyo basalaki
mabe moko te, Bayuda, kaka mpo bazalaki Bayuda; na ntina
mosusu te.
107 Biblia elobi awa, ete: “Babomamaki mpo na litatoli na bango
bapesaki ya Nzambe, mpo na—mpo na Liloba na Nzambe, mpe
mpo na litatoli bazalaki na yango.” Sikawa tomoni ete Mwasi na

libala azalaki Liloba naNzambe ná litatoli ya YesuKlisto. Baoyo
bazalaki na litatoli ya Yesu Klisto te.
108 Mpe tomoni ete Biblia elobi, ete: “Yisraele nyonso, Yisraele
oyo ebongisámá liboso, bakobikisama,” Baroma 11. Sikawa
toyebi yango. Mpe tomonaki milimo yango kuna.
109 Sikawa bótala ndenge ekómi mpenza pene. Mpo na nini
ekokaki kosalema te liboso? Mpo esalemaki te liboso. Sikawa
bokoki komona yango, bomoni. Bomoni, Molimo Mosanto ya
nkembo amonaki makambo yango kosalema kati na—na bileko
mpe bantango. Sikawa ekómi komonisama, na bongo, soki botali
kuna, bokomona ete ezali Solo. Kuna nde esika ezali.
110 Sikawa, ezalaki—ezalaki baoyo babomamaki na ntango ya
monyoko, to liboso ya monyoko, ya Eichmann. Sikawa, bango
bazali bobele elilingi ya baoyo babomamáki, bankóto nkama na
ntuku minei na minei, oyo tolingi kolobela sikawa, katikati ya
Elembo ya Motoba ná ya Nsambo. Bomoni?
111 Mpe Elembo ya Nsambo, ezali kaka na eloko moko, esili,
mpe boye: “Kimia ezalaki na Likoló, na ndambo ya ngonga.”
Sikawa, bobele Nzambe nde akoki komonisa yango. Elobami ata
na elembeteli te, na esika moko te. Oyo wana ezali mpo na lobi
na mpokwa. Bóbondela mpo na ngai. Bomoni?
112 Sikawa, tomoni sikawa, wana tozali kokóta na Elembo ya
Motoba. Sikawa tika ete Tata na Likoló ásunga biso wana tozali
kokóta sikawa na Elembo ya Motoba oyo. Sikawa, molongo ya
12 ya mokapo ya 6.

Wana ekangolaki ye…elembo na motoba, namoni ete
mokili eningani mingi; moi eyindaki lokola ngóto na
nsuki, sanja mobimba eyei lokola makila;

Mpe mioto na likoló mikwei na…nsé, lokola mosuke
ebwakaka mbuma na yango mogugu wana ejali yango
koningana na mopepe makasi.

Mpe lola elimwaki lokola mokanda ejingami; ngomba
yonso ná bisanga nyonso bilongwi na bisika na yango.

Bakonji na mokili, ná bato minene, ná mikólo, ná
bakapitene, ná bajui, ná bato ya makasi, ná bato
yonso baomb-…mpe bansómi, bamibombaki na kati na
malusú, na mabanga na ngomba;

113 Bomoni kuna? Bótala “bato ya makasi” yango, bomoni.
Bautaki kosala nini? “Bautaki komela vinyo ya nkanda ya pite
ya mwasi ya ndumba.” Bomoni? Ezali mpenza lolenge ya bato
wana nde bamelaki vinyo na ye. Bomoni?

Koloba na ngomba mpe na mabanga ete, Kweya na
likoló na biso, mpe bómba biso na miso na mofandi na
kiti na bokonji, mpe na nkele na Mwana na mpate:

Mpo ete mokolo monene na nkele na ye eyei; mpe nani
akoki kotema?

114 Oyo ebandeli mpenza ya…Bomoni, mobutimpunda sikawa,
banyama ya mobuti mpunda, ná Bizàli-na-bomoi oyo bazalaki
koyanola, bazali lisusu te. Na nsima, tolobelaki, tomonaki ba-
martyr oyo bazalaki na nsé ya Ngwende. Sikawa likambo
oyo, uta na ntango oyo, ba-martyr yango bazali mpenza
Bayuda ya solosolo, ba-Orthodoxe, oyo bakufaki na kondima
ya Baklisto…to na—na kondima ya basambeli, mpo bakokaki
kozala Baklisto te.
115 Bómikanisela, Nzambe abomaki miso na bango. Mpe
bakozala bakufi miso mpo na ntango molai, kino Lingomba ya
Mabota ekolongolama na nzela. Mpamba te, Nzambe asalaka ná
mabota mibale yango na ntango moko te, mpo ekeseni mpenza
na Liloba na Ye.
116 Bómikanisela, Asalaka ná Yisraele lokola ekólo, ntango
nyonso. Ezali ekólo ya Yisraele.
117 Mpo na Mabota, lokola moto na moto, “libota oyo eponami
katikati naMabota.”Mpe esengelaki,mpo naMabota, esengelaki
kosala…kosalema na bato nyonso ya mokili, boye mbala
na mbala, ezalaka na Moyuda moko akótaka kati na yango.
Bomoni? Kaka lokola A—Arabe, ná Irlandais, ná Indien, ná
bamosusu, ezali bato nyonso ya mokili, nde basalaka liboke ya
Mwasi na libala. Bomoni?
118 Kasi, sikawa, na oyo etali kosala ná Yisraele, na eteni ya
nsuka ya mpóso ya ntuku nsambo yango, Asálaka ná bango
lokola ekólo, mpo na Mabota, esili. Ngonga yango ezali koya
noki, ekoki mpe kozala na mpokwa oyo—oyo mpenza, ete
Nzambe akopesa mpenza mokongo na Mabota, na mobimba. Ya
solo mpenza! Alobaki bongo. “Bakonyata bitutú ya Yelusaleme
kino ntango eleko ya Mabota ekosila, bantango yango esili.” Iyo,
misie!
119 Na bongo: “Tika ete moto ya mbindo átikala na mbindo; tika
ete moyengebene ázala moyengebene.” Bomoni?
120 Makila ezali lisusu te likoló na ebónga ya—ya—ya etumb-…
na etumbelo, ata moke te. Makila ezali lisusu te na etumbelo.
Mbeka esili kolongolama, mpe etikali eloko moko te kaka
molinga, ná mikalikali ná kosambisama, na kati kuna. Mpe
yango mpenza nde esopani awa na mpokwa oyo. Bomoni,
Mwana-mpate asili kolongwa na…namosala na Ye ya kolobela
bato. Mosala ya kolobela bato esili na yango, likoló na Ngwende.
Mpe Mbeka, ndenge totalisaki Ye na kobonga be, Ndeko
Mosikoli, Mwana-mpate oyo azali kotanga makila, abélemaki
wana. Mwana-mpate asilaki kobomama, Oyo azali kotanga
makila, asilaki kobomama, kotútama, abélemaki mpe azuaki
Buku yango na loboko na Ye. Yango mpenza, mikolo yango esili

nye. Sikawa Azali koya kozua baoyo Asilaki kosikola. Amen!
Yango esali eloko moko kati na ngai!
121 Tomoni sikawa, Yoane alobaki: “Natalaki ntangoAfungolaki
Elembo ya Motoba, mabelé eninganaki makasi,” na bongo
bozalisi mobimba etelemaki. Bomoni?
122 Nzambe azali kosala makambo ya minene, ndakisa, kobikisa
babeli, kofungola miso ya bakufi miso, mpe kosala mosala
monene.
123 Kasi tomoni awa ete bozalisi ebúlunganaki, iyo, bozalisi
mobimba. Bótala likambo oyo esalemaki: “Ma—mabelé
koningana; moi ekómaki molili, mpe sánzá eboyaki kopesa
pole na yango; mpe minzoto eninganaki mpe ekweyaki.” Mpe,
ee, makambo ya ndenge na ndenge esalemaki, bomoni, mpenza
na ntango ya bofungwami Elembo ya Motoba oyo. Na ntango
yango nde ekosalema, kaka nsima na kosangelama ya ba-martyr
yango, bomoni. Ba-martyr basilaki.
124 Sikawa bomoni ete tokómi mpenza mpembeni na ngonga
yango sikawa. Tokoki kokómawana, ata na ntango nini, bomoni,
mpo etikali moke Lingomba épumbwa na Yango. Kasi bóbosana
te, ntango makambo oyo ekosalema, Mwasi na libala akozala
awa te. Bóbosana te ete Mwasi na libala akosila kokende, azali
na ntina ya koleka kati na moko na yango te. Ezali ntango
ya Monyoko, ya kopétolama ya—ya lingomba; epesami na ye
nde, koleka kati na yango, Mwasi na libala te. Ye akolongola
molingami na Ye na nzela. Iyo, misie! Mwasi na libala, Asílá
kosikolaki Ye. Bomoni, ezali lokola…Wana ezali boponi na Ye
moko, kopona na Ye Moko, ndenge mobali nyonso azuaka mwasi
na ye ya libala. Bomoni? Sikawa, koningana ya mabelé…
125 Tókokanisa Makomi sikawa. Na—nalingi…Bozali na
ekomeli ná lokasa? Nalingi ete bósala likambo moko mpo na
ngai. Lokola bolingi kokoma, bókoma likambo oyo, mpamba te,
longola se soki bokozua bande yango. Sikawa biso…Nalingi
ete bótánga elongo na ngai, ndenge bokosala.
126 Tokokanisa Makomi ya likambo monene oyo, mpo tómona
sekele monene oyo, to libombami, oyo ezalaki na nsé ya Elembo
ya Motoba ya Buku ya Lisiko. Sikawa bóbosana te, oyo ezali
mabombami oyo ebombámá. Mpe Bilembo nyonso motoba ezali
Buku monene bobele moko, ezali kaka ba-ruló motoba oyo
elíngami elongo, mpe efungoli Bukumobimba ya Lisiko. Lolenge
wana nde mabelé mobimba esikolamaki.
127 Yango nde ntina oyo Yoane alelaki, mpo, soki moto moko te
ázuaka Buku yango, kokelama nyonso, biloko nyonso elingaki
kobunga. Elingaki mpenza kozonga na—na—na ba-atome ná ba-
molécule, ná nyonso wana, ná na pole cosmik, mpe ata eloko
moko te elingaki kokelama, moto moko te, eloko mosusu te.
Mpamba te, Adama asilaki kobungisamakoki ya kozala na Buku
yango. Babótolaki ye yango ntango ayokelaki mwasi na ye, mpe

yemwasi ayokaki mabanzo ya Satana, na esika ya koyoka Liloba
na Nzambe. Bomoni? Ebotolamaki.
128 Na bongo, ekokaki kokende na maboko ya bosoto ya Satana
te, oyo amemaki mwasi libanda, na nzela na masénginya, boye
na yango ezóngaki epai ya mokóló na yango ya ebandeli, lokola
mokanda nyonso ya mokóló eloko, elingaki kosala, bomoni.
Ezongaki epai ya mokóló na yango ya ebandeli, mpe wana
ezalaki Nzambe, Mokeli, Oyo asalaki yango. Mpe Ye nde asimbi
yango.
129 Mpe ntalo moko ezali, mpe yango ezali lisiko. Ntalo moko
ezali mpo na lisiko, mpe moto moko te akokaki kosala yango.
Boye, Alobaki, Asalaki mibeko na Ye, mibeko na Ye Moko ya
Ndeko Mosikoli. boye, bamonaki moto moko te. Moto nyonso
abotamaki na koyebana nzoto, abotamaki nsima na mposa ya
nzoto; azalaki kati na lisumu ya ebandeli, Satana ná Eva, bongo
akokaki kosala yango te. Elokomoko te ezali na kati na ye. Ézala
pápamosantu, sángó,Molakisi ya Bonzambe, akokaki kozala ata
nani, moto moko te abongáki mpo na yango. Mpe akokaki kozala
Mwanje te, mpo asengelaki kozala Ndeko. Asengelaki kozala
moto.
130 Na bongo, Nzambe Ye moko akómaki Ndeko, na kolatáká
nzoto yamoto, na nzela nambotama namongondo. Mpe Asopaki
Makila na Ye. Ezalaki makila ya Moyuda te. Ezalaki makila ya
Mabota te. Ezalaki Makila ya Nzambe. Bomoni? Biblia elobi:
“Tobikisami na nzela na Makila ya Nzambe.”
131 Mwana azuaka makila ya tata. Toyebi yango. Ekelamo
nyonso na oyo ya mobali nde epesaka hémoglobine. Boye,
tomoni, ndakisa, soso mwasi oyo aboti liki; akoki kobota liki,
kasi soki soso mobali, to mobali azalaki ná ye te, ekopasuka te.
Ekobota te. Mwasi azali kaka momemi oyo amemaka liki. Kasi
liki eutaka…Momboto eutaka na mobali.
132 Mpe, na likambo oyo, mobali, ezalaki Nzambe Ye moko.
Lolenge wana nde nalobaka ete likoló ezali na nsé, mpe—
mpe monene ezali moke. Nzambe azalaki monene mingi na
lolenge ete Akómaki, kutu Amisalaki na kati ya eloko moko
ya moke mpenza, kino na momboto moko ya moke mpenza, na
kati ya libumu ya mongondo. Mpe zinga-zinga na yango nde
Ayíkanisaki ba-cellule náMakila. Mpe Abótamaki, mpe Akólaki
na mokili. Mpe Abandaki ndenge wana, kozanga kosangisama,
kozanga mposa ya nzoto mpenza.
133 Na nsima Apesaki Makila yango, mpo Akómaki ndeko ya
libota epai na biso. Mpe Azalaki Ndeko Mosikoli. Mpe Asopaki
Makila yango, na ofele. Atindamaki kosala yango te. Apesaki
Yango, ya ofele, mpo na kosikola.
134 Bongo Akei likoló na etumbelo ya Nzambe, mpe azozela
kuna, wana Nzambe asimbi Buku ya Lisiko na maboko na Ye.
Mpe Mwana-mpate azali kotanga makila likoló na etumbelo

ya mbeka. Mwana-mpate azali kuna, mpo na kosikola bato,
kolobeláká bato.
135 Na bongo, ndenge nini moto moko akoki komeka koloba
ete Maria, to Yosefe, to moto mosusu nyonso na kufa, akoki
kozala—kozala molobeli! Okoki kolobela bato te, soki Makila
ezali wana te. Iyo, misie. “Molobeli azali bobele moko katikati
naNzambe námoto, ezali Klisto Yesu.” Yango ndeMakomi elobi.
Tala Ye atelemi wana, kino ntango elimo ya nsuka ekosikolama;
na nsima Ayei mpo na kosenga baoyo Ye asili kosikola. Oh, Azali
mpenza Tata mo—moko ya nkembo!
136 Sikawa bómikanisela, sikawa, nalakisaka ntango nyonso,
ete: “Namonoko ya batátoli mibale tomisato ndemaloba nyonso
ekondimama.” Mpe, Makomi, ndakisa, okoki te kozua Likomi
moko mpo na kotalisa eloko moko, soki ezali na eloko mosusu
te ya kolóngobana ná yango. Bomoni?
137 Bomoni, nakoki kozua Likomi moko mpe koloba: “Yudasi
akendeki komitia nsinga na nkingo,” kozua mosusu mpe koloba:
“Yo kende kosala ndenge moko.” Bomoni? Kasi, bomoni,
ekoyókana te ná Oyo mosusu etikali.
138 Mpe nakanisaki, na nsé ya Elembo ya Motóba oyo, ntango
Molimo Mosanto amonisaki Yango kuna, mpe namonaki oyo
yango ezalaki, na bongo, namonaki ete ekozala likambo moko
malamu kopesa na kelasi oyo mwa eloko moko ya ndenge
mosusu, na mpokwa oyo. Bomoni? Mpamba te, ekoki kolembisa
bino, kaka koyoka ngai koloba ntango nyonso, boye nakanisaki
ete tokosala likambo moko ya ndenge mosusu.
139 Sikawa bótala. Likambo monene oyo ekangamaki na nsé ya
elembo na Buku ya libombami, ya lisiko. Sikawa Mwana-mpate
azali na Yango na loboko na Ye, akomonisa Yango.
140 Sikawa tótala na Matai mokapo ya 24, Mwana-mpate Ye
moko azoloba. Sikawa, moto nyonso ayebi ete Klisto azali
Mokomi ya Buku mobimba, na ntembe ata moke te. Kasi oyo
ezali maloba na Ye—na Ye awa, to liteya na Ye—na Ye epai na
ba—bato, malamu, epai na Bayuda.
141 Sikawa nalingi ete bósimba Buku na bino boye, Matai 24
ná Emoniseli 6, boye. [Ndeko Branham afungoli Biblia na ye na
mikapo mibale yango—Mok.] Mpe tókokanisa eloko moko awa
mwa moke.
142 Sikawa, bótala oyo malamu, mpe bókoki koyeba ndenge—
ndenge yango ezali. Bomoni, eloko oyo Mwana-mpate awa azali
kolakisa mpenza na elembeteli, likambo oyo Alobaki awa na
Liloba. Azali mpenza kosala bongo, boye yango nde esali ete
ézala ya solo. Sikawa, nde—nde nyonso yango ezali. Awa…Awa,
Azali kolobela yango, mpe awa nde epai ekokisami. Bomoni?
Etatolami mpenza malamu be.

143 Sikawa, sikawa tótala mokapo ya 24 ya Santu Matai, ná
Emoniseli 6, mpe tókokanisa yango ná mokapo ya 24 ya Matai.
Biso nyonso toyebi ete yango nde mokapo oyo bato nyonso ya
mayele mingi, bato nyonso bazuaka, mpo na—mpo na kolobela
eleko ya Monyoko. Eutaka na mokapo ya 24 ya Matai. Sikawa
tó…Soki ezali bongo, sikawa to…Mpamba te, toyebi ete
Elembo ya Motoba ezali Elembo ya kosambisama. Ezali Elembo
ya kosambisama, nde mpenza oyo Yango ezali.
144 Sikawa, bomoni, tomonaki mo—motemeli-na-Klisto kobuta
mpunda. Tomonaki Lingomba kokende; sikawa Yango esili,
enétolami. Na nsima tomoni ba-martyr, Bayuda oyo bazali kuna,
na nsé ya etumbelo. Sikawa awa, kosambisama ebandi koya
likolo na bato oyo bazali…
145 Longwa na kosambisama na Monyoko oyo nde ekobima
Bayuda nkóto mokama na ntuku minei na minei oyo basikolami.
Nakotalisa bino polele ete bazali Bayuda, kasi bato ya Mabota
te. Bazali na likambo moko te etali Mwasi na libala, ata eloko
moko te. Mwasi na libala, tosilaki komona ete Mwasi na libala
asili kokende. Okoki kotia yango na esika mosusu te; Akozonga
lisusu te kino na mokapo ya 19 ya Buku ya misala.
146 Sikawa bótala, mpamba te, Elembo ya Motoba ezali Elembo
ya kosambisama ya Liloba.
147 Sikawa, awa, tóbanda sikawa mpe tótánga Santu Matai,
mokapo ya 24. Sikawa nalingi kopesa bino elokomoko awa nauti
kotala, komona. Sikawa, Santu Matai, longwa na 1 kino 3, ee,
wana nde esika tokotánga liboso.

Yesu abimaki na tempelompe ajalaki kolongwa: bongo
bayekoli na ye bayaki mpo na kotalisa ye ndako ya
tempelo.

Mpe ye ajongiseli bango liloba ete, Bojali kotala oyo
nyonso, boye te? najali koloba na bino solo, Ete libanga
moko…moko ekotikala na mosusu te, oyo ekojanga
kobwakama na nsé te.

Sikawa, mpe (molongo ya 3) efandaki ye na…
ngomba…na Bilaya, bayekoli bayaki epai na ye bobele
bango mpenja, balobi ete: Yebisa biso,makambo nyonso
oyo ekoya ntango nini?…elembo ya komonana na yo
ekojala nini, mpe nsuka ya ekeke ekojala nini?

148 Sikawa tótelema wana. Milongo misato oyo esalemaki
mpenza mokolo ya mosala Mibale nsima ya nzángá, mokolo ya
minei na sanza ya minei, na mobu 30 NSIMA NA KLISTO. Mpe
milongo mibale ya liboso esalemaki nsima ya nzángá ya…
ya mokolo ya minei na sánzá ya minei, na mobu 30 NSIMA NA
KLISTO. Mpe molongo ya 3 esalemaki mokolo ya mosala Mibale
na mpokwa ya mokolo yango moko. Bomoni?

149 Bayaki na tempelo, mpe batunaki Ye makambo oyo. “Olobi
nini mpo na oyo? Mpe Olobi nini mpo na oyo? Tala tempelo
monene oyo! Ezali kitoko mingi, boye te?”

Alobaki: “Libanga moko te ekotikala likoló na mosusu.”
150 Nsima Amataki likoló na ngomba mpe Afandaki, bomoni.
Na ntango yango nde Abandaki; ezalaki nsima ya nzángá. Na
bongo ntango basalaki bongo, batunaki Ye kuna, balobaki:
“Tozali na mposa ya koyeba makambo mosusu.”
151 Sikawa bótala, mituna misato oyo—oyo mitunami na
Bayuda, bayekoli na Ye, yango oyo. Mituna misato mitúnami.
Sikawa bótala malamu. “Nini,” ya liboso, ya liboso: “Nini…?
Ntango nini makambo oyo ekosalema, ntango ‘Libanga moko te
ekotikala likoló na libanga mosusu’?” “Elembo nini ekotalisa
Boyei na Yo?” motuna ya mibale. “Mpe ya nsuka ya mokili?”
Bomoni yango? Mituna ezali misato.
152 Sikawa, na esika wana nde bato mingi basálaka libunga na
bango. Batiaka makambo oyo na eleko moko ya kala, nzokande,
bomoni, Azali koyanola na mituna misato. Bango…
153 Bótala sikawa ndenge—ndenge ezali kitoko, namolongo ya 3,
bomoni, eteni ya nsuka namolongo ya 3. “Mpe nini ekozala…?”
Ya liboso, basololaki na Ye na ngomba ya Bilaya, na nkukú.
“Yebisa biso, makambo oyo ekosalema na ntango nini?”, motuna
ya liboso. “Elembo nini ekotalisa Boyei na Yo?”, motuna ya
mibale. “Mpe ya nsuka ya mokili?”, mutuna ya misato. Bomoni?
Wana ndemitunamisato ekeseni oyo etúnamaki. Sikawa, sikawa
nalingi ete bóbalola lokasampe bótala malamu ndenge Yesu awa
alobi na bango na ntina na makambo oyo.
154 Oh, ezali kitoko mingi! Ngai…Ekomisaka ngai mpenza…
Na—na—nazuaka…Liloba nini tosalekaki mokolo mosusu
wana na mpokwa? [Losambo balobi: “Bopunjwami.”—Mok.]
Bopunjwami kouta na emoniseli! Bótala.
155 Sikawa tóbalola sika na Elembo ya Liboso ya—ya Bilembo
ya Buku oyo, mpe tókokanisa Elembo ya Liboso oyo ná motuna
ya liboso oyo.
156 Motuna moko na moko, tokokokanisa yango, mpo tómona
soki ezali kotambola na boyokani te, kaka ndenge tosalaki na
bofungwami ya mosusu nyonso oyo, na bileko ya lingomba
mpe nyonso wana, ndenge moko mpenza. Elembo yango wana,
ya kofungwama be mpenza. Bótala, sikawa. Sikawa tokotanga
liboso, mpo…“Bongo Ye ayanolaki bango…” Na—na nsima,
A—Akobanda koyanola sikawa, mpe tolingi kokokanisa yango
ná Bilembo.
157 Sikawa bótala malamu. Elembo ya Liboso ezali Emoniseli
6:1 mpe 2. Sikawa tótanga 6:1 mpe 2.

Mpe—mpe namoni…Mwana na mpate ntango
ekangolaki ye moko na bilembo yango, nayoki mpe,

lokola ezalaki mongongo na nkake moko, moko na
bijàli-na-bomoi minei koloba ete, Yaka komona.
Natali, mpe namonimpunda yampembe: mpemofandi

na yango ajalaki na litimbo; motole epesami na ye: mpe
abimi kolonga mpe kolonga lisusu.

158 Tomonaki ete mobali yango azalaki nani? [Losambo balobi:
“Motemeli-na-Klisto.”—Mok.] Motemeli-na-Klisto. Matai 24,
sikawa, 4 mpe 5.

Yesu ajongiseli bango—bango liloba ete, Bókeba ete
moto apengwisa bino te.
Jambi mingi bakoya na nkombo na ngai koloba ete,

Ngai Klisto; mpe bakopengwisa mingi.
159 Bomoni yango? Motemeli-na-Klisto. Elembo na bino yango
wana. Bomoni? Bomoni? Alobaki yango awa; mpe awa bafungoli
Elembo, mpe azalaki wana, ebongi be mpenza.
160 Sikawa Elembo ya Mibale, Matai 24:6, Emoniseli 6:3 mpe
4. Sikawa bótala malamu, Matai 24:6. Sikawa tika nátala oyo
yango elobi.

Bokoyoka lokito na bitumba mpe nsango na bitumba:
bino bokeba, bobanga te: jambi ekoki ete yango ikoma
nde nsuka ezali naino te.

161 Malamu, tózua Elembo ya Mibale, Emoniseli 6:3 mpe…
Mibale. Bóyoka malamu ndenge Alobi sikawa.

Wana ekangolaki ye elembo na mibale, mpe nayoki
ejàli-na-bomoi ya mibale koloba ete, Yaka…komona.
Mpundamosusu motane ebimi: nguya epesami epai na

mofandi na yango ete álongola kimia na mokili na ntina
ete bato bábomana: mpe mopanga epesami epai na ye.

162 Ebongi be mpenza, yango mpenza! Oh, nalingaka kosala ete
Makomi émiyanonela Yango moko. Bino mpe, boye te? Molimo
Mosanto nde akomaki Yango na mobimba, kasi Azali na makoki
ya komonisa Yango.
163 Sikawa tótala Elembo ya Misato. Sikawa, oyo ezali na ntina
na nzala. Sikawa, Matai 24:7 mpe 8. Tózua 7 mpe 8, na Matai.

Mpe ekólo moko ekotelemela ekólo mosusu mpe
bokonji moko ekotelemela bokonji mosusu: njala,…
malali mabe,…koningana na mokili ikozala na esika
na esika.
Makambo oyo yonso izali bobele ebandeli ya bolozi.

164 Bomoni, bozokóba kopusana sikawa. Sikawa, Emoniseli, na
mokapo ya 6, sikawa tokofungola Elembo ya Misato. Ezwami na
Emoniseli 6:5 mpe 6.

Wana ekangolaki ye elembo na misato, na—namonaki
ejàli-na-bomoi ya misato koloba ete, Yaka komona.

Natali, mpe namoni mpunda moindo; mofandi na yango
ajalaki na kilo na loboko na ye.
Nayoki mongongo katikati na bijàli-na-bomoi minei

koloba ete, Kopo moko…denali moko…Kopo moko
ya blé denali moko, kopo misato ya loso denali moko;
kasi bebisa mafuta, na vinyo…te.

165 Nzala! Bomoni, Elembo yangomokompenza, likambo yango
moko Yesu alobaki. Malamu.
166 Elembo ya Minei, “malali mabe” mpe “liwa.” Bótala, Matai
24. Tokotánga molongo ya—ya 8, ya 7 mpe ya 8, nabanzi ezali
yango, na Elembo ya Minei oyo, nakomaki yango awa. Malamu.
167 Sikawa, nini yango nauti kotánga awa? Natángi likambo
moko mabe? Iyo, yango nde nakomaki. Iyo, tokómi wana.
Sikawa, tokei. Sikawa, tokei. Malamu, misie.
168 Sikawa tóbanda awa, na molongo ya 7, mpo na Elembo ya
Minei; mpe na mokapo ya 6:7 mpe 8, mpo na oyo mosusu, na
Emoniseli.
169 Sikawa tótala molongo ya 7 mpe ya 8 ya Matai 24. Malamu,
sikawa.

Mpe ekólo moko ekotelemela ekólo mosusu, mpe
bokonji moko ekotelemela bokonji mosusu: nzala,…
maladi mabe,…koningana na mokili ikozala na esika
na esika.
Makambo oyo yonso ijali bobele ebandeli ya bolozi.

170 Sikawa Elembo ya Minei, ndene totángi yango awa, ezalaki
e…Elembo yaMinei ebandi na oyo ya 7mpe ya 8, na oyomosusu
sikawa.

Wana ekangolaki ye elembo na minei, mpe tala…
ejàli-na-bomoi na minei alobaki ete, Yaka komona.
Natali, mpe namoni mpunda na langi lokola

mpondu:…
171 Sikawa bózela. Nakomaki yango mabe. Iyo. Iyo. Sikawa,
bózela moke, sikawa, 7 ná 8.
172 Sikawa tótala, Matai 24:7 mpe 8. Sikawa tótala. Tokozua
yango. Oyo wana ezali bofungwami ya oyo ya Misato, boye te?
Matai 24:7 mpe 8. Bólimbisa ngai. Sikawa, yango nde ekotisi
mbula, to, nzala, ekotisi nzala. Malamu.
173 Sikawa, “malali mabe” ná “liwa.” Iyo, misie. Sikawa
tokokóma na yango, 7 ná 8. Sikawa, oyo wana ekozala Elembo ya
Minei. Tótala esika oyo tokomonaElembo yaMinei. “Mpe ntango
afungolaki Elembo ya Minei—ya Minei…” Iyo, ezali mobuti-
mpunda ya lángi lokola mpondu, “Liwa,” bomoni.

Mpe—mpe natali, mpe namoni mpunda na langi
lokola mpondu: mpe ye…mpunda na langi lokola
mpondu:mpo namofandi na yango, nkombo na ye Liwa,

mpe Ewelo ebilaki…ye. Bokonji likoló na bandambo
namine-…na mokili epesamaki na ye,mpo na koboma
na mopanga, na njala, na kufa, na banyama ya yauli na
mokili.

174 Sikawa, bomoni, wana ezalaki “Liwa.”
175 Sikawa, Elembo ya Mitano, Matai 24:9-13. Tótala soki
nakomaki yango malamu, sikawa, lisusu. Bomoni?

Na bongo, bakobimisa bino mpo na minyoko mpe
bakoboma bino (ezali yango mpenza): Bikólo yonso
bakoyina bino mpo na nkombo na ngai.Mpe ntango…
Bongo mingi bakokákatana…mingi bakoyóka nsoni

mpe bakokákatana mpe bakoyinana kati na bango
mpenja.
Basakoli mingi na lokuta bakotélema mpe…

bakopengwisa mingi.
Mpe mpo ete mobulu ekoyikana mingi, bolingo na

mingi ekojua mpio.
Kasi ye oyo…akoyika mpiko kino na nsuka, ye wana

akobika.
176 Sikawa, tokómi na Elembo ya Mitano sikawa. Mpe yango
ezalaki lobi na mpokwa, bomoni. “Bakokaba bino, bakofúndana
moko mosusu,” mpe bongo na bongo.
177 Sikawa bótala malamu awa, Elembo ya 6, mokapo ya 6:9
kino 11. Sikawa tózua oyo wana, Emoniseli 6:9 kino 11.

Wana ekangolaki ye elembo na mitano, namoni na nsé
na etumbelo milimo na bango basili kobomama mpo na
liloba na Njambe, mpe mpo na litatoli litatolaki bango:
Bagángi na mongóngo makasi, ete, Kino ntango

nini,…e Nkolo mosanto mpe…na solo, okosambisa
te…mpo na kobukanisa bango bafandi na mokili na
ntina na makila na biso?
Sikawa, elamba na mpembe epesamaki epai na bango

moko na moko; mpe elobamaki na bango ete naino
mwa ntango moke bakopema, kino ekokoka motuya na
baninga na bango baombo mpe bandeko na bango,…
baoyo bakobomama lokola esili bango kobomama.

178 Sikawa, bomoni, na nsé na Elembo ya Mitano, tomoni—
tomoni awa kokufa ya ba-martyre.
179 Mpe na ntango ya 24:9 awa, biso…kino 13, tomoni mpe
ete ezalaki ba-martyre. “Bakokaba bino, mpe bakoboma bino,”
mpe bongo na bongo. Bomoni, ezali Elembo yango moko ezali
kofungwama.
180 Sikawa, na Elembo ya Motoba, yango nde tozali kolobela
sikawa, Matai 24:29 mpe 30. 24, mpe tózua 29 ná—ná 30. Tala
yango oyo.

Sikawa, sikawa tokozua mpe Emoniseli 6:12 kino 17.
181 Yango mpenza nde oyo touti kotánga. Sikawa bóyoka oyo,
sikawa, likambo oyo Yesu alobaki na Matai…:29, 24:29 ná 30.

Nokinoki nsima na minyoko ya mikolo yango…
182 Nini? Ntango…monyoko oyo, monyoko ya moke oyo basili
koleka kati na yango awa, bomoni.

…moi ekoyinda mpe sánjá ekopesa pole na yango te
mpemioto ikokweyakweya longwa na likoló,mpe nguya
na…lola ikotetema:
Bongo elembo na Mwana na moto ekomonana na

likoló: mpe mabota yonso na mokili bakolela, mpe
bakomona Mwana na moto ajali koya na mapata na
likoló ná nguya ná nkembo mingi.

183 Sikawa, bótánga awa na Emoniseli sikawa, e—Elembo ya
Motoba, oyo tozali koyekola sika-sikawa.

Mpe…tala wana ekangolaki ye elembo na motoba,
namoni ete mokili eningani mingi; moi eyindi lokola
ngóto (bomoni?) na nsúki, sánjá mobimba eyei lokola
makila;
Mpe mioto na likoló mikwei na nsé, lokola mosuke

ebwaki mbuma na yango mogugu wana ejali…yango
koningana na mopepe makasi.
Mpe lola elímwaki lokola mokanda ejingami; ngomba

yonso ná bisanga nyonso…bilongwi na bisika na
yango.
Bakonji na mokili, ná bato minene, ná mikóló na

bakapitene, ná bajui, ná bato makasi, ná bato yonso
baombo,…bansómi, bamibombi na kati na malusu…
na mabanga na ngomba;
Koloba na bangomba mpe na mabanga ete, Kweya

likoló na biso, mpe bómba biso na miso na mofandi
na kiti na bokonji, mpe na nkele—nkele na Mwana na
mpate:
Mpo ete mokolo monene na nkele na ye eyei;…nani

akoki kotema?
184 Ebongi mpenza be, bózonga nsima, mpo bómona oyo Yesu
alobaki awa, na Matai 24:29. Bóyoka. “Nsima,” likambo oyo ya
Eichmann, mpe bongo na bongo.

Nokinoki nsima na monyoko ya mikolo yango,
mói ekoyinda,…sánjá ekopesa pole na—na yango
te,…mioto ikokweyakweya longwa na likoló,…nguya
na…likoló ikotetema:
Sikawa bótala malamu.

Bongo elembo na Mwana na moto ekomonana na
likoló: mpe bakomona, mpe bango…mpe mabota
yonso na mokili bakolela, mpe bakomona Mwana na
moto ajali koya na mapata ya likoló ná nguya monene
mpe nkembo.
Mpe…akotinda banje na ye, mpe bongo na bongo,

mpe ná…koyula na kelelo, mpe…akoyanganisa
bango…longwa na mipepe minei,…basanganaki
elongo.

185 Bomoni, ndenge moko mpenza, soki tokokanisi oyo Yesu
alobaki na Matai 24, ná oyo momónisi afungolaki awa na
Elembo yaMotoba, ezalimpenza ndengemoko.MpeYesu azalaki
kolobela eleko ya Monyoko. Bomoni?
186 Liboso, atunaki ntango nini makambo oyo ekosalema,
ntango tempelo ekolongolama. Ayanolaki na yango. Eloko elandi
atunaki, soki na ntango nini ekozala…Eleko ya ba-martyr
ekoya. Mpe ntango nini likambo oyo ekosalema, ntango nini
motemeli-na-Klisto akoya; mpe ntango nini motemeli-na-Klisto
akolongola tempelo.
187 Daniele, tokokaki mpenza kozonga mpo na kozua Daniele,
ntango alobelaki ete mokonzi oyo akoya. Bino batángi, boyebi
yango. Mpe eloko nini akosala? Akolongola mbeka ya mokolo na
mokolo, ná nyonso oyo ekosalema na ntango yango. Alobaki…
188 Yesu, kutu, azalaki kolobela yango awa, abétaki nséte likoló
na yango. Alobaki: “Ntango bokomona mbindo oyo epesaka
libebi, oyo mosakoli Daniele alobelaki, kotiama na esika ya
bulee.” Wana ezali nini? Mosquée ya Omar, oyo ezali na esika
ya tempelo, ntango batumbaki yango. Alobaki: “Tika ete baoyo
bakozala na bangomba…Tika baoyo bakozala likoló na ndako,
bákita te mpo na kobimisa biloko na ndako, to moto oyo akozala
na elanga ázonga te.Mpamba te ekozala ntangomoko yampasi!”
Bomoni?Mpemakambo nyonso oyo ekosalema, totalisaki ndenge
elandanaki mpe totatolaki yango, wana tozongisaki yango na
bofungwami ya Elembo ya Motoba.
189 Sikawa nalingi bótala malamu. Yesu…Sikawa, mpo na
lobi na mpokwa, mpo na Oyo, Yesu alobelaki malakisi ya
Elembo ya Nsambo te. Ezali awa te. Bótala malamu, Akóbi
kopesa masese, nsima na yango. Yoane mpe alobelaki Elembo ya
Nsambo te. Oyo yaNsambo, ya nsuka, Elembo yaNsambo, yango
ekozala likambo moko ya nkembo. Ekomami kutu te, bomoni.
Elembo ya Nsambo elobami te; bango mibale basalaki bongo.
Mpe momónisi, Nzambe alobaki kaka ete ezalaki na…Yoane
alobaki: “Bobele kimia nde ezalaki na Likoló.” Yesu atikálá
koloba liloba moko te na ntina na Yango.
190 Bótala sikawa, tózonga na molongo ya 12, bótala, Ezàli-na-
bomoimoko te.Wana ezali molongo ya 12, nde ebandi Elembo na
biso, mpo tómona yango kofungwama. Ezàli-na-bomoi moko te

awa, lokola, Bikelamu-na-bomoi, etalisami awa, ndenge ezalaki
na Elembo ya Mitano. Mpo na nini? Likambo oyo esalemaki
na ngámbo mosusu ya eleko ya Nsango-malamu, na eleko ya
Monyoko. Elembo ya Motoba ezali eleko ya Monyoko. Yango
nde oyo ezosalema. Mwasi na libala asili kokende. Bomoni?
Ekelamo na bomoi moko te, to eloko moko te ezali wana, mpo
na koloba yango. Ezali kaka…Na ntango yango Nzambe azali
lisusu kosala ná Lingomba te; Esili kokende.
191 Azali kosala ná Yisraele, bomoni. Bomoni, oyo ezali nde
na ngámbo oyo mosusu, oyo ezali ntango Yisraele bakoyamba
Nsango ya bokonzi, na nzela ya basakoli mibale ya Emoniseli
11. Bómikanisela, Yisraele ezali ekólo, mosali ya Nzambe,
ekólo. Mpe ntango—ntango—ntango Yisraele ekokóta, ekozala
li—likambo ya ekólo.
192 Mpo na Yisraele, eleko ya bokonzi ezali esika oyo Dawidi…
ntango Mwana ya Dawidi akofanda na ngwende. Yango nde
ntina oyo mwasi wana abelelaki: “Yo Mwana na Dawidi!” Mpe
Dawidi asengeli ko…Mwana na Dawidi! Nzambe akátaki ndai
na nzela naYe, epai yaDawidi, ete AkotelemisaMwana naYe oyo
akomata na ngwende na ye. Ekozala ngwende ya libela. Bomoni?
Ekozala na nsuka te. Salomomoto atalisaki yango, na elilingi, na
tempelo. Mpe Yesu ayebisaki bango awa, ete: “Libanga moko te
ekotikala likoló na libanga mosusu.” Kasi Azali koluka koyebisa
bango awa, ndenge…ete Akozonga.

“Okozonga na ntango nini?”
193 “Makambo oyo ekosalema liboso Názonga.” Mpe yango oyo!

Sikawa tokómi na ntango ya Monyoko.

Bómikanisela, ntango bokonzi yango ekotiama, namokili…
194 Sikawa, oyo ekoki kosala mwa mpasi. Kasi soki motuna
moko ezali, bo—bokoki kaka mpe kotuna ngai yango; soki olingi
kotuna motuna, nsima na yango kolimbolama, mpe kolobela
yango; soki osalaki yango te, soki oyebi yango naino te.
195 Na ntango ya Millenium, ezali Yisraele oyo ezali ekólo,
mabota zomi na mibale lokola ekólo yango.
196 Kasi Mwasi na libala azali na kati ya ndako ya bokonzi.
Azali Mwasi-mokonzi na ntango yango. Asili kobalana. Mpe
mokili mobimba ekobanda koya na engumba yango, Yelusaleme,
bakobanda komema nkembo na bango kuna. “Bikuke na yango
ekokangama te, na—na—na butu, mpo butu ekozala te.” Bomoni?
Bikuke na yango ekozala ntango nyonso polele. “Mpe bakonzi ya
mokili,” Emoniseli…:22, “bakomema lokumu mpe nkembo na
bango na engumba yango.” Kasi Mwasi na libala akozala kuna
elongo ná Mwana-mpate. Oh, la la! Bokoki komona yango kuna!
Ezali te…Mwasi na libala akobima libanda te, mpo na kosala
mosala na bilanga ya vinyo. Te, mesie. Azali Mwasi na libala.

Azali Mwasi-mokonzi epai na Mokonzi. Bamosusu nde bakosala
mosala kuna, bikólo, Mwasi na libala te. Amen. Malamu.
197 Bótala, batindami oyo sikawa, batindami oyo ya
Emoniseli…12, basakoli mibale oyo, bakoteya ete: “Bokonzi
ekómi pene!” Bomoni? Bokonzi ya Likoló esengeli kotiama.
Ntango yango, mibu misato na ndambo ya mpóso ya nsuka
na mpóso ntuku nsambo ya Daniele, oyo elakamaki mpo na
Bayuda, libota na ye. Bómikanisela sikawa, ete, mpo na kotalisa
polele ete ezali eteni ya nsuka na mpóso ya ntuku nsambo ya
Daniel. Nazali na motuna moko na ntina na yango mpo na lobi.
Bomoni?
198 Sikawa,mpóso ntuku nsambo elakamaki, elingi kolobamibu
nsambo. Mpe na katikati ya mpóso nsambo, Masiya asengelaki
kolongolama, mpo na kopesama mbeka. Akosakola mibu misato
na ndambo, na nsima Akolongolama, mpo na kopesama mbeka
mpo na bato. Mpe ekateli moko ezali naino, mibu misato na
ndambo wana ekatami naino kino lelo mpo na Yisraele. Na
bongo, ntango Masiya alongolamaki, Bayuda babomamaki miso
mpo bákoka komona te ete ezalaki Masiya.
199 Mpe, na nsima, ntango Masiya alongolamaki, na bongo
eleko ya Nsango-malamu ná ngolu eyaki epai ya Mabota. Mpe
bango bayela, Nzambe azuaki moko awampe moko kuna, moko
awa mpe moko kuna, mpe atiaki bango mpembeni, na nsé ya
batindami; moko awampemoko kuna, moko awampe kuna, mpe
atiaki bango pembeni, na nsé ya batindami.
200 Mpe Atindaki motindami ya liboso, ye ateyaki, mpe kelelo
eyulaki; tokozongela yango, nsima na mwa ntango. Na bongo,
kelelo ezalaki kosakola etumba. Kelelo etalisaka ntango nyonso
etumba. Motindami, mwanje azalaki koya na mokili, motindami
ya eleko yango, lokola Luther, lokola batindami nyonso oyo
tolobelaki. Asalaka nini? Ayei; mpe Elembo moko efungwami,
emonisami; kelelo eyuli, etumba esakolami, mpe bakei. Na nsima
motindami akufi. Atii elembo na etonga oyo; mpe batiami
mpembeni. Mpe bolozi moko ebeti baoyo baboyaki Yango.
Bomoni?
201 Na nsima ekobi, bongo bakómi ebongiseli, basali ebongiseli
mosusu. Touti koyekola yango. Na nsima, tala babimi na nguya
mosusu, bomoni, nguya mosusu, eleko mosusu ya lingomba,
lotomo mosusu. Na bongo, ntango asali bongo, Nzambe ayei
ná lotómo na Ye, ntango motemeli-na-Klisto ayei ná oyo ya ye.
Bomoni,motemeli ezali “kotelemela.” Batámbolaka mopanzi na
mopanzi.
202 Nalingi ete bómona mwa likambo moko. Kaka pene na
ntango oyo—oyo Kaina ayaki na mokili, Abele ayaki na mokili.
Nalingi ete bótala malamu, kaka pene na ntango oyo—oyo Klisto
ayaki na mokili, Yudasi ayaki na mokili. Pene na ntango oyo
Klisto atikaki mokili, Yudasi mpe atikaki mokili. Kaka pene na

ntango oyo mo—Molimo Mosanto ekitaki, molimo ya motemeli-
na-Klisto mpe ekitaki. Kaka pene na ntango oyo Molimo
Mosanto azali komimonisa awa na mikolo ya nsuka, motemeli-
na-Klisto mpe azali komitalisa polele, azali komitalisa na nzela
na politiki na ye ná nyonso wana. Mpe kaka pene na ntango
oyo motemeli na Klisto amikotisi mobimba na mi-…namosala;
Nzambe mpe amikotisi mobimba na mosala, mpo na kosikola
yango nyonso. Bomoni, batámbolaka mpenza elongo. Mpe bango
mibale bazalaka moko na mopanzi ya mosusu. Kaina ná Abele!
Eyángánga ná ebengá, na masuwa! Yudasi ná Yesu! Mpe bongo
na bongo, bokoki kozua yango. Mpenza…
203 Tala Moaba ná Yisraele; bango mibale. Moaba ezalaki ekólo
ya bapakano te. Te,misie. Bazalaki kopesa kakambekamoko oyo
Yisraele bazalaki kopesa. Bazalaki kosambela Nzambemoko. Ya
solo mpenza. Moaba abengamak-…Azalaki moko na bana basi
ya Lota oyo alálaki ná tata na ye, mpe abotaki mwana. Mwana
yango nkombo na ye ezalaki Moaba. Mpe uta na ye nde libota ya
Moaba, ekólo ya Moaba esalemaki.

Mpe bamonaki Yisraele koya, ndeko na bango oyo
asíkolamáki.
204 Bazalaki bato ya mibeko. Bazalaki dénomination monene.
Yisraele ezalaki na dénomination te; bazalaki kofanda kaka na
ba-héma mpe kokende bipai na bipai. Kasi Moaba bazalaki na
bato ya lokumu, bakonzi, mpe bongo na bongo. Mpe bazalaki na
Balame kuna,mo—mosakoli ya lokuta. Bazalaki na nyonsowana.
Na bongo bayaki wana mpo na kolakela leki na bango mabe, oyo
azalaki na nzela kokende na mboka ya elaka, kokende na elaka
na ye.
205 Akendeki mpe atúnaki bango: “Nakoki koleka na mabelé na
bino? Soki bangombe na ngai emeli mai, nakofuta yango. Soki
balei matiti, tokofuta yango.”
206 Alobaki: “Te. Okosala mayangani ya kolamuka ya ndenge
wana awa te. Ya solo. Okosala eloko moko ya ndenge wana awa
te.”
207 Na bongo bótala malamu eloko oyo asalaki. Ayaki lisusu na
lolenge ya Yezabele, mpe ayaki na nzela na mosakoli ya lokuta
wana, mpe asalaki ete bana na Nzambe bákweya na libunga.
Akotisaki basi ya Moaba na—na Yisraele na nzela na mabala,
mpe asalaki ete básala ekobo.
208 Mpe asalaki ndengemoko, na elekomokowana, namobembo
oyo tozali na yango, wana tozali na nzela kokende na Mboka
ya elaka. Asalaki nini? Mosakoli ya lokuta ayaki mpe libala
esalemaki, abengisaki lingomba Protestant, mpe epesaki ba-
dénomination, kaka ndenge basaláki mpenza kuna.
209 Kasi Yisraele moke akobaki kokende liboso, ata bongo.
Atelenganaki na lisobe mpo na ntango molai, mpe babundi
nyonso ya kala wana basengelaki kokufa, kasi akobaki kino na

mboka ya elaka. Iyo. Iyo. Bótala ndenge bango nyonso bazalaki
na bibundeli, liboso bákatisa Yaladene. Ha-ha! Nasepelaka na
yango. Sikawa, tobandi sikawa kokóma na eleko yango, awa
sikawa. Bótala.
210 Sikawa tomoni, ete, ntango, (nalobaki) mibu misato na
ndambo ya nsuka na mpóso ntuku nsambo ya Daniele.
211 Botika nálimbola yango namwa bozindo sikawa, mpamba te
namoni moto moko awa oyo alandelaka yango ntango nyonso na
malamu, mpe na—nalingi komeka kotalisa yango polele; lokola
molakisi.
212 Bótala ntango mpóso ntuku nsambo etalisamaki. Daniele
amonaki emononeli ya ntango oyo ekoya, mpe nsuka ya Bayuda,
kasi alobaki ete mpóso ntuku nsambo ekátamaki. Elingi koloba
mibu nsambo; na katikati na yango, ee, Masiya akozala awa, to,
akolongolama, mpo na kopesamambeka. Sikawa, yangompenza
nde likambo oyo esalemaki.
213 Na nsima, Nzambe asalaki ná Mabota kino bazuaki libota
moko mpo na Nkombo na Ye. Kaka ntango Lingomba yaMabota
ekozuama, Akonetola Lingomba.
214 Mpe ntango Ye asalaki bongo, mongondo oyo alálaki mpongi,
lingomba yango moko…Mwasi na libala asilaki komata. Mpe
lingomba yango moko ebwakamaki na “molili ya libanda, epai
wapi kolela, konguluma, mpe kolia mino ekozala.” Na ntango
yango moko, Monyoko ekobeta bato wana.
215 Mpe wana Monyoko ekozala kobeta, basakoli mibale oyo
ya Emoniseli 11 bakoya kuna, mpo na koteya bango Nsango-
malamu. Mpe bakoteya mikolo nkóto na mokama…na ntuku
motoba. Bomoni? Ee, ezali mpenza bongo, ná mikolo ntuku
misato na sanza moko, lokola na manáka ya solosolo, epesi
mpenza mibu misato na ndambo. Yango nde eteni ya ntuku
nsambo ya Daniele, eteni ya nsuka ya mpóso ya ntuku nsambo.
Bomoni?

Nzambe asali eloko moko te ná Yisraele awa. Te, misie.
216 Ndeko mobali moko atunaki ngai, kala mingi te, alobaki:
“Nasengeli nde kokende na…” Ndeko moko awa na—na
losambo oyo, ndeko moko ya motuya, molingami, alobaki: “Na—
nalingi kokende na Yisraele. Nandimi ete kolamukamoko ezali.”
217 Moto moko alobaki na ngai: “Ndeko Branham, osengeli
kokende na Yisraele sika-sikawa. Bakomona yango.” Bomoni,
bokoki kosala yango te.

Nazalaki wana, mpe nazalaki komilobela…
218 Bayuda wana balobaki: “Soki ngai…Ee, soki likambo oyo
ezali, soki Yesu azali—azali Masiya,” balobaki, “tika námona
Ye kosala elembo ya mosakoli. Tokondima basakoli na biso,
mpamba te nde oyo basengeli—basengeli kozala bongo.”

219 “Esika malamumpenza,” namilobelaki. “Nákende!” Ntango
nakómaki kuna, mpembeni na yango mpenza, na…Nakómaki,
ee, nazalaki na Caire. Mpe nazalaki na tiké na ngai na loboko,
mpo na kokende na Yisraele. Mpe nalobaki: “Ngai, nakokende,
nakotala soki ezali bosenga yango, soki bakoki komona elembo
ya mosakoli. Tokotala soki bakoyamba Klisto.”
220 Lewi Pethrus, ya lingomba ya Stockholm, atindelaki bango
Biblia milió moko.
221 Mpe Bayuda wana oyo bazali koya kuna! Bomonaki bililingi
yango. Nazali na yango na bobine, kaka mpenza awa na nsima
sikawa,Miníti Misato Liboso Na Minwí.Mpe Bayuda oyo bazali
kokende kuna, longwa na mokili mobimba, na bisika ndenge na
ndenge, babandi kosangana kuna.
222 Nsima na Angleterre kokende kuna, na ntango ya General
Allenby, na Nsuka Ya Etumba Ya Mokili Mobimba, na buku
ya mibale, nakanisi ezali yango, mpe bamipesaki, ba-Turc nde
bamipesaki, bongo azongisaki yango na Yisraele. Mpe ezalaki
kokóla lokola ekólo, mpe sikawa ekómi mpenza ekólo: ná
mbongo na bango moko, mosolo, bendele, mampinga, ná biloko
mosusu. Bomoni?
223 Mpe Bayuda oyo bazali kozonga na mabelé na bango,
bazalaki…Likambo ya liboso, ntango bakendeki kozua bango
kuna, na Iran, batunaki…Balobaki…alobaki…Balingaki
kozongisa bango na Yisraele, kopesa bango esika na bango;
kozongisa bango na mabelé na bango, na Palestine, epai wapi
basengeli kozala.
224 Mpe, bómikanisela, ntango nyonso oyo Yisraele azali libanda
na mabelé yango, azali libanda na mokano ya Nzambe; ndakisa
Abraham, oyo epesamelaki na ye. Mpe ntango…
225 Bazalaki kolinga komata na mpepo wana te. Batikaláká
naino komona eloko ya ndenge wana te. Mobange lábi moko
apusanaki wana, alobaki: “Mosakoli na biso ayebisaki biso ete
ntango Yisraele akozonga na ndako, ekozala ‘likoló na mapapu
ya mpongo,’” na mpepo, mpo na kozonga na ndako.
226 Bazali kuna sikawa, bazali kotonga. Nzete yamosuke ebandi
lisusu kokóla! Amen! Monzoto ya kala oyo ya sóngé motoba ya
Dawidi, ezali kotepa-tepa!
227 “Ntango ya Mabota ekómi ya kotánga, etondi na nsómo!”
Eleko ya Monyoko ekómi mpenza pene!
228 Mpe kaka awa, Bilembo ezali kofungwama, Lingomba
elengelami mpo na kopumbwa na mipepe!
229 Mpe Monyoko elingi kobanda, na ntango yango Nzambe
akokita mpo na kobenda bankóto mokama na ntuku minei na
minei kuna. Amen! Kuna, oh, ebongi be! Bomoni esika Bilembo
ezali kotalisa yango polele sikawa, bomoni, ezali kozipola yango?
Sikawa, yango ndemibumisato na ndambompo na libota yango.

Lisusu, soki botali malamu, ezali ntango oyo Nzambe akobenga
Bayuda nkóto mokama na ntuku minei na minei wana, na mibu
misato na ndambo ya nsuka yango.
230 Bomoni, Atikali kosala ná bango ata moke te. Bazali
na mosakoli te. Bakondima moto mosusu te, kaka mosakoli.
Okokósa bango te. Boye, bakoyoka mosakoli, iyo, mesie, mpe
kaka ye. Nzambe nde ayebisaki bango bongo na ebandeli, mpe
bakangamaka na yango.
231 Alobaki: “Nkolo Nzambe na bino akotelemisa Mosakoli
moko katikati na bino, lokola ngai.” Mose moto alobaki yango.
Mpe alobaki: “Ye nde bokoyoka. Mpe moto nyonso oyo akonoya
koyoka Mosakoli yango, akolongolama na libota.” Ya solo.
232 Mpe, bomoni, miso na bango esengelaki kobomama, soki te,
balingaki koyeba Ye. Na esika na yango, lokola babomamaki
miso, bakómaki…Epesaki nzela mpo Satana ábeta bango, mpe
balobaki: “Azali moto na solóka, Belezebula. Tika ete makila na
ye ézala likoló na biso. Toyebi ete azali na ye eloko moko te.”
Bomoni?
233 Kasi bato yango babomamaki miso. Yango nde ntina oyo
etonga ya Eichmann ná etonga mobimba wana babomamaki
kuna. Bazalaki na makoki ya kokota kuna; Tata na bango moko
asengelaki koboma miso na bango mpo Ákoka kozua biso.
234 Yango nde likambo ya mawa koleka na Makomi, tóloba.
Bókanisa naino, Bayuda, bazali kosenga Makila ya Tata
na bango moko, Nzambe na bango moko abákamaki wana,
kotangáká makila. Bótala: “Kuna babákaki Ye na ekulusu,”
Biblia elobi. Yango nde maloba minei ya motuya koleka. Bótala.
“Kuna,” Yelusaleme, engumba ya bulee koleka na mokili.
“Bango,” libota ya bulee koleka na mokili. “Babakaki na
ekulusu,” liwa ya mabe koleka na mokili. “Ye,” Moto ya motuya
koleka na mokili. Bomoni? Mpo na nini? Basámbeli, losambo
ya monene koleka na mokili, losambo bobele moko ya solo na
mokili, bazalaki wana, kobákáká na ekulusu Nzambe mpenza
oyo Biblia na bango elobáká ete Akoya.
235 Mpo na nini bamonaki yango te? Biblia eyebisi biso ete
Nzambe abomaki bango miso mpo bákoka komona yango te.
Bango…Alobaki: “Nani kati na bino akoki kofunda Ngai
na lisumu?” Na elobeli mosusu: “Soki Nasalaka mpenza te
makambo oyo esakolamaki ete Nakosala, na bongo boyebisa
Ngai.” Lisumu ezali “kozanga kondima.” Asalaki mpenza oyo
Nzambe ayebisaki Ye, kasi bakokaki komona yango te.
236 Sikawa ntango tosololaka na bato, ezali mpenza lokola
kobwaka mai na mokongo ya libata. Bomoni oyo nalingi
koloba? Ezali mpenza mawa, komona bikólo oyo ná bato,
lolenge bazali kosala, zololo mpenza ná lolenge ya basambeli!
Kasi Molimo Mosanto ayebisi biso yango, boye te? “Bakokóma
bato na nko, bavímbi na lolendo, bakolinga bisengo koleka

Nzambe, bazangi boboto, bakóselaka bato makambo, bazangi
komipekisa, bayini na malamu. Bakozala na lolenge ya
kosambela, kasi bakowangana Nguya ya Nsango-malamu.”
Alobaki: “Zala mosika na bato wana.”
237 Tokómi wana, ba-dénomination oyo ezali kobulunganisa
Yango. Bazuaka nkembo mpe Nguya nyonso, bazongisaka Yango
na ntango ya bantóma, mpe Oyo etikali, na Millénium. Ezali
kaka lokola moto, ndenge nalobaki liboso; moto akumisaka
ntango nyonso Nzambe mpo na oyo Asílá kosala, akotalelaka na
oyo Akosala, kasi azoyeba te oyo Azali kosala sikawa. Ya solo
mpenza. Moto azali kaka ndenge moko.
238 Bayuda bazalaki wana, bazolobáká: “Nkembo na Nzambe!
Ee,” na mokapo ya 6 ya Santu Yoane, alobaki, “batata na biso
baliaki mána na lisobe!”

Mpe Yesu alobaki: “Bango nyonso bakúfá.”
239 “Bamelaki mai oyo ebimaki na Libanga na lisobe, mpe
nyonso wana.”
240 Alobaki: “Ngai nazali Libanga yango.” Ya solo. Amen.
Alobaki: “Kasi Ngai nazali Lipa na Bomoi oyo euti na Nzambe
uta na Likoló, Nzete na Bomoi oyo ezalaki kuna na Edene. Soki
moto alei Lipa yango, akokufa te; Nakosekwisa ye na mikolo ya
nsuka.” Ata bongo, bamonaki yango te! Ya solo.
241 Masiya mpenza azalaki wana, kolobáká maloba mpenza oyo
ezalaki na motema na bango, mpe makambo ya ndenge wana,
kotalisáká ete Azalaki Masiya, makambo oyo Masiya asengelaki
kosala!
242 Kasi bango bazalaki wana bakangi maboko nsima na bango,
mpe koloba: “Ah! Ekoki kosalema te. Te, te. A—a—ayei mpenza
ndenge esengelaki te. Bomoni, auti na Beteleme. Mpe a—azali
bobele mwana makango. Mpe zabolo nde azali kosalela ye. To—
toyebi azali na liboma. Azali liboma. Azali na molimo mabe.”
Bomoni? Miso na bango ebomamaki mpenza mpo na yango.
243 Sikawa, kasi bazali kozela mosakoli na bango. Mpe
bakoyamba ye, bakoyamba mibale na bango. Ya solo.
244 Sikawa bótala lisusu, likambo moko sikawa, ntango Bayuda
oyo…Nakopesa bino mwa elembeteli mosusu, mpo bókoka
kosósola ete ezali Bayuda awa sikawa, na ngámbo oyo ya
Konetolama. Bótala malamu likambo oyo ekosalema. Elobami
mpe na elembeteli…Tokozua ntango ya komona yango te, mpo
tokozanga—tokozanga ntango awa. Etalisami mpe na elembeteli
na kati ya…na oyo babengaka “mpasi ya Yakobo.” Sikawa
bótala. Bayuda oyo bazali na…Bótala. Oh, ezali…
245 Na—na—nakozua kaka mwa ntango moke awa, bomoni.
Epesaka ngai motema likoló-likoló, ntango nabandaka
kopumbwa makambo mosusu ndenge wana. Mpe…Bomoni?

Bótala. Nalingi ete bómona yango. Mpe na—na—na…Ee,
Nzambe akotalisa bino yango, nandimisami bongo. Bótala.
246 Yakobo azalaki na makoki ya bokulutu. Ezali bongo? Kasi
na ntembe te azalaki kosalela yango ná mwa lokuta. Bomoni?
Akendeki kuna mpe akosaki papa na ye. Akosaki ndeko na
ye. Asalaki makambo ebele. Kasi, ata bongo, na mobeko, na
ntango nyonso wana, azalaki na yango, mpo Esau asilaki kokaba
yango. Kasi na nsima, ntango akendeki kosala mosala epai ya
tata bokilo na ye, atiaki mwa bitape moke ya nzete ya peuplier
na kati ya mai, mpo bibwele ná banyama mosusu oyo ezalaki
na zemi ébota bana oyo bazali na matóno na loposo. Mpe, oh,
boyebi makambo ya ndenge na ndenge oyo asalaki, ya ndenge
wana, kakampo—mpo na kozwamosolo. Sikawa bótalamalamu.
Bandeko na ye babenganáká ye.
247 Sikawa, ezali elilingi ya Moyuda lelo. Azali moyibi ya
mbongo. Ata akozua yango ndenge nini, ye akozua yango.
Akolongola yo loposo wana ozali kotala, mpo ázua yango.
Sikawa, oyo wana boyebi yango. Asalelaka mwa lokuta, esili.
Tala, kosala na ye mombongo te; a—akobúba yo, tala. Iyo, misie.
Mpo na nini? Asengeli kozala bongo. Lolenge ya molimo wana
nde ezali kokonza.
248 Kaka lokola ba-réformateurwana, bakokaki kosósola Liloba
oyo te, mpo oyo wana ezalaki molimo ya moto nde etindamaki
epai na bango.
249 Ezali eleko ya mpongo nde ezui Liloba ná emoniseli.
Baoyo nyonso basósoli yango, bótombola maboko, boye ngai…
Ezali malamu. Ezali malamu. Bomoni? Ezali malamu. Sikawa,
bomoni, soki bokoki kozónga awa na Bilembo oyo, soki Etikálá
ko…Ntango Efungwami, bokoki mpenza komona oyo Nzambe
azali kosala, oyo Asílá kosala, oyo Akosala. Yango oyo, mpenza.
250 Mpe yango nde ntina bato bazalaki kosala makambo ndenge
wana, mpo wana ezali molimo oyo esakolamaki mpo na eleko
wana, ete ézala likoló na bango. Bakokaki kosala eloko mosusu
te.
251 Nakanisi Yoane, Polo, ná bamosusu, ná Molimo ya nkosi oyo
ezalaki kuna, n-k-o-s-i ezalaki wana, Liloba Yango moko.
252 Polo atelemaki ngwi ná Liloba yango, mpe alobaki: “Nayebi
yango, ete bandeko ya lokuta bakotelema katikati na bino,
bakokende bipai na bipai. Mpe bakosala ba-denomination ná
makambo nyonso mosusu, katikati na bino, mpe bakosala
makambo yango. Mpe ekokóba kino namikolo ya nsuka, ekozala
ntango ya nsomo.” Mpo na nini? Azalaki mosakoli. Liloba yango
ezalaki kati na ye. Mpe nyonso wana ekosuka mosika mpenza;
alobaki: “Bato ya lokuta bakotelema katikati na bino, bakoloba
makambo, mpe bakobenda bandeko lokola bayekoli na bango.”
Yango mpenza nde motemeli-na-Klisto. Esalaki kaka mpenza
bongo.

253 Bótala, nsima na bango kokóta na eleko ya molili ya
monyoko. Ezalaki nini? Ezalaki na eloko moko te oyo bakokaki
kosala. Roma nde azalaki na…Azalaki na nguya ya basambeli,
azalaki mpe na nguya ya politiki. Bakokaki kosala eloko moko
te, kaka kosala mosala makasi mpo na kotikala na bomoi, mpe
komipesa lokola mbeka. Ezalaki ngómbe. Yango nde nyonso oyo
bakokaki kosala. Yango nde lolenge ya Molimo oyo bazalaki na
yango, Molimo ya Nzambe, ya ngómbe.
254 Na nsima, ba-réformateur bayaki, motó ya moto, ya mayele
mingi, ya bwanya; Martin Luther, John Wesley, mpe bongo na
bongo, Calvin, Finney, Knox, ná bamosusu. Bayaki, mpe, ntango
bayaki, bango bazalaki ba-réformateur. Bayaki ko-réformer,
kobimisa bato.
255 Bango mpe babalukaki, kaka ndenge basaláká kuna
kalakala, mpe basanganaki ná ye lisusu na nzela ya libala, na
système na bango ya ba-dénomination mpenza. Biblia nde elobi
bongo. Azalaki “mwasi ya ndumba,” na nsima, abótaki bana
basi ya “ndumba,” ya solo mpenza.
256 Mpe Nzambe alobaki: “Na—Napesaki ye ntango mpo
ábongola motema, kasi asalaki yango te. Boye Nakozua ye ná
bana na ye, mpe Nakobwaka bango na esika oyo ebongi na
bango.” Ya solo mpenza. Sikawa, oyo wana, Nzambe nde alobaki
yango, na nsé oyo, bomoni, na nsé ya Elembo. Sikawa, akómi
wana. Tomoni ete Asali bongo, mpe Akosala yango. Mpe bango
nyonso bazali kolanda nzela wana.
257 Kasi, mpo na baoyo nyonso bankombo na bango ekomámá
na Buku ya Bomoi, Nzambe akobenga bango. Bakoyoka Yango.
“Bampate na Ngai bayokaka Mongongo na Ngai,” Yesu alobaki.
Eloko bobele moko oyo tosengeli kosala ezali kobenga bampate.
Bantaba bayebi Yango te. Bótala. Kasi, bomoni, kobenga
bampate: “Bampate na Ngai bayokaka Mongongo na Ngai.”
Mpo na nini? Mongongo ezali nini? Nalingi koyebisa bino oyo
Mongongo ezali. Mongongo ezali—ezali elembo ya molimo.
258 Alobaki na Mose: “Soki bakoyoka Mongongo ya elembo ya
liboso te, bakoyoka Mongongo ya elembo ya mibale.”
259 “Bampate na Ngai bayokaka Mongongo na Ngai.” Ntango
makambo oyo ekosalema na mikolo ya nsuka, bampate ya
Nzambe bakoyeba Yango. Iyo, mesie. Bomoni? Ba—bakoyeba
Yango. “Bampate na Ngai bayebi Ngai.” Bomoni? “Bakolanda
mopaya te.” Balandaka bapaya wana te. Esengeli kozala elembo
oyo etatolami ya mokolo, mpe bazali komona Yango. Sikawa,
sikawa bótala.
260 Sikawa, Yakobo, na ntango moko boye, na mbala moko,
akómaki na mposa makasi ya kozonga (wapi?) na mboka na ye.
261 Oh, yango mpenza nde likambo oyo Yisraele asili kosala!
Wana nde—wana nde…Wana nde Yisraele. Yakobo azali

Yisraele. Nkombo na ye eutaki kobongwana, boyebi. Bomoni?
Mpe azali…
262 Akendeki kuna, azuakimbongo nyonso oyo azalaki na yango,
oyo akokaki kozua, mpe azuaki yango na banzela ndenge na
ndenge, epai ya bandeko na ye to namotomosusu. Boye, na nzela
ya kobúba, ya moyibi, ya lokuta, na ndenge nyonso oyo akokaki
kozua yango, ye azuaki yango. Bomoni? Ya solo.
263 Na bongo, ntango abandaki kozonga mboka, akómaki
koyoka mposa ya kozonga mboka kati na motema na ye. Kasi
ntango abandaki kozonga, na nzela na ye kozonga ndako,
akutanaki na Nzambe, bongo nkombo na ye ebóngwanaki.
Bomoni? Kasi, na ntango yango, akomaki komitungisa mingi,
mpo azalaki kobanga ete Esau álandela ye. Bomoni?
264 Mpe—mpe bótala malamu, bótala malamu mbongo, likanisi
ya kotia mbongo. Kaka ndenge Bayuda bakoluka kosala
boyókani ná—ná Roma, bomoni, na likanisi na bango ya kotia
mbongo. Bótala. Esau azalaki na bosenga ya mbongo na ye te;
Roma mpe te. Azali na bozui ya mokili mobimba na loboko na
ye. Bomoni? Kasi esimbaki te.
265 Kasi tomoni sikawa ete Yisraele, na ntango ya mitungisi
wana, na ntango azalaki Yakobo, abundaki ná…asimbaki
Eloko moko ya solosolo. Moto moko akitaki wana. Yakobo
akangáki Ye namaboko,mpe atikalaki wana.Mpemo—mpemo—
mpe Moto yango alobaki: “Nasengeli kokende sikawa. Ntongo
ebandi kotána.” Oh, na ntongo-ntongo wana! Bomoni? Ntongo
elingaki kotána.
266 Kasi Yakobo alobaki: “Na—nakotika Yo te. Yo, Okoki
kokende te. Nakotingama kaka na Yo.” Bomoni? “Nalingi ete
makambo ébongwana awa.”
267 Wana ezali bato nkóto mokama na ntuku minei na minei
wana, etonga ya ba-búbi wana ya mosolo, ná makambo ya
ndenge wana, ntango bakomona eloko ya solo, ya solosolo
oyo basengeli kotingama na yango. Mose akozala wana, mpe
Eliya akozala wana. Amen! Bakobunda ná Nzambe kino bato
nkóto mokama na ntuku minei na minei ya mabota ya Yisraele
bábéngama kobima kuna.
268 Ekosalema mpenza liboso eleko ya Monyoko ébanda,
bomoni, (oh kitoko mingi) lisusu, “motungisi ya Yakobo.”
269 Na ntango yango nde bato nkóto mokama na ntuku
minei na minei bakobengama mpo na kobimba. Bango, ba—
batei, basakoli mibale wana, bakoteya lokola Yoane Mobatisi.
“Bokonzi ya Likoló ekómi pene. Bóbongola mitema, Yisraele!”
Bóbongola mitema na nini? “Bóbongola mitema na masumu na
bino, kozanga kondima na bino, mpe bózonga epai ya Nzambe!”
270 Sikawa tómikanisela likambo moko awa. Makambo minene
oyo, na bozalisi, esílá kosalema liboso. Na molongo ya 12 awa,

bomoni: “Moi ekómaki moindo lokola ngóto ya suki.” Sikawa
bókokanisa yango.
271 Sikawa, bómikanisela, yango ekosalema na Mabota te. Ezali
Yisraele. Tika nátalisa bino. Sikawa, bóbosana te, nalobaki
ete ezali kobengama ya bato nkóto mokama na ntuku minei
na minei. Bomoni? Ntango oyo sikawa, ezali ntango Monyoko,
yango nde esengeli kosalema. Oyo ezali koyebisa biso makambo
oyo ekosalema na Monyoko oyo.
272 Sikawa tózua Esode 10:21-3. Mpe bótala malamu awa
ntango…Esode, na ntembe te, ezali ntango Yisraele bazalaki
kobima, balingaki kobima. Esode, mokapo ya 10, milongo ya 21
kino 23. Nazalaka na esengo mpe nagángaka, ntango nakomaka
makambo oyo, na lolenge ete nakoki kobúlunganisa yango.
Malamu, Esode 10:21-23. Malamu, tokei, 21 mpe 23.

Bongo YAWE alobelaki Mose ete, Sémbola loboko na
yo epai na likoló, ete molili éjala likoló na mokili na
Ejipito, molili oyo bato bakokoka komama.
Bongo Mose asémbolaki loboko na ye bipai na likoló;

mpe molili eyíndaki mingi mpe ejalaki na mokili
mobimba na Ejipito mpo na mikolo misato: (Bomoni?)
Sikawa, bamonanaki te mpe moto moko alongwaki na

esika te na ye mpo na mikolo misato: kasi…bana na
Yisalaele nde bajalaki na moi na esika na kofanda na
bango.

273 Bótala, yango mpenza, sikawa bózua oyo: “Moi ekómaki
moindo lokola ngóto ya suki.” Bomoni, ndenge moko! Makambo
oyo esalemaki na bozalisi, ezalaki nini? Nini? Ntango makambo
ya ndenge oyo esalemaka na bozalisi, Nzambe nde abengaka
Yisraele. Bomoni? Nzambe azali kobenga Yisraele. Sikawa:
“Moi ekomi moindo lokola…suki.” Sikawa, Nzambe alingaki
kokangola Yisraele kuna, malamu, kolongola bango na loboko
ya mongúna na bango, elingi koloba Ezipito, na ntango wana.
274 Sikawa, awa, Azali kolongola bango na loboko ya Roma,
epai wapi basalaki boyokani na bango. Likambo ndenge moko
ekosalema. Wana ezali malozi, nta—ntango oyo malozi yango
ekobeta, ekonyokola etonga oyo ya Mabota. Soki tozalaki na
ntango, nakokaki kotalisa eloko oyo ekokómela lingomba ya
Mabota.
275 Biblia elobi ete: “Da—dalagona, Satana, azalaki na nkele
(elingi koloba, nkanda) mpo na mwasi (Bayuda, Yisraele),
mpe abwakaki mai uta na monoko na ye, bato mingi
mpenza, oyo bakendeki kobundisa momboto ya mwasi, oyo
etikalaki.” Emoniseli 13. Sikawa, bomoni kuna, tozali na yango.
Ezali ntango oyo Yisraele akotinda…nalingaki koloba, Roma
akotinda mampinga na ye mpo na kobundisa litiká, litiká ya
momboto ya mwasi.

276 Sikawa bótala malamu. Mbala ya liboso, na maboko ya
mongúna na bango, ntango Azalaki kokangola bango, moi
ekómaki ngot-…moindo lokola ngóto. Sikawa, oyo ezali mbala
ya mibale, nsuka ya eleko ya Monyoko.
277 Sikawa, na Daniele 12. Soki tozalaki na ntango, tokokaki
kotánga yango. Na Daniele, molongo ya 12—ya 12…mokapo
ya 12, kútu. Daniele alobaki: “Moto nyonso oyo nkombo na
ye ekomamaki na Buku akokangolama.” Sikawa, bómikanisela,
Daniele azali kolobela sikawa eleko oyo ntango baoyo…
likambo oyo esengeli kosalema, ntango Yisraele asengeli
kokangolama, nsu—nsuka ya mpóso na bango ya ntuku nsambo.
Na ntango yango nde basengeli kokangolama. Sikawa bótala.
Tozua Daniele 12, awa, miniti moko.

Na ntango yangoMikaele akotelema, mokonji monene
oyo atelemaki mpo na bana…mpo—mpo na bana
na libota na yo (bomoni, elingi koloba Bayuda): mpe
ntango na…boloji ekojala, lokola…ejalaki te longwa
na ebandeli na mabota kino ntango yango moko:…

278 Sikawa bókokanisa yango, ezali mpenza oyo Yesu alobaki na
Matai 24: “Ntangomoko ya bolózi ekozala, oyo ezalá naino te uta
ekólo ebandá.” Bótala Elembo yaMotoba, bomoni, ndengemoko,
ntango ya bolózi. Bótala.

…longwa na ebandeli na mabota kino na ntango
yango moko: mpe na ntango yango nde bato na yo…
(Sikawa, na eteni ya ntuku nsambo yango, ya nsuka ya
mobu ya nsambo.)…bato na yo bakobikisama, moto na
moto oyo akomami na mokanda.

279 Baoyo babongisámá liboso, bomoni, baoyo bakomámá na
Buku ya Bomoi ya Mwana mpate, bakokangolama na ntango
yango.

Mpe mingi na bango oyo balali na kati na mputulu
na mokili bakolamuka, mpe bamosusu mpo na bomoi
na lobiko na lobiko, mpe bamosusu mpo na nsoni mpe
kotiolama ya seko na seko.

Sikawa, na nsima, baoyo bazali namayele bakongenga
lokola nkembo na likoló; mpe—mpe baoyo babongolaki
bato mingi na boyengebene, bakongenga lokola mioto
lobiko na lobiko.

280 Boye, na nsima Alobaki na Daniele ete “ákanga Buku,”
mpamba te akopema elongo ná libula na ye kino na ntango
yango.
281 Sikawa, bomoni, ezosala bokeseni moko te, ózala na bomoi
to ókufa. Okosekwa, ata ndenge nini. Bomoni? Ko…Ete, kokufa
ezali eloko moko te mpo na Moklisto. Ye akufaka te, ata bongo.
Bomoni?

282 Sikawa, Daniele 12 elobaki ete moto nyonso oyo nkombo na
ye ekomamáki na Buku akokangolama.
283 Awa, Nzambe alingi kokangola mwana na Ye ya mibale,
Yisraele, nsima na Monyoko. Bomoni, mbala ya mibale, Yisraele,
ya Ye…Yisraele azalaka mwana na Ye. Boyebi yango. Yisraele
azali mwana ya Nzambe, boye Akokangola ye awa, na eleko ya
Monyoko, kaka mpenza ndenge Asalaki kuna na Ezipito.
284 Sikawa tótelema lisusu awa, mpe—mpe tózua eloko mosusu,
boye, liboso tótalisa yango polele mpenza. Sikawa bótala
malamu awa. Basakoli mibale oyo, bótala eloko oyo bakosala
sikawa, kaka ndenge Mose ná bango basalaki kuna. “Mpe
mokékélé epesamelaki ngai…” Mpe molongo ya 3 ya mokapo
ya 11.

Nakopesa batatoli na ngai mibale nguya, ete
bakosakola mikolo nkóto na nkama mibale na ntuku
motoba, na koláta ngóto.
Bango wana bajali bilaya mibale,…

285 Bómikanisela yango, Zorobabele, mpe bongo na bongo,
asengelaki kotonga lisusu tempelo.

…mpe bitemelo na mwinda mibale oyo etelemi liboso
na Njambe ya mokili.
…soko moto…ajali na mposa na kojokisa bango,

móto ekobima na minoko na bango,…
286 Bómikanisela, mopanga, Liloba, ezalaki kobima na monoko
ya Klisto.

…kosilisa bayini na bango: soko moto moko ajali na
mposa na kojokisa bango, akojánga kokufa bongo te.

287 Sikawa, toyebi “móto.” Na mokapo ya 19, na ntina na Boyei
ya Klisto, “Mopanga na Ye ezalaki kobima na monoko na Ye,”
elingi koloba Liloba. Ezali bongo? Liloba! Oh, soki bolingi kozua
likambo yango sikawa, mpo na Elembo oyo ya lobi na mpokwa!
Bomoni, Liloba ezali eloko oyo Nzambe abomaka monguna na
Ye na Yango. Bomoni?
288 Sikawa bótala awa. Ntango basakoli oyo bazali kosakola
kuna, bango…Soki moto moko asali bango mabe, azokisi
bango, “móto ekobima na minoko na bango,” Móto ya Molimo
Mosanto, Liloba. Liloba ezali Nzambe. Liloba ezali Móto. Liloba
ezali Molimo. Bomoni? “Ekobima na minoko na bango.”
289 Bótala Mose. Tótala nini ezalaki kobima na monoko na
ye. Bango, Yisraele, babandáki ko, ndenge bazalaki kosala
kuna, ba—ba…Nalingaki koloba, Ezipito, bazalaki konyokola
Bayuda oyo. Mose…Ee, bazalaki kolinga te kotika bango
bákende. Fálo moto azalaki kolinga te. Nzambe atiaki Maloba
yango na monoko ya Mose, bomoni, ezali makanisi ya Nzambe
nde ezokota namotema yaMose, akei sikawa koloba yango kuna,

na bongo ekómi Liloba. Asémbolaki loboko na ye, alobaki: “Tika
banzinzi ézala,” mpe banzinzi eyaki. Bótala awa.

Soko moto moko ajali na mposa ya kozokisa bango,
móto ekobima naminoko na bangompe ekosilisamoyini
na bango:…

290 Bomoni? Ezali yango mpenza. Bakoki koloba oyo balingi,
mpe ekosalema. Amen!

…soki moto moko…kojokisa bango, bakozanga
kokufa bongo te.

291 Ndeko, Nzambe akoti mpenza na mosala awa!
Bango bajali na nguya na—nguya na kokanga lola, ete

mbula énoka na mikolo na kosakola na bango te:…
292 Eliya, ayebi ndenge ya kosala yango; asálá yango liboso.
Amen! Mose ayebi ndenge ya kosala yango; asálá yango liboso.
Yango nde ntina babátelamaki. Sikawa…Amen!
293 Nakokaki koloba likambo moko ya malamu mingi awa,
kasi malamu—malamu nábomba yango kino lobi na mpokwa.
Bomoni? Malamu.

…bajali mpe na nguya na kobóngola mai na makila,
mpe na kobóla mokili na…malozi, na ntango nyonso
elingi bango.

294 Ezali nini? Nini ekoki kosala makambo oyo soki Liloba
te? Bakoki kosala na bokeli ndenge balingi. Yango mpenza.
Bango nde bakobandisa Elembo ya Motoba oyo. Bakozipola
yango mpe bakofungola yango. Ezali Nguya na Nzambe, ya
kotelemisa bokeli. Bomoni, na Elembo ya Motoba, ezali mpenza
kotelemisama ya bokeli na mobimba. Bosósoli yango sikawa?
[Losambo balobi: “Amen.”—Mok.] Elembo na bino yango wana.
Banani bakosala yango? Ezali basakoli, na ngambo mosusu ya
Konétolama. Ná Nguya na Nzambe mpe Liloba na Nzambe,
bakokweisa mpenza bozalisi. Bakoki kotinda koningana ya
mabelé, kobóngola sánzá na makila, mói ekoki kolala, to eloko
nyonso, na etinda na bango. Amen!
295 Yango mpenza. Yango mpenza. Bomoni? Bomoni ndenge
Bilembo efungwamaki, kuna na eleko ya lingomba, ndenge
etalisaki ba-martyr?
296 Sikawa, basakoli mibale oyo batelemi awa, bakozala ná
Liloba naNzambe, mpo na kosala nyonso oyo balingi na bozalisi.
Bakoningisamabelé.Mpe etalisi mpenza banani bakosala yango.
Ezali Mose ná Eliya, mpamba te ezali lotomo na bango,
nde ezongeli kosala lisusu, ezali mibali mibale yango. Oh, la
la! Bomoni yango sikawa? [Losambo balobi: “Amen.”—Mok.]
Bomoni oyo Elembo ya Motoba ezali? Ezali basakoli yango.
Sikawa bótala. Bótika te ete ékanga bino na mongongo. Kasi,
bótala malamu eloko oyo efungolaki Elembo yango: basakoli!
Bomoni? Fiuu! Amen! Yango mpenza.

297 Oh, tozali kobika na mokolo ya mpongo, ndeko, motó
katikati na mapata!
298 Bango nde bafungolaki Elembo yaMotoba. Bango nde bazali
na nguya ya kosala yango. Amen! Elembo na bino ya Motoba
yango wana, efungwami. Bomoni?
299 Sikawa tozongi awa na nsima, mpe Yesu alobaki ete
ekosalema. Kala kuna na Kondimana na Kala, kuna na Ezekiele,
kuna na basakoli ya kala, balobáká ete ekosalema.
300 Mpe awa, Elembo ya Motoba efungwami, kasi bazali koloba:
“Ee, ezali libombami. Eloko nini esalaki yango?”
301 Sekele na yango, yango oyo: basakoli, mpo Biblia elobaki
bongo awa. Bakoki kofungola yango, na ntango nyonso oyo
bako…Bakoki kosala nyonso na bozalisi oyo bango balingi.
Mpe bakosala likambo yango moko basalaki, amen, mpamba te
bayebi ndenge esalemaka. Amen! Nkembo!
302 Ntango namonaki yango, natelemaki mbangu na kiti mpe
nabandaki kotambolatambola na esika yango. Namilobelaki:
“Nkolo, natondi Yo mingi, Tata na Likoló!”
303 Yango wana. Ezali yango. Bafungolaki Elembo ya Motoba.
Amen! Bótala bango: “Soki moto moko azokisi bango, móto
ekobima na minoko na bango,” Liloba. Molimo Mosanto ekitaki
likoló na bantoma, bomoni. “Móto ebimaki na minoko na
bango.”
304 Sikawa bótala malamu na Emoniseli 19, tomoni ndenge
moko: “Mpe mopanga monene ebimaki na monoko na Ye,”
Liloba. Bomoni? Boyei ya Klisto. “Mpe Abomaki bangúna na Ye
ná Yango.” Ezali solo? Sikawa Azali na nzela. Bótala Ye malamu
sikawa. Malamu.

Bango wana bajali na nguya na kojipa lola, ete mbula
énoka na mikolo na kosakola na bango te:…

305 Tala, yango nde kotelemisa bozalisi! Sikawa, ntango—ntango
boni moto oyo, Eliya, akangaki lola? [Losambo balobi: “Mibu
misato na ndambo.”—Mok.] Yango mpenza, ezali bongo. Mpóso
ya ntuku nsambo ya Daniele ezali na mibu boni, eteni ya nsuka
ya mpóso ntuku nsambo? [“Mibu misato na ndambo.”] Yango
mpenza, ezali bongo.
306 Mose asalaki nini? A—a—abóngolaki mai na makila. Asalaki
bikamwa nyonso oyo ya ndenge na ndenge, kaka mpenza lokola
oyo elakami awa, na nsé ya Elembo ya Motoba. Mpe bango oyo,
na Emoniseli 11, bazali kosala makambo yango moko mpenza.
Amen!
307 Ezali na bisika ya kokesana misato na kati ya Makomi,
kuna, oyo ezali koyokanisa likambo yango mobimba. Ezali
bofungwami ya Elembo ya Motoba. Yango wana. Amen!
Nkembo! Sikawa bótala.

Bajali na nguya ya kokanga lola, na mikolo ya lisakoli
na bango, ete mbula ekobeta te: mpe…nguya na
kobóngola mai na makila,…na kobola mokili na…
maloji, na ntango nyonso elingi bango.

308 Oh, la la! Yangompenza. Sikawa, bobalola na ngámbo oyo ya
malozi, bomoni. Bozalisi mobimba etelemi, na ntango ya Bolozi
ya Motoba…to Elembo ya Motoba, oyo efungwami. Yango
mpenza nde esalemaki. Sikawa bótala. Li…
309 Awa, Nzambe alingi kokangola mwana na Ye, Yisraele, na
lolenge moko ya monyoko, ndenge Asalaki yango kuna. Atindaki
Mose kuna mpo na kokangola Yisraele. Boye te? Mpe asalaki
makambomoko oyo mpenza. Atindaki Eliya epai na Akaba, mpe
bato nkóto nsambo babimaki. Boye te? Akotinda bango lisusu
awa mpenza, na ntango ya Monyoko, mpo na kobimisa bankóto
mokama na ntuku minei na minei.
310 Sikawa, bomoni, bótala, katikati na Emonis-…to na
katikati ya mokapo ya 6, to Bolozi…Elembo ya Motoba,
bólimbisa ngai, katikati na Elembo ya Motoba ná Elembo ya
Nsambo. Mokapo ya 7 ya Emoniseli, na ndenge ya mitángo,
etiami na esika oyo esengeli, elongo.
311 Kaka ndenge Amerika ezali motángo zomi na misato:
ebandaki na bitúka zomi na misato, minzoto zomi na misato
na bendéle, ba-colonie zomi na misato, milongo zomi na misato.
Nyonso ezali zomi na misato, zomi na misato. Mpe emonani awa,
na mokapo ya 13 ya Emoniseli. Ya solo. Azali zomi na misato,
azali mpe mwasi.
312 Sikawa, ntangoAlingaki kokangolaMwana na Ye ya likinda,
elingi koloba Mwana na Ye bobele moko. Yakobo azali mwana
na Ye; kasi oyo wana azali Mwana na Ye ya likinda. Matai
27, tótala ndenge Asalaki kuna. Matai, mokapo ya 27. Sikawa,
bómikanisela, Mwana na Ye autaki kobetama, konyokwama,
mpe batiolaki Ye. Sikawa, babákaki Ye na ekulusu, na ngonga
ya misato, no mokolo ya Mitano Mosantu nsima ya nzángá. Pene
na kokokisamampenza! Matai, mokapo ya 27 yaMatai, molongo
ya—ya 45, nabanzi.

Na ngonga ya motoba, molili ejipaki likoló mpe mokili
mobimba, kino na ngonga na libwa.

313 Sikawa bótala mpenza ndenge Asalaki awa sikawa, na
likambo oyo. Bomoni?

Wana ekangolaki ye elembo na motoba,…namoni ete
mokili eninganaki mingi; moi eyindaki lokola ngóto na
suki, mpe sanja—sanja mobimba eyaki lokola makila;

314 Moindo, molili! Ezipito; moindo, molili!
315 Ntango Nzambe azalaki kokangola Yesu na ekulusu, liboso
mpenza Ásekwisa Ye. Ya liboso, molili; mói elalaki na katikati ya

mokolo, mpe minzoto eboyaki kongenga. Mikolo mibale nsima
na yango, Alingaki kosekwisa Ye na elonga monene.
316 Nsima na mói, ná sánzá, ná minzóto, mpe nyonso wana, na
Ezipito, nsima na makambo nyonso oyo kosalema, Akangolaki
Yisraele mpe bakendeki kino na mboka ya elaka.
317 Bango oyo, na eleko ya Monyoko, basakoli yango bakozala
wana, bakozala na bokonzi ya Liloba oyo Nzambe akopesa
bango. Bakoki koloba bobele soki Nzambe apesi bango Liloba.
318 Sikawa, bazali banzambe te. Na ntango moke, bazali…
Na moke na yango, bazali yango, mpamba te Yesu alobaki ete
bazali yango. Alobaki: “Bobengaka bango banzambe, baoyo
Liloba na Nzambe eyaka epai na bango.” Kasi, bótala, bazali
baoyoNzambe amemakaLiloba epai na bango.Mpe ntango alobi
Yango, ekokisamaka. Esili.
319 Mpe ye oyo, ná etinda uta na Nzambe, ya kobéta mabelé na
nyonso oyo alingi (oh, la la), ya kokanga likoló. Mpe asali yango.
Likambo nini? Alingi kobimisa bato nkóto mokama na ntuku
minei na minei, mpo na kosikola baoyo bazali kati na Buku
ya Lisiko. Mpe ekosalema na ntango ya Elembo ya Lisiko, na
Elembo ya Motoba. Yango mpenza, moninga na ngai molingami.
Yango nde Elembo ya Motoba yango; oyo ezalaki libombami
mpenza.
320 Tózua kaka…Totikali naminíti zomi. Tózua kakamakambo
moke, bomoni. Natikali na nkasa pene na mibale to misato.
Ee, nazali na…Bokoki komona yango awa. Nakanisi etikali
pene na…Na likambo moko wana, nakanisi natikali na nkasa
pene na zomi na mitano, oyo nakokaki kozua. Oh, makambo
ezali mingi na likambo yango! Oh, la la! okoki kokóba kokenge
longwa na esika moko kino na mosusu! Kasi nazali kobanga
nápesa bino mobulu soki nalobi mingi koleka. Mpe nazali te…
Nakoki kolandisa yango malamu te, na ndenge esengeli.
321 Na Yisaya, tózua oyo. Yisaya, mosakoli, amonaki Elembo ya
Motoba kofungwama,mpe alobelaki Yango;mpo na kotalisa soki
Ezali na motuya to te. Bomoni?
322 Ee, mobimba na yango, mwango ya lisiko mobimba efandi
na Bilembo oyo; Buku mobimba.
323 Sikawa bómikanisela, tomonaki ete Yesu amonaki Yango.
Ezali bongo? Bomoni? Yesu amonaki Yango. Sikawa tomoni mpe
bamosusu oyo bamonaki Yango. Tomonaki elilingi na Yango
na—na Yakobo. Tomonaki elilingi na Yango na Ezipito. Tomoni
elilingi na Yango na ekulusu.
324 Sikawa tózonga na Yisaya. Nakomaki mpe basakoli mosusu
mingi awa. Tó…Nasepeli na oyo, na oyo ya Yisaya. Tozonga awa
na Yisaya, mokapo ya 13 ya Yisaya. Nasepelaka na…
325 Yisaya ezali Biblia mo—mobimba, kati na Yango moko,
boyebi. Boyebaki yango? Bomoni, Yisaya ebandi na bokeli; na

katikati ya Buku, atalisi Yoane; mpe na nsuka, atalisi Millénium.
Mpe ezali na Buku ntuku motoba na motoba na kati ya Biblia,
mpe mikapo ezali ntuku motoba na motoba na Yisaya. Ezali
encyclopédie mobimba, Yango moko.
326 Bótala, mokapo ya 13 sikawa, ya—ya Yisaya. Tobanda awa
na molongo ya 6.

Bólela; mpamba te mokolo na YAWE ejali kobelema;
ekoya lokola kobebisama longwa na Oyo-na-Nguya-
nyonso.

327 Bótala malamu ndenge Elembo ya Motoba oyo kofungwama
awa sikawa. Kala mpenza, mibu nkama nsambo na zomi na
misato liboso Klisto áya, mpe ekokisi mibu nkóto mibale uta
Ayá, epesi pene na nkama nsambo…eleki pene na mibu nkóto
mibale na nkamansambo. Yisaya amonaki ndengeElembo yango
ekobeta kuna. Malamu.

Bongo maboko yonso makolemba, mpe motema na
moto na moto ekonángwa:

328 Yesu alobaki nini? “Lokola lisumu na nko ekofuluka, bo—
bolingo ya bato mingi ekolemba na ntango yango.” “Mpemitema
ya bato ekokangama na nsómo; mbu konguluma.” Bomoni,
mitema ya bato ekokangama.

Mpe bakobánga: mpasi ya boloji ikosimba bango;
bakoyoka mpasi monene lokola mwasi oyo ajali kobota:
bakokámwana, moto na moto na mojalani na ye; bilongi
na bango ikojala na nsoni.

329 Bótala likambo yango awa, oh, “bilongi na bango ezali na
nsoni.” Tosengeli kokómawana, na miníti moke. Nabombi yango
naino, bomoni.

Tala mokolo na YAWE ejali koya na motema makasi na
nkanda mpe na nkele, kokómisa mokili mpamba: mpe
kobebisa kati na yango bato na masumu na yango.

330 “Mabelé,” elingi koloba mobimba na yango, bomoni. Bótala.
Jambi mioto na lola mpe biyanganelo na yango

ikobimisa pole na yango te: moi ekojalamolili na ntango
na kobima, sánjá ekongenga na pole na yango te.
Nakopesa mokili etumbu mpo na mabe na yango,

mpe bato mabe mpo na masumu na bango; nakosukisa
lolend-…

331 Na—nayebi ndenge ya kotánga nkomá na yango moko na
moko te, lolend-…[Losambo balobi: “Lolendo.”—Mok.] Nayebi
koloba yango te, bomoni.

…nakosukisa lolendo na bato na njombo, nakokitisa
lipombo na—na baoyo bakobangisa—bakobangisa bato.

332 Bomoni, wana mpenza, Yisaya amonáká likambo moko oyo
Yesu alobelaki. Oyo Elembo ya Nsambo ezali komonisa. Wana

Azali kopetola mabelé na monyoko, elingi koloba na eleko ya
Monyoko, ya Elembo ya Motoba. Iyo, azalaki mosakoli, mpe
Liloba na Nzambe emonisamelaki ye. Eleki mibu nkóto mibale
na nkama nsambo.
333 Na bosolo! Nalingi bobele koloba boye. Mokili mobimba,
ndenge Yisaya alobi awa, “lokola mwasi na mpasi ya kobota,”
bokeli nyonso ezali na mpasi ya kobota. Mpo na nini kokimela
ná mpasi ya kobota nyonso oyo? Lokola mwasi oyo a—a—alingi
kobota; mabelé yango moko, bozalisi.
334 Ee, engumba oyo, tózua engumba na biso moko; etondi na
bisika ya milángwa, kindumba, mbindo, ná bipola, lokola na
bingumba mosusu nyonso!
335 Ee, nandimi ete Nzambe akosepela mingi komona yango
ndenge Azalaki na yango, eleki mibu nkóto. Kalakala ebale
ya Ohio ezalaki koleka awa, bazalaki komema yango na nzela
mosusu te, mpe bampela ezalaki te. Masumu ezalaki te, na
lobwaku. Ba-bison ezalaki kotambola awa, mpe—mpe ba-
Cherokee bazalaki kokende bokila na yango mpe bazalaki kozua
makoki malamu ya kobikela. Mindondo ezalaki ata moke te.
336 Kasi, ntango moto akómaki awa nde lisumu ekoyaki awa.
Ntango bato babandata koyíkana na mokili, bongo nde lisumu
ná mabe ekótaka. Ya solo, ezalaka ntango nyonso moto. Ee,
nakanisi ete ezali nsoni!
337 Mokolomosusu, nazalaki kuna na etúka na biso, epai nakómi
kofanda, sikawa naArizona. Ntango nazalaki mwanamoke, na—
natángaki na ntina na Geronimo, ná—ná Cochise, ná ba-Apache
wana ya kala. Mpamba te, nateyaki bango kuna. Bato malamu
mpenza! Mpe baike na bato ya malamu koleka oyo bokosepela
kokutana na bango, ezali ba-Indien Apache.
338 Na bongo nakendeki na—na Tombstone, epai babómba
biloko ya kala ná biloko ya etumba. Mpe nazalaki kotala…
Ntango nyonso, boyebi, balobaka ntango nyonso ete Geronimo
a—asiláká kobeba. Mpo na ngai, azalaki Americain ya solosolo.
Na ntembe te! Azalaki kobunda kaka mpo na makoki na ye,
ndenge moto nyonso akosala. Aboyaki mbindo wana na mabelé
na ye. Mpe bótala ndenge ekómi sikawa; bakómisi bana na ye,
bana na ye ya basi bandumba, ná makambo nyonso mosusu; mpe
mondele ayei kuna. Mondele azali moto mabe.
339 Indien ayebaki kobatela makambo. Ayebaki ko—ayebaki
ko—kobatela esika oyo afandi. Soki abimi kobomi bison moko,
ekólo mobimba bazalaki kolia biteni na yango nyonso oyo
ezalaki kotikala. Bazalaki kosalela loposo mpo na bilamba
ná ba-héma, mpe biloko mosusu ya ndenge na ndenge. Kasi
mondéle ayei kobeta yango masasi, mpo na koyekola kobeta
masasi; ee, ezali nsoni mingi!
340 Natángaki likambo moko na zulunale, oyo esalemaki na
Afrika, etando monene oyo etondi na banyama ya zamba!



46 LILOBA LILOBAMI

Bato wana, Arthur Godfrey ná bamosusu, oyo bakendeke kuna,
babétaka banzoko ná banyama mosusu masasi uta na ba-
hélicoptère ná makambo ya ndenge wana. Batiaki fotó ya mama
nzoko moko oyo elingaki kokufa, mpe ezalaki lokola kotangisa
mpisoli na elongi na yango. Mpe banzoko minene mibale ya
mibali bazalaki koluka kotelemisa ye, mpo…Ee, ezali lisumu.
Oyo wana ezali lisano te.
341 Ntango nazalaka kuna na elanga ya mosala ná bisika oyo
nakendeke bokila ná makambo ya ndenge wana, mpe komona
bato na bokila ya mindele koya kuna mpe kobéta bamboloko
masasi, mpe kokáta kaka eteni ya makolo. Mbala mosusu
babomaka bamama mboloko mwambe to zomi, mpe batikaka
bango wana. Mpe bana na bango bapotaka mbangu bipai na
bipai mpo na koluka bamama na bango. Mpe bolingi koloba
ete oyo wana nde kozala na molimo ya lisano? Oyo wana ezali
koboma na nko, mpo na ngai.
342 Nazali na elikia ete Canada ekofungola ata moke banzela
kuna na kati, na ntango nyonso oyo ngai nokozala na bomoi, ete
ba-Américain ya kobeba oyo bákota kuna te. Ya solo. Bazali bato
ya lisano yamabe koleka, oyo natikala komóna na bomoi na ngai.
343 Sikawa, ezali bango nyonso te. Bato mosusu ya solosolo
mpenza bazali, kasi ezali moko kati na nkóto, nde bokozua.
344 Babétaka masasi na nyonso oyo bamonaka, ndenge balingi.
Ya solo. Wana azali kozala mobomi ya nko. Ya solo. Azángá
motema. Mpe akobeta masasi ata libanda na eleko ya bokila.
345 Ee, kuna na Alaska, nazalaki kuna ná moko na bakambi
yango. Alobaki: “Nalokotaki…Nakokende kuna sikawa, mpe
nakomona etonga mobimba ya ba-élan oyo ya minene, to…
ba-élan te, kasi ba-orignal baláli kuna; bazuaki masasi ya ba-
mitrailleuse ya calibre 50 na maséké na bango, masási ya ba-
mitrailleuse oyo ba-pilote ya Amerika, na Alaska, babetaka
uta na mpepo, likoló na etonga ya ba-orignal.” Oyo wana ezali
mpenza koboma na nko.
346 Bayebaki ete ntango nyonso oyo bakoboma bampakasa,
bakokoka kozua ba-Indien. Bakokufa nzala. Yango nde ntina
oyo Cochise atindamaki komipesa; baoyo ya ye, bakonzi na
ye nyonso, ná bana na ye mosusu nyonso, ná bato na ye
nyonso, bakómaki kokufa nzala. Bato bazalaki kokende kuna
na engunduka, etondi na bango, Buffalo Bill ná bato ya plaine
wana, bazalaki koboma bampakasa nyonso na masasi, ntuku
minei to ntuku mitano, na nsima na nzángá moko. Bayebaki
ete ntango bazalaki kosilisa koboma bango, boye nde bazalaki
kosilisa ba-Indien. Mpe, oh, la la! Litónó likoló na bendele,
ndenge bazalaki kosala na ba-Indien wana. Ezali yango mpenza.
347 Kasi bómikanisela, Biblia elobi: “Ngonga ekoki, oyoNzambe
akobebisa baoyo babebisaka mabelé.” Mpe mokili mobimba!

348 Bótala mabwakú wana. Natelemaki kuna na likoló, mokolo
mosusu wana, kotaláká lobwaku yango na Phoenix. Namataki
na Ngomba ya Sudi, ngai ná mwasi na ngai tofandaki kuna,
mpe tozalaki kotala Phoenix kuna na nsé. Mpe nalobaki: “Ezali
mpenza nsómo, boye te?”

Alobaki: “Nsómo? Olingi koloba nini?”
349 Nalobaki: “Lisumu. Motángo boni ya ekobo, ná milángwa,
ná kotúka, mpe kosalela Nkombo ya Nkolo na mpamba, na
lobwaku wana; ezali na bato pene na nkóto mokama na—na
ntuku minei to ntuku mitano, to ntango mosusu bato nkóto
nkama mibale, na lobwaku yango!”
350 Nalobaki: “Eleki mibu nkama mitano, to nkóto, banzete
mosusu ezalaki te, kaka ba-cactus ná ba-prosopi, mpe bambwa
ya zamba bazalaki kotámbola na mikelé oyo etondi na zelo
kuna, na—na kati ya mikelé.” Mpe nalobaki: “Lolenge wana nde
Nzambe asalaki yango.”
351 Kasi, moto ayaki. Asalaki nini? Atondisaki mabelé ná
mbindo. Babalabala etondi na bosoto. Ba-térasé ya minene,
ba…Mpe bibale ebebi na—na mbindo. Bakokaki te…Ee,
ekozala malamu ete ómela mai wana te; okoki kozua bokono
moko boye. Bomoni? Bótala yango. Kaka awa te, kasi, na mokili
mobimba, esili kobeba na yango!
352 Mpe mokili, bozalisi, (Nzambe áyokela biso mawa!) mokili
mobimba ezali na kati ya—ya mpasi ya kobota. Mokili ezali
komeka, ezali na “mpasi ya kobota,” ndenge Yisaya alobaki.
Likambo yango nini? Ezali kati na…ezali koluka kobóta mokili
ya sika, mpo na Millénium, epai nyonso…?…Ezali koluka
kobota mokili ya sika, mpo na bato ya sika, baoyo bakosala
masumu te, mpe bakobebisa yango te. Ya solo. Ezali na mpasi ya
kobota. Yango nde ntina oyo—oyo…Tozali na mpasi ya kobota,
Klisto, mpo na kobota Mwasi na libala. Nyonso ezali na mpasi
ya kobota mpe ezali kokimela. Bomoni, likambo moko elingi
kosalema.
353 Mpe Bolozi ya Motoba oyo nde ekofungolela yango nzela.
Ndeko, koningana ya mabelé ekopasola yango, mpe minzoto
ekoningana, ba-volcan ekosánza móto, mpe mabelé ekozónga ya
sika. Potopoto ya móto ekopumbwa uta na katikati ya mabelé.
Mpe ekobukana, na zinga-zinga, na zinga-zinga mpe na zinga-
zinga, wana ezali kobaluka zinga-zinga na yango moko kuna.
354 Mpe nalobi na bino, na ntongo moko, ntango Yesu ná Mwasi
na libala na Ye bakozonga na mabelé, paradizo ya Nzambe
ekosalema wana. Na lolenge ete, oh, la la, babundi minene na
etumba, ya kala, bakotambola kati na yango elongo na baninga
mpe balingami na bango. Banzembo ya mampinga ya Banje
ekotondisa zebi mobimba. “Oh, osalaki mosala malamu, mosali
naNgai yamalamumpe ya sembo. Kóta na bisengo yaNkolo, oyo

ebongisamaki mpo na yo, lokola oyo osengelaki kozala na yango
kalakala, liboso Eva ápotana kati na lisumu.” Amen! Fiuu! Iyo.
355 Elembo ya Motoba ekosala likambo. Iyo, misie. Ya solo
mpenza,mokilimobimba ezali kokimelampe koyokampasi, mpo
eleko ya Millennium ébanda!
356 Sikawa,mokili ya lelo etondi nambindo! Yango nde nateyaki
awa, kalamingi te, nabanzi, nateyaki na tabernacle,Kokweya Ya
Mokili. Ezali mpenza bongo. Bótala eloko oyo ezali kokweya na
mokili. Bótala, nyonso na yango ezali kokweya. Na ntembe te,
ezali bongo. E—esengeli kokweya. Iyo, misie.
357 Bótala, mokúwa oyo esimbi yango! Bótika nátalisa bino
ntina oyo mokili esengeli kosala yango. Mokúwa ya mokili oyo,
fer, ná cuivre, ná biteni ya mabelé oyo, esili kolongolama na
yango, mokúwa na yango, mpo na bitumba ná industrie, na
lolenge ete etikali moke…Ee, tozuá naino te koningana ya
mabelé, awa na eteni ya etúka oyo, kino mokolo mosusu wana;
kaka mokolo wana, awa, bomoni, na St. Louis mpe na etúka
wana. Ezali kokóma moke mingi. Basili kolongola biloko nyonso
na eteni ya mabelé yango. Bomoni?
358 Politiki na yango ebebi mingi, ekómi mpasi mpo na komóna
moto ya sembo moko kati na bango, bomoni, système na yango.
Bomoto na yango ekómi mpenza na nsé mingi, etikali na yango
lisusu mpenza te. Esili. Bomoni? Ya solo. Losambo na yango esili
kopola. Iyo, mesie.
359 Ntango ekoki mpo Elembo ya Motoba, kala mingi te, mpo
éfungwama. Mpe ntango ekofungwama, oh, la lá, esili! Mwasi
na libala akosila kokende, Akosila ko…Mwasi-Mokonzi akosila
kokende kozua esika na Ye; Asili kobalana sikawa, ná Mokonzi,
na ntango likambo oyo ezali kosalema. Mpe litiká ya Yisraele,
batiami elembo mpe bamiléngi mpo na kokende, nsima na yango
mokili ekomitika. Oh, ntango nini oyo!
360 Bótala molongo ya nsuka ya Elembo ya Motoba, oyo
efungwami. Baoyo basekaki koteyama ya Liloba, ya Liloba
litatolami ya Nzambe na bomoi; ntango basakoli yango
batelemaki wana mpe basalaki bikamwa, bazímisaki mói, mpe
nyonso wana, na kati na eleko yango mobimba. Bomoni:
“Bazalaki kogánga mpomabánga ná bangómba ébomba bango,”
bomoni, mpo ébomba bango mosika na Liloba oyo basilaki
koseka, mpamba te bamonaki Ye koya. “Bómba biso na nkanda
ya Mwana-mpate.” Azali Liloba. Bomoni? Basekaki Liloba.
Mpe tala Liloba yango, elátaki nzoto. Bango batiolaki Yango;
basekaki bango, batiolaki bango. Mpe Liloba lilati nzoto esilaki
komitalisa liboso na bango!
361 Mpo na nini babóngolaki motema te? Bakokaki te. Ntango
esilaki koleka. Boye, bayebaki etumbu yango. Bayókáká Yango.
Bazaláká kofanda na mayangani lokola oyo, mpe bayebaki
Yango. Mpe bayebaki ete makambo oyo basakoli yango basilaki

koloba ezalakiwana, liboso na bango, eloko oyo basiláká koboya.
Basiláká kotiola mawa mbala ya nsuka.
362 Mpe soki otioli mawa, eloko mosusu etikali te, bobele
kosambisama. Ntango otioli mawa; bókanisa naino.
363 Mpe bazalaki wana. Bazalaki na esika ya kokende te, esika
ya kobómbama te. Mpe Biblia elobi awa: “Bazalaki kobélela…
Bazalaki kogánga na mabánga ná bangómba ete, ‘Kweya likoló
na biso, mpe bómba biso mosika na—na elongi ya…mpe na
nkanda ya Mwana-mpate.’” Balukaki kobongola motema, kasi
Mwana-mpate asilaki koya kozua baoyo ya Ye Moko, bomoni.
Mpe bagángaki na mabánga ná bangomba. Babondelaki, kasi
ntango esilaki koleka mpo na mabondeli.
364 Ndeko na ngai ya mobali, ndeko mwasi, boboto mpe mawa
ya Nzambe epesameli na bato. Wana, Yisraele abomamaki miso
mpo na oyo, awa, ekokisi pene na mibu nkóto mibale, mpo na
kopesa biso libaku ya kobongola motema. Oboyi na yo mawa
yango? Oboyi? Oboyi na yo Yango?
365 Yo ozali nani, ata bongo? Oútá wapi? Mpe ozali kokende
wapi? Okoki kotuna na monganga te, okoki kotuna yango na
moto moko te na mokili, mpe ezali na buku moko te, oyo okoki
kotánga, oyo ekoki koyebisa yo nani yo ozali, esika oútá, mpe
esika ozali kokende, kaka Buku oyo.
366 Sikawa, boyebi, soki ozángi Makila ya Mwana mpate, mpo
ésala na esika na yo, omoni esika nini okokende. Boye, soki—
soki Nzambe asalaki yango mpo na yo, likambo ya moke koleka
oyo tokoki kosala ezali, koyamba oyo Ye asili kosala. Yango nde
nyonso oyo Asengi na biso tósala.
367 Mpe, na moboko yango, soki nakei mosika koleka,
nakosengela kolobela Bolozi yango mbala moko, nyonso
wana, na liyangani ya lobi na mpokwa. Sikawa nakoki kosala
yango te, nakoki kokende mosika koleka te. Nakomáki yango,
nayemaki ekulusu moko awa, “súka awa,” bomoni. Boye, na—
nasengeli kozela kino lobi.

Sikawa tógumba mitó mwa moke.
368 Soki osali yango naino te, moninga na ngai ya motuya, soki
o—oyambi naino te bolingo ya Nzambe oyo nazali kolobela! Soki
oyambi yango naino te…Yoka likambo oyo na bokebi sikawa.
Soki oyambi naino te bolingo mpe mawa na Ye, okosengela
kotelema na kosambisama mpe na nkanda na Ye.
369 Sikawa, na mpokwa oyo, okómi na esika moko oyo Adama
ná Eva bazalaki na yango na elanga ya Edene. Ozali na makoki.
Ozali na bonsomi ya kopona. Okoki kokende na Nzete ya Bomoi,
to okoki kozua mwango ya kosambisama. Kasi, lelo, wana ozali
na biyokeli, na lisosoli malamu, mpe ozali na nzoto kolongonu
mpenza mpo na—mpo na kotelema mpe koyamba yango, mpo na
nini te kosala yango, soki oyambi yango naino te.

370 Ezali na bato awa oyo bayambi yango naino te? Soki ezali
bongo, okolinga kotómbola loboko? Lobá: “Bondela mpo na
ngai, Ndeko Branham. Nalingi sikawa koyamba yango. Nalingi
te ete ékómela ngai.” Sikawa bómikanisela, baninga…Nzambe
ápambola bino. Ezali malamu. Nazali na…
371 Makambo oyo ezali makanisi na ngai te, na ntina na Oyo.
Na—na…Oyo ezali te eloko oyo nazalaki kokanisa; mobimba
na yango euti na ngai te. Ya solo, Molimo Mosanta ayebi yango.
Bózela, soki Nkolo alingi, lobi na mpokwa, nalingi kolakisa
bino libombami moko, oyo esalemaka ntango nyonso, awa na
mayangani oyo. Natii ntembe mpenza soki bomonaki yango to
te, bomoni, likambo oyo—oyo esalemaki. Ezali likambomoko oyo
ezalaki kosalema awa liboso na bino. Nazalaki kolandela yango
mpokwa na mpokwa, soki ekosalema, soki moto moko akoloba:
“Namoni yango.” Bomoni?
372 Bóboya Yango te, nalombi bino, nasengi na bino; soki ozali
Moklisto te, soki o—ozali na nsé yaMakila te, soki obotamimbala
mibale te, soki otóndisami na Molimo Mosantu te.
373 Soki otatólá naino—naino Yesu Klisto polele te, na nzela na
libatisi na Nkombo na Ye, mpo na kotatola kufa, bokundami
mpe lisekwa na Ye, ete ondimi yango, mai esili koléngelama.
Bazali kozela. Bilamba ya libatisi ezali awa, mpe nyonso esili
koléngelama.
374 Klisto abelemi, ná maboko polele, mpo na koyamba
yo. Ngonga moko na nsima, ntango mosusu mawa yango
ekopesamela yo te. Okoki koboya yango mbala ya nsuka;
ekosimba lisusu motema na yo ata moke te. Wana ozali na
makoki, wana ozali na makoki, mpo na nini te kosala yango?
Sikawa, wana…
375 Nayebi ete mbala mingi, na momesano, babengisaka bato
na etumbelo. Tosalaka yango, mpe ezalaka mpenza malamu be.
Sikawa, totondi meké awa, zinga-zinga na etumbelo, na lolenge
ete nakoki kosala yango te.
376 Kasi nalingi koloba boye. Na ntango ya bantoma, balobaki:
“Baoyo nyonso bandimaki, babatisamaki.” Bomoni? Bobele soki
okoki kosala yangompenza, namotema na yo! Yango nde nyonso
oyo esengeli. Ezali te—ezali likambo ya koningana te, atako
koningana etámbolaka ná yango. Kaka ndenge nalobaki, komela
makaya ná masanga ezali lisumu te; ezali etaliseli ya lisumu;
etalisaka ete ondimi na yo te. Bomoni? Kasi soki ondimi mpenza
na motema na yo, mpe oyebi yango, na moboko yango, kuna
esika oyo ofandi, soki oyambi yango na motema na yo mobimba,
likambo moko ekosalema, kaka wana. Ekosalema.
377 Na bongo okoki kotelema lokola motatoli na yango, ete
likambo moko esili kosalema. Nsima na yango bélema na mai,
loba: “Nalingi kotalisa na eyanganelo, nalingi kotalisa polele,
nalingi kolendisa litatoli na ngai, ete nakozua esika na ngai



ELEMBO YA MOTOBA 51

elongo ná Mwasi na libala. Natelemi awa sikawa mpo na
kobatisama.”
378 Nayebi ete ezali na basi mingi na mokili na mpokwa oyo,
basi ya malamu, kasi nazali mpenza komiyoka ngai moko, mpo
mwasi moko azali awa te. Moko na bango azali mwasi na ngai.
Ye azóngaka na ndako elongo na ngai. Azalaki mwasi na ngai te,
na ebandeli; kasi akómaki mwasi na ngai ntango azuaki nkombo
na ngai.
379 Ye azali koya. Ezali na basi ebel, mangomba, na mokili, kasi
Akoya kozua Mwasi na Ye. Abéngamaka na Nkombo na Ye.
“Baoyo bazali kati na Klisto, Nzambe akomema bango elongo
ná Ye.” Ndenge nini bakotaka kati na Yango? “Na Molimo moko,
biso nyonso tobátisami kati na Nzoto moko.”
380 Sikawa wana tozali kobondela, bino mpe bóbondela. Na
kati to na libanda, bato mingi basangani na kati ya ndako, na
libanda, batelemi zingazonga, kuna na babalabala. Kasi sikawa,
wana—wana bozali…Tokoki kobenga bino awa na etumbelo te.
Kasi, motema na yo, kómisa yango etumbelo. Mpe na motema na
yo mpenza, lobá: “Nkolo Yesu, nandimi Oyo. Natelemaki awa,
na mopepe ya mpokwa oyo. Nafinanaki, na kati ya ndako moke
oyo. Nafandi awa, katikati na bato oyo. Na—na—na—na—nalingi
te kozala…Nakoki kozanga yango te; nakoki mpenza kozanga
yango te.”
381 Makambo nyonso, ndenge nayebisaki bino lobi na mpokwa,
mpe, ezali solo, Nkolo ayebi ete nazali koloba Solo. “Nabuki
lokuta te,” ndenge Polo alobaki. Emononeli yango, to nyonso
oyo yango ezalaki; nazalaki wana, natálaki, mpe nasimbaki bato
oyo basílá kokende, ezalaki mpenza likambo ya solosolo, kaka
ndenge natelemi awa. Bózanga yango te, ndeko na ngai yamobali
to ndeko mwasi; bósala yango te. Nayebi ete bosilá koyóká
mateya, bosilá koyóká makambo boye na boye, ná masolo,
nyonso wana. Kasi…Bóyoka naino. Mpo na ngai, oyo ezali…
Nayebi ete ezali Solo, bomoni. Bino…Na—na—nakoki koloba
yango malamu koleka te, bomoni. Bózanga yango te. Etali kaka
bino.

Sikawa tóbondela.
382 Nkolo Yesu, tala sanduku ya miswále oyo liboso na ngai, oyo
ezali kotalisa bato na bokono. Wana nazali kobondelela yango,
kotiela yango maboko, ndenge Biblia elobi: “Bazalaki kozua
miswale ná bilamba longwa na nzoto ya Polo, milimo ya mbindo
ezalaki kotika bato, mpe bilembo ya minene ezalaki kosalema.”
383 Mpamba te, bamonaki Polo, mpe bayebaki ete Molimo na
Nzambe ezalaki kati na ye. Bayebaki ete azalaki—azalaki moto
ya ndengemosusu,mpo namakambo oyo azalaki koloba na ntina
na Liloba. Azalaki kokende kozua liloba ya kala ya Baebele, ya
lingomba ya Baebele, mpe kopesa yango bomoi, mpe kosalela
yango kati na Klisto. Bayebaki ete Nzambe azalaki kati na

moto yango. Bongo bazalaki komona Nzambe kosala misala
ya kokamwa mpe ya nguya na nzela na ye, kolobáká liboso
makambo oyo ezalaki kokokisama ndenge wana, mpe bayebaki
ete azalaki mosali na Nzambe.
384 Nkolo, nabondeli ete Ókokisa bosenga ya bato oyo mpo na
limemia na bango na ntina na Liloba, mpe óbikisa bango mpo
na Yesu. Awa na eyanganelo oyo, Nkolo, bato bafandi awa, kaka
ndenge esalemaki na baoyo bayokaki ntoma Petelo Mokolo ya
Pantekote. Ndenge azongaki kati na Liloba, mpe azuaki Liloba!
Mpe alobaki: “Yoele alobaki ete na mikolo ya nsuka makambo
oyo ekosalema. Mpe Oyo nde yango.” Mpe bato nkoto misato
bandimaki Yango, mpe babátisamaki.
385 Mpe, Tata, lelo totelemi awa na ngolu na Yo. Mpe ezali te
mpo—mpo bazali bato ya malamu koleka, kasi ezali mpo (kaka
lokola na mokolo ya nkosi, to ya ngombe, to ya moto) ekómi
ntango ya mpongo. Ezali epakweli ya ntango. Ezali ntango oyo
tozali kobika na yango. Ezali misala ya Molimo Mosanto kaka
mpo na ntango oyo mpenza, mpo na kotalisa polele ete Yesu
akifi te. Makambo oyo Alobaki ete Akosala kaka liboso Polé
ya mpokwa ezímana, mpe awa tozali komona Ye kosala yango,
nzela-nzela. Tosili komona Yango kokita na boluki-luki ya bato
ya science mpe bakangaki Ye fotó; Likonzi na Móto ya nkembo
Oyo ekambáki bana ya Yisraele; Oyo ekútanaki ná Polo na nzela.
386 Mpe toyebi ete Likonzi na Móto yango moko, oyo ekambaki
Mose kuna na lisobe, na nzela ya Likonzi na Móto yango moko
akomaki baBuku ebele ya Biblia, mpo apakolamaki ná Liloba.
387 Likonzi na Móto yango moko ekitaki likoló na Polo, na nzela
ya Damaseke, akomaki Mikanda mingi ya Biblia, oyo ebengami
Liloba na Nzambe.
388 Mpe sikawa, Nkolo, Likonzi naMóto yangomoko, na ndangá
ya Liloba oyo etalisami polele, mpe na nzela ya boluki-luki ya
science, tomoni Yango awa, komonisáká Liloba ya Nkolo.
389 Nzambe, sálá ete bato bálamuka nokinoki mpenza, Nkolo,
nokinoki mpenza! Baoyo bankombo na bango ekomami na Buku
ya Bomoi; ntango Eloko oyo ekongenga na nzela na bango, tika
ete bámona. Lokola mwasi ya bomoi mabe wana, na libulu ya
mai mokolo wana, asósolaki nokinoki mpenza, mpe ayebaki ete
Elóngobanaki na Makomi.
390 Mpe sikawa, Tata, nabondeli ete baoyo nyonso bakoyamba
Yo na ngonga oyo, na mitema na bango, likambo na bango ésila
mpo na libela, na ngonga oyo, ete lisumu na bango ésila nye;
baoyo bakotelema mpe bakomiléngela sikawa mpo na kotatola
polele, na libatisi na Nkombo na Yesu Klisto, mpo na bolimbisi
ya masumu na bango; mpo na kotalisa ete bandimi ete Nzambe
asili kolimbisa bango, mpe bazui Nkombo na Yesu Klisto.
391 Na bongo, Tata, sopá Molimo Mosanto, Mafuta, likoló na
bango, mpo bákoka kotiama na mosala ya Nkolo Nzambe, mpo

bákoka kokóma basali na mokolo ya nsuka oyo, mokolo mabe,
mpamba te tosósoli ete totikali kaka na ntango moke. Mpe
Lingomba ekoki kokende ata na ntango nini.
392 Mwana mpate akoki, ata na ntango nini, kolongwa na
etumbelo kuna na Likoló, to naNgwende yambeka, kolongwa na
Ngwende ya Nzambe, epai mbeka ezali, nsima na yango, ekosila;
elikia ekozala lisusu te mpo na mokili; ekosila mpo na yango.
Na bongo, ekokota na ntango ya mpasi mingi, ya koningana
ya mabelé, mpe—mpe koningana makasi, ndenge esalemaki na
lisekwa. Mpe—mpe, ba—ba…
393 Ntango Klisto asekwaki na nkunda, ntango basántu
bakosekwa, ekosalema ndenge moko. Nkolo, ekoki kosalema ata
na miníti nini. Tozali kozela ete mokolo ya esengo yango ékoka.
394 Tia bana na Yo na nsé ya loboko na Yo, Tata, sikawa. Bénda
bana-mpate na Yo na ntólo na Yo. Kokisa yango. Mpe léisa bango
Liloba, kino bázua makasi mpo na mosala. Topesi bango epai na
Yo sikawa, Nkolo. Yanóla na libondeli oyo.
395 Olobaki, Tata, na Máláko, mokapo ya 11 ete: “Ntango bozali
kobondela, ntango botelemi mpo na kobondela, bóndima ete
bozui eloko oyo bosengi, mpe bokozua yango.”
396 Mpe na motema na ngai mobimba, epai na Ye oyo azali
komonisa makambo oyo na mibu nyonso oyo, ná Bilembo oyo, na
mpóso oyo ya nsuka; nandimeli Yo, Nkolo Nzambe, ete ngonga
yango ekoki, ete ekómi pene sikawa, pene koleka ndenge tozali
mpenza kokanisa, ngonga ya kobélema na Yo.
397 Nalombi ete libondeli na ngai ézua eyano. Mpe tika ete
bana na Nzambe nyonso oyo abéngámá, oyo azali koyoka ngai
awa, to oyo bande oyo ekosímba mitema na bango, tika ete na
ntango yango…Nasengi bango mpo na Bokonzi na Nzambe,
mpo nayebi mpenza ete oyo ezali Liloba oyo ezali komonisama.
Tika ete Pole ya mpokwa éngenga, Tata. Napesi bango epai na
Yo, na Nkombo na Yesu. Amen.
398 Sikawa, bato nyonso, na kati to na libanda, oyo andimi,
kasi otikálá kopesa litatoli na yo—na yo polele te, ete osílísi
ná likambo ya lisumu; mpe bo—bozali na mposa ya mawa ya
Nzambe, mpe osíli koyamba yango kati na Yesu Klisto. Mai ya
libatisi…Bakobelema mpo na kobatisa moto nyonso oyo alingi
kobátisama, lelo to lobi, sika-sikawa to na ntango nini.
399 Bosepeli na Elembo ya Motoba? [Losambo balobi:
“Amen.”—Mok.] Bomoni ete Esili kofungwama sikawa?
[“Amen.”] Bondimi Yango? [“Amen.”]
400 Elobaki: “Nani andimi litatoli na biso? Mpe loboko ya Nkolo
emonisami epai na nani?” Bomoni? Ndima oyo elobami, na
bongo, loboko ya Nkolo emonisami. Loboko, Liloba na Nzambe,
emonisami.

401 Soki Nkolo alingi, lobi na ntongo, nakosala makasi mpo
náyanola na mituna yango. Nakolekisa ntango mosusu butu
mobimba, mpe, to ngonga mingi ya butu, na libondeli, mpo na
yango. Nazali kolala pene na ngonga moko to misato na butu
moko. Lobi na butu, nakendeki kolala pene na ngonga ya liboso,
mpe na ngonga ya misato nasilaki kobanda koyekola. Bomoni?
Bomoni?
402 Nakosengela koyanola na ntina na likambo poyo. Ya solo.
Tokómi mpenza pene koleka mpo na makambo nyonso, tokoki te
kosala bisalela, bolémá, to komekameka, to kondima ndambo.
Nasengeli liboso komona yango. Na bongo, nsima na ngai
komona yango, esengeli mpe kozala na kati ya Liloba. Mpe
kino sikawa, na ngolu na Nzambe, ezali mpenza bongo. Nalekisi
yango bipai nyonso mpenza, boyebi yango, mpe e—eyokani
malamu be mpenza.
403 Esengeli kozala YANGO ELOBI NKOLO. Mpamba te, ezali
te kolobaYango kaka lokola likambo oyo ngai nayebi Yango, ngai
moko, kasi Liloba ya Nkolo ezali YANGO ELOBI NKOLO. Mpe
Liloba yango oyo, mpe nazui oyo Apesaki ngai, mpe nayokanisi
Yango elongo, mpe natalisi bino yango. Boye, bino moko boyebi
yango, ete ezali YANGO ELOBI NKOLO. Bomoni?
404 Liloba yango oyo, elobi bongo. Na nsima emoniseli oyo Apesi
ngai, oyo ekeseni na nyonso oyo moko na moko na biso atikálá
kokanisa; ee, ekeseni na oyo nazalaki kokanisa, mpamba te
natikálá kokota na bozindo na Yango ndenge wana te. Kasi
sikawa, tomoni ete eyokani malamu mpenza. Mpe Ezali nini?
Ezali YANGO ELOBI NKOLO. Bomoni? Ezali mpenza bongo.
Esika moko ezalaki, oyo etikalaki polele kino na ngonga oyo,
na nsima Nkolo ayei mpe atindiki Yango ndenge wana. Boye,
bomoni, Yango wana. Yango, Ezali—ezali Nkolo. Oh, nalingi Ye!
Nalingi Ye na motema na ngai mobimba.
405 Sikawa bómikanisela, bino…Tokoki kokóma na etumbelo
te. Bato mingi batómbolaki maboko. Sikawa, bomoni, ezali
likambo ya moto na moto, ezali likambo na yo. Ezali nyonso oyo
olingi kosala. Bomoni?
406 Ngonga ekómi mpenza pene, osengeli kotindika na makasi
na yo nyonso, basengeli kobenda yo te. Bomoni, kotindika kaka,
koluka kokota: “Nkolo, kotika ngai libanda te. Kotika ngai
libanda te, Nkolo. Bikuke ezali kokangama; soki nakoki bobele
kokóta!” Bomoni?
407 Mokolo moko Nzambe akokanga ekuke. Asalaki yango na
mokolo ya Noa, mpe bazalaki kobeta ekuke. [Ndeko Branham
abeti eteyelo mbala mingi—Mok.] Ezali solo?
408 Sikawa bómikanisela, Biblia elobi ete: “Na ngonga ya
nsambo ya butu.” Ezali solo? Bamosusu balálaki na ngonga
ya liboso ya butu, ya mibale, ya misato, ya minei, ya mitano,
ya motoba, ya nsambo. Kasi, na ngonga ya nsambo ya butu,

mongongo moko esakolaki: “Mobali na libala Ye oyo! Bókende
kokútana ná Ye.”
409 Bangondo oyo balálaki balobaki: “Tala, nayoki sikawa
mposa ya kozua ndambo ya Mafuta wana.”
410 Mwasi na libala alobaki: “Oyo nazali na Yango ekoki kaka
mpo na ngai; nazali kaka na oyo ekoki mpo na ngai. Soki olingi
Yango, kende kobondela mpo na kozua Yango.”
411 Bomoni sikawa mongondo oyo aláli mpongi, boye te? Bótala
ndenge ba-Episcopalien, ba-Presbytérien, ba-Lutherien, mpe
mangomba nyonso bakómi koluka kozua Yango. Kasi kpokoso
ezali ete, na esika ya koluka kozua Molimo Mosanto, bazali
koluka koloba minoko na sika.
412 Mpe bato mingi kati na bango balobaka minoko na sika, kasi
bayókaka nsóni mpo na koya na losambo oyo mpo tóbondela
mpo na bango; balingaka ete ngai nákende kobondela mpo na
bango na bandako na bango. Bobengi yango Molimo Mosanto?
Oyo wana ezali koloba minoko na sika, kasi Molimo Mosanto te.
Bomoni?
413 Sikawa, nandimaka Molimo Mosanto alobaka minoko na
sika. Boyebi ete nandimaka yango, bomoni. Kasi lokuta naYango
mpe ezali. Iyo, mesie. Ba—ba-mbuma ya Molimo nde etalisaka
oyo Yango ezali. Mbuma ya nzete nde etalisaka soki ezali nzete
ya lolenge nini. Mposo te; mbuma!
414 Sikawa bótala, na bongo, akómaki na—na ngonga ya nsuka
wana. Mpe kuna, ntango bakómaki, nsima na yango nde
balobaki: “Ee, nandimi ete nazui Yango sikawa. Nandimi ete
nazui Yango. Iyo, tozali kozua Yango.”
415 Ekozala ma—ma—malamu náloba oyo te, bomoni, mpo ekoki
kosala mobulu. Mokolo mosusu wana, ntango nalobelaki
Konétolama, ndenge Ekosalema, na—na…Sikawa, soki
bolobi ete bo—bokozua yango, malamu. [Losambo balobi:
“Amen.”—Mok.] Bótala malamu. Bótala malamu. Malamu, etali
kaka bino.
416 Ntango mongondo oyo alálaki, bomoni, akanisaki ete asilisi
kobondela, ntango azongaki, Mwasi na libala asilaki kokende.
Esalemaki, kasi ye ayebaki yango te; lokola moyibi na butu.
Bongo babandáki kobeta bikuke makasi. Mpe likambo nini
esalemaki? Likambo nini esalemaki? Babwákaki bango na eleko
ya Monyoko. Biblia elobi: “Bato bakolela, bakonguluma, mpe
bakolia mino.” Boye te?
417 Ntango yango ekosalema, ndeko mobali, ndeko mwasi,
nayebi te. Kasi, na—na, ngai, ekoki bobele kozala likanisi
na ngai, sikawa, bomoni. Oyo, oyo ezali…Oyo ezali likanisi
na ngai. Bomoni? Na—na—nandimi ete ekómi mpenza pene,
na—nazali…Mokolo na mokolo, na—nalingi…Nazoluka kaka

kotambola na bopolo nyonso oyo ekoki. Bomoni? Sikawa ntango,
boyebi, ntango…
418 Likambo moko esalemaki lelo, mpe namonaki eloko moko
kobanda. Na—na…nakokaki lisusu kopema malamu te,
bomoni. Azalaki wana, Atelemaki wana, Pole moke wana
etelemaki wana. Mpe Ezalaki awa. Nayebi ete ezali Solo.
419 Namilobelaki: “E Nzambe, nakoki koloba yango te. Na—
nakoki te koloba yango. Nakoki te.” Nabimaki kaka libanda,
nabimaki, natambolaki mwa moke. Ndeko, namilobelaki:
“Oh, la la! Nakoki kosala nini? Oh!” Bomoni? Mpe na—
nasengelaki kokende kolóbo mbisi, to kosala eloko moko, to
ngai…Oh, bino…bino…Nakoki koyebisa bino yango te.
Bomoni?
420 Boye, tozali kolekisa ntango malamu. Boye te? Nkembo na
Nkolo! Amen! Bomoni? Tokómi na—tokómi na ntango moko ya
nkembo mingi, bomoni, mpo motema na ngai etondi mpenza na
bolamu ná esengo.
421 Kasi ntango nakanisaka mokili oyo ná bankóto ya bato oyo
nayebi ete basili kobúngá, basili kozipama na elilingi ya moindo,
hmm, na bongo motema na yo etangaka makila. “Okoki kosala
nini? Okoki kosala nini?” Okoyoka mpenza Molimo Mosanto
kolela, na motema na yo. Ndenge esengelaki kosalema kati na
Nkolo na biso, ntangoAkitisakimiso likoló naYelusaleme, libota
na Ye Moko, bomoni, Alobaki: “Yelusaleme, Yelusaleme, mbala
boniNalingaki kotia yo na nsé yamapapu naNgai, ndengemama
soso abómbaka bana na ye, kasi olingaki te.” Okoyoka mpenza
MolimoMosanto koloba: “Mbala boni Nalingaki kosangisa bino,
bomoni, kasi bolingaki te.” Bomoni?
422 Tozali, tozali mpenza pembeni na likambo moko, baninga.
Ézala eloko nini, Nzambe ayebi yango.Motomoko te, motomoko
te ayebi ntango ekosalema. Oyo wana ezali sekelé. Moto moko te
ayebi ntango ekosalema.
423 Kasi Yesu ayebisaki biso: “Ntango bokomona makambo oyo,
makambo nyonso oyo.” Kaka ndenge nauti kosala, kokokanisa
Elembo ya Motoba, ná oyo Alobaki na Matai 24. Sikawa
bómikanisela eloko oyo Alobaki: “Ntango bokomona makambo
oyo kosalema, kobanda kosalema, na bongo, ntango yango ekómi
pene.” Bótala malamu molongo oyo elandi, milongo ya 30—30
mpe 31, wana ezali kokoba, milongo ya 32, 33.
424 Alobaki: “Mpe Akotinda banje na Ye na nsóngé minei ya
likoló, na mipepe minei, mpo na kosangisa Baponami na Ye.”
Ezali bongo?

Alobaki: “Sikawa bóyekola…”
425 Sikawa bómikanisela, Asukaki kaka wana. Akóbaki ata
moke te, nsima na Elembo ya Motoba wana. Atikálá koloba te
na ntina na oyo ya Nsambo. Alobaki na ntina na oyo ya Liboso,

ya Mibale, ya Misato, ya Minei, ya Mitano, mpe ya Motoba. Kasi
Asukaki wana, Atikálá koloba eloko moko te na ntina na Yango.
426 Bótala malamu oyo Alobaki na nsima: “Sikawa bóyekola
lisese moko.” Bomoni? Na nsima Abandaki lisese moko. Alobaki:
“Makambo oyo ekosalema.”
427 Azali koyanola na mituna misato wana. “Eloko nini
ekotalisa…bilembo oyo? Mpe elembo nini ekotalisa Boyei na
Yo? Elembo nini ekotalisa, elembo ya nsuka ya mokili?”
428 Mpe oyo ya Motoba, kuna, ezalaki na ntina na nsuka
ya mokili. Mpe koyula ya mwanje ya nsambo…“Atómbolaki
maboko, mpe akátaki ndai na Ye oyo azali na bomoi libela na
libela, ete ntango ekozala lisusu te.” Mabelé ezali kobota oyo ya
sika. Esili.
429 Mpe tokómi wana, na ekuke mpenza. Oh, nazali kolénga.
“Nasengeli kosala nini, Nkolo? Nakoki lisusu ko—kosala nini?”
Bomoni? Na bongo, bókanisa naino ndenge namonaki esika
yango ná bato ya motuya wana! Nazalaki wana, nazalaki
komitala. Mpe namilobelaki: “E Nzambe, ee, ba—bakoki
kozanga yango te. Na—na—nasengeli kotindika bango. Nasengeli
mpenza kokita na eyanganelo, kokende kozua bango, mpe
kotindika bango.” Okoki kosala bongo te. Moto…
430 “Mpe moto moko te akoki koya, soki Tata na Ngai abendi ye
te.” Kasi libondisi moko na biso yango oyo: “Baoyo nyonso Tata
apésá Ngai bakoya.”
431 Kasi baoyo batikali, ná bibongiseli wana, batálelaka yango
ndenge wana, bomoni. “Mpe apéngwisaki baoyo bazalaki
kofanda, bafandi nyonso ya mokili, baoyo bankombo na bango
ekomamaki te na Buku ya Bomoi ya Mwana-mpate, oyo
abomamaki longwa na kozalisama ya mokili.” Oh, la la! Boye,
bomoni, ezali likambo ya mawa.
432 Eloko bobele moko ya kosala ezali bobele—bobele—bobele—
bobele kokangama na Liloba. Bótala malamu nyonso oyo
Alobaka, na nsima, bósala yango. Bomoni? Nyonso oyo Alobaka
ete tósala; sálá yango.
433 Mpe bótalaka kuna, mpe bólobaka: “Oh, la la! Basalaka
boye, na bongo…Oh!” Ezali kaka…
434 Boyébaka bozito na yango te! Sikawa nalingi koloba boye.
Nabanzi ete basili kokanga ba-bande. Bato mingi balobaka:
“Ndeko Branham, ná lotomo ya ndenge wana…” (Nasengeli
kosala keba, mpo bato bazuaka ba-bande yango mpe balukaka
mbeba, boyebi.) Na bongo, ntango balobaka: “Ndeko Branham,
elingaki kozala malamu soki tozalaki na lotomo,” boyebi te
eloko oyo bozali koloba. Yo, na bosembo, oyebi te eloko oyo
etámbolaka ná yango, ndeko mobali, ndeko mwasi. Oh, la
la! Mpe mokumba, ntango ozali na bato oyo batingamaka na
oyo olobaka! Bómikanisela, soki oyebisi bango lokuta, Nzambe

akotuna yo, makila na bango namaboko na yo. Boye, bókanisaka
yango. Ezali likambo moko ya nsómo.

435 Na bongo, bózala na boboto. Bólinga Yesu na motema
mobimba. Land-…Bózala na komikitisa. Bóluka ata moke
te ko—kobánzabanza likambo moko boye. Bózala kaka na
komikitisa, liboso na Nzambe. Mpamba te, koleka bokozala
koluka kobánzabanza, koleka mpe bokokende mosika na Ye.
Bomoni? Bóndima Ye kaka na komikitisa.

Okoloba: “Sikawa, ee, Akoya ntango nini?”

436 Soki Ayei lelo, malamu. Soki Akoya nsima na mibu ntuku
mibale, ezali kaka malamu. Nakokóba kotámbola kaka ndenge
nazali kotambola sikawa, nakolanda Ye. “Nkolo, soki Okoki
kosalela ngai ata wapi, ngai oyo, Nkolo.” Soki ekosalema
nsima na mibu mokama, soki bana ya bana ya bana ya bana
ya bana na ngai bakozala na bomoi mpo na komona yango
kosalema, tika…“Nkolo, nayebi te ntango oyo ekosalema, kasi
sálá kaka ete nátambola malamu lelo, elongo ná Yo.” Bomoni?
Na—nalingi…Mpamba te, na—nakosekwa mokolo yango, kaka
ndenge moko nanímba mwa moke esika moko.

437 Nakokóma kuna na ndako monene ya nkembo wana,
kuna na Bokonzi ya Nzambe, epai mibange nyonso bakokóma
bilenge, epai tosili kolata bilamba ya mpembe! Mibali ná basi
babongwani, bakómi kitoko, ntóki mpenza ya—ya mobali ki—
kitoko ná ya—ya mwasi kitoko! Bazali kuna na kitoko nyonso
mpe na lolenge ya elenge mwasi mpe elenge mobali, bazali kuna!
Mpe bakoki konuna soko moke te, bakoki kosala lisumu soko
moke te, zuwa moke ekoki kozala ata moke te, to koyina, to nini!
Oh, la la!

438 Nabanzi ete bazali lisusu kotia maloba na bande te. Mpe na—
natikali kaka naminíti misato tominei. Nalingi kosolola ná bino.
Ezali likambo te? Sikawa, oyo ezali kaka ya ngai moko, bomoni.
Mpamba te, lobi, na—na…ekozala mpenza na nkembo mingi!
Nakanisi ete ekozala malamu ete náloba yango sikawa, bomoni,
oyo nalingi koloba. Na…Ezali kaka mpo na biso. Nazalaki…

439 Boyebi, na—nazali na mwasi oyo nalingaka, ezali Meda. Mpe
na—nalingaki ata kobala ye te, mpo na bolingo oyo nazalaki na
yango na mwasi na ngai ya liboso. Mpe, ata nazalaki kosepela
na ye mingi, na—nalingaki kobala ye te, soki Nzambe áyebisaka
ngai te ete nábala ye. Mpe boyebi lisolo yango; ete abandaki
kobondela, ngai mpe lokola. Na bongo, Ayebisaki ngai mpenza
oyo nasengelaki kosala, ete: “Kende kobala ye,” ná ntango
mpenza oyo nasengelaki kosala yango. Azali mwasi malamu.
Mpe azali kobondela mpo na ngai na mpokwa oyo. Boye, tokómi
sikawa ngonga ya mwambe, epai na biso, ntango mosusu azali
kobondela sikawa.

440 Sikawa bótala. Mokolo moko alobaki na ngai, alobaki:
“Bill,” alobaki, “nalingi kotuna yo motuna moko na ntina na
Lola.”

Nalobaki: “Malamu, Meda, ezali nini?”
Alobaki: “Oyebi ete nalingaka yo.”

441 Mpe nalobaki: “Iyo.” Ezalaki mpenza nsima na likambo oyo
esalemaki awa.

Alobaki: “Oyebi ete Hope mpe alingaki yo.”
Nalobaki: “Iyo.”

442 Mpe alobaki: “Sikawa,” alobaki, “nandimi te ete ngai
nakosala zúwa,” alobaki, “kasi Hope azalaki na zúwa.” Mpe
alobaki: “Sikawa, ntango tokokóma na Lola…Mpe olobaki ete
omonaki ye kuna.”
443 Nalobaki: “Azalaki kuna. Namonaki ye. Namóná ye mbala
mibale, kuna.” Azali kuna. Azali kozela ngai náya. Ndenge
moko ná…Ndengemoko ná Sharon. Namonaki ye, kaka ndenge
nazali kotala bino. Namonaki ye kuna. Mpe nalobaki…
444 Alobaki: “Ee, sikawa, ntango tokokóma kuna,” alobaki,
“nani akozala mwasi na yo?”
445 Nalobaki: “Bino mibale. Ekozala ata moko te, omoni, kasi
ekozala bino mibale.”

Alobaki: “Nazali kosósola yango te.”
446 Nalobaki: “Sikawa, chérie, fánda, tika ete nálimbolela yo
likambo moko.” Nalobaki: “Sikawa, nayebi ete olingaka ngai,
mpe oyebi ndenge nalingaka yo, namémiaka mpe nasepelaka na
yo. Sikawa, ndakisa, bongo soki naláti kitoko mpe nakei na ville;
mpe mwasi moko ya ndumba ya kitoko mpenza ayei koyamba
ngai, mpe alobi: ‘Oh, Ndeko Branham, nalingaka yo mpenza,’
abandi kosimbasimba ngai mpe kopwepwa-pwepwa ngai. Yo
okokanisa nini?”

Alobaki: “Nandimi te ete nakosepela na yango mpenza.”
447 Mpe nalobaki: “Nalingi kotuna yo likambo moko. Yo…
Olingaka nani koleka, soki osengelaki kopona kaka moko, ngai
to Nkolo Yesu?” Sikawa, tozali kaka libota, tozali kosolola.
448 Mpe alobaki: “Nkolo Yesu.” Alobaki: “Iyo, Bill, ata
nalingaka yo mingi, kasi, na esika ya koboya Ye, nakoboya yo.”
449 Nalobaki: “Matondi, chérie. Nasepeli koyoka yo koloba
bongo sikawa.” Nalobaki: “Sikawa, bongo soki mwa mwasi
yango moko ayei epai na Yesu mpe ayambi Ye, alobi: ‘Yesu,
nalingaka Yo,’ okokanisa nini mpo na yango?”

Alobaki: “Nakosepela na yango.”
450 Bomoni, elongwe phileo ekómi agapao. Bomoni, ezali
bolingo oyo eleki likoló. Bomoni? Mpe kuna, likambo ya mwasi
ná mobali ekozala te, lokola…mpe mpo na kobókola bana.

Nyonso wana ekosíla, nzoto ya—ya mwasi ná ya mobali. Ba-
glande nyonso eko…Kuna, nyonso ekozala ndenge moko.
Bomoni? Ekozala lisusu ata moke te. Bomoni, ba-glande ya
sexe ekozala lisusu ata moke te, ata moke te. Bomoni? Bokómi
kaka…Iyo, misie. Bómikanisa naino ete bokozala lisusu na
glande ya sexe te. Ntina oyo yango etiamaki kati na biso ezali
mpo tótondisa mokili, bomoni. Kasi, Kuna, ekozala Kuna te.
Glande ya mobali to ya mwasi ekozala te. Te.
451 Kasi lolenge ya ntóki yaNzambe ekozala kuna. Ezali mpenza
ya solo. Kasi tokokóma mpenza bato ya solosolo. Phileo e—
ekozala lisusu ata moke te; nyonso ekozala agapao. Bomoni? Na
yango, mwasi akokóma kaka eloko moko ya kitoko, mpo na—
mpo na mobali, mpe mwasi…Bozali moko mpo na moninga.
Ezalaka te, eloko lokola…Te, te, ezali te, ata te…Bomoni, eteni
ya phileo ezali kuna ata moke te. Bomoni, eloko lokola zúwa
ekoki kozala kuna te; ntina ya kozala na zúwa ezali te. Eloko
ya ndenge wana ekozala kuna te. Okoyoka eloko ya ndenge wana
ata moke te. Bomoni? Kaka elenge mobali kitoko ná bilenge basi,
mpo na kofanda kuna.

Na bongo, na nsima, mwasi na ngai alobaki: “Namoni yango
sikawa, Bill.”

Nalobaki: “Iyo.”
452 Nalingi koyebisa bino likambomoko ya moke oyo esalemaki.
Ezalaki ndoto. Nazalaki kolala. Mpe nalobá yango naino liboso
na bato te. Nayebisaki yango na bato mibale to misato, kasi ata
mbala moko te liboso, na boyebi na ngai.
453 Na—nalótaki, pene na sánzá moko nsima na yango, ete
nazalaki wana, mokolo moko, nazalaki kotala ntango ya
nkembo oyo…Kosambisama te, sikawa. Nandimaka te ete
Lingomba ekoleka, (nalingi koloba,Mwasi na libala), ete akoleka
na kosambisama. Kasi, nazalaki wana ntango mitóle ezalaki
kopesama, bomoni. Mpe Ngwende monene—monene etiamaki
awa. Mpe Yesu, náMwanje oyo azalaki na Buku, ná nyonsowana,
bazalaki wana. Mpe eloko moko lokola ebuteli ezalaki wana,
ekitaki boye, ya mpembe ya nzoko; ekitaki, ebalukaki, esalaki
boye, mpe ebimaki, na lolenge ete bato nyonso oyo bazalaki na
libanda bazalaki komona eloko oyo ezalaki kosalema.
454 Mpe ngai natelemaki pembeni, mosika na nsima, na ngambo
moko. Mpe natelemaki kaka wana, nayebaki ata moke te ete
nasengelaki komata na ebuteli yango. Nazalaki wana. Nazalaki
komona…
455 Mwanje oyo azalaki na Buku azalaki kobenga nkombo moko
boye; mpe nazalaki koyeba, koyeba nkombo yango. Nazalaki
kotala, mpe na mosika kuna, ndeko mobali yango azalaki koya,
kotambola elongo ná ndeko mwasi moko, bapusanaki, ndenge
wana. Mwanje oyo azalaki na Buku atelemaki wana, mpembeni
na Klisto, (ezalaki kaka ndoto sikawa), mpe azalaki kotala. Mpe

nkombo na bango ekomamaki kuna, ekomamaki na Buku ya
Bomoi; Azalaki kotala bango, mpe koloba: “Osalaki—osalaki
mosala malamu, mosali na Ngai ya malamu mpe ya sembo.
Sikawa kóta.”
456 Natalaki na nsima, epai bazalaki kokende. Mokili moko
ya sika ezalaki kuna, ná bisengo. Mpe Alobaki: “Kota na
bisengo ya Nkolo, oyo e—oyo ebongisamaki mpo na yo longwa
na kozalisama ya mokili.” Bomoni? Mpe, oh, namilobelaki…
Bazalaki koleka na ngámbo mosusu, mpe bazalaki kokutana,
mpe kosepela kaka, mpe koleka likoló na bangomba mpe na
etando moko ya monene mpenza.
457 Kasi namilobelaki: “Oh, ezali mpenza malamu mingi!
Nkembo! Aleluya!” Nazalaki kopumbwapumbwa!
458 Nsima na yango, nazalaki koyoka ndenge bazalaki kobenga
nkombo mosusu. Nazalaki komilobela: “Oh, nayebi ye. Nayebi
ye. Na…Ye wana, ye wana, kuna.” Nazalaki kotala ye ndenge
wana.

“Kota na bisengo ya Nkolo, mosali na Ngai ya malamu
mpe…”

“Oh,” nazalaki koloba, “Nzambe ásanzolama! Nzambe
ásanzolama!”

Azalaki koloba, ndakisa, tóloba: “Orman Neville,” bomoni.
459 Na bongo, nazalaki koloba: “Ezali mobange Ndeko Neville.
Ye wana.” Bomoni? Mpe azali koya, abimi na kati ya bato, amati.
460 Sikawa Alobaki: “Kota na bisengo ya Nkolo, oyo
ebongisamaki mpo na yo liboso na kozalisama ya mokili.
Kóta.” Mpe mobange Ndeko Neville abongwani, mpe abandi
kokende kokota kuna, azali kogánga na esengo.
461 Oh, ngai nazalaki kogánga mpe koloba: “Nkembo na
Nzambe!” Natelemaki kaka ngai moko wana, kolekisáká ntango
malamu mpenza, kotala ndenge bandeko na ngai bazalaki
kokóta.
462 Mpe Mwanje oyo azalaki na Buku azalaki wana, mpe
alobaki: “William Branham.”
463 Nakanisaki ata moke te ete nasengelaki kopusana ndenge
wana. Na bongo nazalaki kobánga. Namilobelaki: “Oh, la
la! Nakosengela kosala yango?” Na bongo, napusanaki wana.
Mpe moto nyonso azalaki kosimbasimba ngai na—na…[Ndeko
Branham amisimbisimbi mbala mingi—Mok.] “Mbote, Ndeko
Branham! Nzambe ápambola yo, Ndeko Branham!” Bazalaki
kosimbasimba ngai, wana nazalaki koleka na kati ya bato ebele
mpenza. Mpe bango nyonso bazalaki kosembola loboko mpo
na kosimbasimba ngai ndenge wana. “Nzambe ápambola yo,
ndeko! Nzambe ápambola yo, ndeko!”

464 Nazalaki kokende. Nazalaki koloba: “Matondi. Matondi.
Matondi.” Ezalaki lokola nauti kobima na liyangani, to eloko
moko, boyebi.
465 Mpe nasengelaki komata na bibuteli minene ya mpembe
ya nzoko wana. Nabandaki kopusana wana. Mpe kaka ntango
namataki litambe ya liboso, natelemaki. Mpe namilobelaki…
Natalaki elongi na Ye. Namilobelaki: “Nalingi kotala Yemalamu
boye.” Mpe natelemaki.
466 Natiaki maboko na ngai boye. Nayokaki eloko moko kokóta
na loboko na ngai awa. Ezalaki loboko yamotomosusu. Natalaki
mpembeni, mpe Hope azalaki wana; ná miso minene na ye
ya moindo, suki na ye ya moindo ekweyaki na mokongo na
ye, alátaki robe ya mpembe; azalaki kotala ngai ndenge wana.
Nalobaki: “Hope!”
467 Nayokaki eloko moko emami loboko oyo. Natalaki
mpembeni, mpe Meda azalaki wana; miso na ye ya moindo
ezalaki kotala ngai, mpe suki na ye ya moindo ekweyaki na
mokongo, alátaki robe ya mpembe. Mpe nalobaki: “Meda!”
468 Mpe batalanaki, boyebi, ndenge wana. Bazalaki…
Nasimbaki bango na maboko na ngai, mpe tokendeki, tozalaki
kotámbola mpo na kozonga na Ndako.
469 Nalamukaki. Oh, nalamukaki. Na—natelemaki mpe
nafandaki na kiti, mpe nalelaki, boyebi. Namilobelaki: “E
Nzambe, nazali na elikia ete ekosalema bongo.” Bango mibale
bazalaki elongo na ngai na bomoi, mpe baboteli ngai bana, ná
makambo ya ndenge wana; mpe tala biso oyo, tozali kokóta na
mokili ya sika, oh, la la, epai kobonga be ná nyonso wana ezali.
Te, eloko moko te…
470 Oh, ekozala likambomoko yamalamumingi! Bózanga yango
te. Bózanga yango te. Na ngolu na Nzambe, bósala nyonso oyo
bokoki kosala, mpe Nzambe akotala oyo etikali, nsima na yango.

Nalingi Ye, nalingi Ye
Mpo Alingaki ngai liboso
Mpe asombaki lobiko na ngai
Likoló na…

471 Tóyemba yango lisusu, na motema na biso mobimba. Sikawa
tótombola miso epai na Nzambe.

Nalingi Ye

[Ndeko Branham alongwe na eteyelo mpo na kobondela mpo
na ndeko mwasi moko, maloba na ye ezali koyokana te—Mok.]

…lingi Ye
Mpo Alingaki ngai liboso
Mpe asombi lobiko na ngai
Likoló na Ekulusu.

472 Malamu, sikawa. Eyebanaki te ete soko akokóma na nsuka
ya liyangani. Ya solo. Ye wana, atómboli maboko nyonso mibale,
azali kokumisa Nzambe. Yango wana nazalaki kozua ntango
mingi awa, mpo na koyebisa bino oyo nasali: Nazalaki koloba na
ntina na Meda ná bamosusu, mpe ezali mpo nazalaki kolandela,
mpo námona oyo…Nazalaki komona ndenge Pole wana ezalaki
kobaluka, kokende mpe kozonga, mpe Ekendeki kotelema likoló
na ye. Namilobelaki: “Yango nde.” Oh, ezali kitoko mingi, boye
te?

Nalingi Ye, nalingi Ye
Mpo Alingaki ngai liboso
Mpe asombi lobiko na ngai
Likoló na Ekulusu.

473 Sikawa, ná mitema na biso…[Ndeko Branham abandi
koyemba na nsé ya mongongo Nalingi Ye—Mok.] Bókanisa kaka
bolamu mpe mawa na Ye.

…Nalingi Ye (Amen!)
…Alingaki liboso…

474 Sikawa, bomoni ndenge ekómi malamu koleka? Amen!
Ezali bongo. Sikawa…?…Kende mpe bika. Amen! Ngolu na
Nzambe ekómeli yo, mpo na kobikisa yo. Amen.

…likoló na Ekulusu.
Oh, nkembo na Nzambe!

Nalingi Ye,…
Malamu, mokengeli na bino.

Na…
475 [Moto moko alobi: “Ndeko Branham, lobi ekobanda na
ngonga ya libwa na ndambo?”—Mok.] Ngonga ya libwa kino na
ngonga ya libwa na ndambo. Ngonga ya libwa, na katikati wana.
[“Nsima na bilei ya ntongo? Ngonga ya libwa?”] Bino bóbanda
na ngonga ya libwa. Ngai nakobanda na ngonga ya libwa na
ndambo. 

